LUCAS 1:1-2 i LUCAS1:4

Hesu Cristo rehegwa nhe'é pora

Lucas remimombe'ukwe
o evangelho de Lucas

Onhypyriti ohai-vy onhe'é Lucas

1-2 Mba'éixa pa, Tedfilo? Xe, Lucas, ahai-ta ko
kwatia-rehe xe nhe'é nde-vy gwara. Hesu Cristo
rehegwa nhe'é ahai-ta nde-vy, Teofilo. O1-ma Hesu
Cristo rehegwa kwatia nhe'€ gwi ambue kwéry
ohai va'ekwe. Hesu rerakwd, mbava'e tipo ojapo
araka'e ore pa'ti-rupi ha'e kwéry kwatia-rehe omoi
va'ekwe. Hesu irligwe kwéry ohexapa araka'e
hembiapo, ohendu ave araka'e hemimombe'u, ha
omombe'u mbe'u araka'e ojehegwa nhe'é pora.
Aipo ramo inhirtigwe omombe'u jevy ramo hes-
egwanhe'é henduhary kwatia-rehe omoiva'ekwe
gwemiendukwe.

3Ha xe katu, xe ave anhomongeta va'ekwe Hesu
irigwe kwéry ndive. Heta Hesu rehegwa nhe'é
aikwaase-gwi aporandu randu ixupe kwéry hes-
egwa nhe'é-rehe. Aikwaa pordve hagwa aporandu
randu aiko-vy va'ekwe ixupe kwéry. Omombe'upa
va'ekwe xe-vy. Hexahare remimombe'ukwe ahai
kuri nde-vy ko kwatia-rehe.

4 Hesu rerakwd nhahendu meme-ma va'ekwe.
Eremonhe'é-ma rire ko kwatia, hesegwa nhe'é an-

hetegwa ete ereikwaa va'erd. Ere ard “Omombe'u
pora xe-vy Hesu rehegwa nhe'é”.

Nhandejary omondo gwembigwadi omombe'u
hagwa Zacarias-pe ta'yryrda-rehe

> Herodes oime ramo mburuvixagwasu judeu
kwéry yvy-pe pa'i ramo Zacarias oiko. Pa'i Abias
re'yvikwe ha'e Nhandejary rembigwai ramo jevy
oiko. Hembireko pa'i Ardo re'yikwe va'e. Isabel
hembireko réry.

6 Ha pe mokdi ojapo meme Nhandejary remim-
bota. Oiko meme Nhandejary nhe'é-rupi. Upéixa-
gwi Nhandejary he'i hese: “Ipy'a pora voi Zacarias,
hembireko ave ipy'a pord” he'i Nhandejary hese.

7Ha ha'e katu ndata'yryi va'e voi. Imemby e'y
va'e voi hembireko. Ogwerogwaigwi-ma omemby
e'y. Ogwerotuja-ma gwa'yry e'y gwajyry e'y ave.

810 Ha petei dry Nhandejary nhe'g-py inhirli
kwéry oiporavo Zacarias-pe omohyakwa hagwa
koty'i. Abias re'yikwe ndive, Zacarias oime
Nhandejary roga kakwaa-py. Nhandejary
renonde-py omba'apo hikwai. Ha petel va'e mate
oike Nhandejary koty'i-py imohyakwad hagwa.
Upe jave ojogweroaty va'e oka-gwi rei omondo
onhe'é Nhandejary-pe. Ha petel ary hapixa kwéry
Nhandejary réry-py oiporavo Zacarias-pe omoinge
hagwa koty'i-py. Hyakwa jave, oka-py joa-ma oi
hikwai. Osé ramogwara oha'ard hikwai.

11 Upe jave ou Nhandejary rembigwai yvay
pygwa ojehexa uka hagwa Zacarias-pe. On-
hembo'y hyakwa va'e renda yke-rehe ha upe-py
ojehexa uka ixupe.

12 Ohexa-ma ramo Nhandejary rembigwai, on-
hemondyi Zacarias. Ndoikwaai mba'e pa ojapo-ta.

13 Aipo ramo Nhandejary rembigwai he'i ixupe:

—Ani erekyhyje, Zacarias, he'i ixupe. —
Nhandejary ohendu-ma ne rembijerure.

Igwaigwi eterei jepe ne rembireko ha'e imemby-
ta joty. Nde ra'y tee oiko-ta, he'i ixupe. —Oiko-ma
ramo embohéry ixupe Jodo-py. Jodo voi heryrd, he'i
ixupe.

14 _Qiko-ma ramo ndera'y, erevy'a va'erd. Heta
heta-ta kente kwéry ovy'a ard nde ra'y reko pora-
rehe, he'l ixupe.

15 —Nhandejary rovagwy-py nde ra'y oiko-
ta heko marangatu va'era. Ndo'u mo'ai
oporomonga'u va'e. Oiko e'y mboyve Nhandejary
Nhe'é Marangatu tee oiko-tama ipy'apy-py.

16 Ha heta-pe ombojerovia uka va'erd Nhan-
dejary-rehe nde ra'y. Gwe'yi kwéry, Israel remi-
arirore kwéry, ombojerovia uka va'era Tupa Nhan-
dejary-rehe.

17 Nhandejary nhe'é-py omombe'u va'etykwe
Elias amyri-rami oiko-ta nde ra'y, he'l ixupe. —
Nhandejary ombopu'aka-ta ixupe, omoarandu-ta
ixupe ogwata hagwa gwenonde-rupi. Inhe'€-rupi
kente kwéry ogwerova ard gwekoha. Upéixa-
gwi tlvy ipy'a pora va'erd gwa'yry ndive. Heta
nhe'érenduse e'yha omoarandu ard heko pora
hagwd. Upeixagward nde ra'y oiko-ta, he'i
Nhandejary rembigwai Zacarias-pe ta'yry-rehe
omotenonde-vy hesegwa nhe'é.

18 Upe-ma ramo Zacarias he'i:

—Mba'éixa ko arovia-ta ne nhe'é? he'iixupe. —Xe,
Xe tuja-ma, xe rembireko igwaigwi-ma ave, he'i
joty ndogweroviai-gwi.

19Upéi Nhandejary rembigwai he'i ixupe:

—Xe Gabriel, Nhandejary rembigwdai. Hen-
divegwa voi xe, he'l ixupe. —Ha'e xe mbou

amombe'u hagwa nde-vy inhe'é pora.

20 Anhetegwa nhe'¢ amombe'u kuri nde-vy. Ha
nde, ndereroviai joty xe nhe'd. Ndereroviai-
gwi, nerenhe'd@ mo'avéi-ta. Nde ra'y oiko rire ae,
erenhe'd jevy va'erd. Anhetegwa voi amombe'u
kuri nde-vy, he'i ixupe.

21Ha upe jave kente kwéry oha'ard hikwai ixupe
oka-py. “Hi'are eterei Zacarias. Ma'erd noséi
Nhandejary roga-gwi” he'i joa hese hikwai.

22 Ha Zacarias o0sé-ma ramo Kkoty'i-gwi
ndikatuvéi onhe'é ixupe kwéry.

“Mba'e tipo? Ma'erd-gwi nonhe'évéi Zacarias?”
he'i hese. “Yvay pygwa para'e ojehexa uka ixupe”
he'i hese. “Upéixa-gwi para'e nonhe'évéiry” he'i
hikwai.

Ojepombovava rei omombe'u hagwa mo'a
onhe'é. Ndojerovidi-gwi, opyta inhe'éngu Zacarias.
Onhe'& jokopa ixupe.

23Upéi gwiomba'apo hagwa ary-py omba'apopa
rire, oho jevy gwoga-py Zacarias.

24-25 Ha upe rire hembireko oha'aré oiko-vy
omemby hagwa. Ha avave-pe nomombe'di, opyta
pyta meme gwoga-py hembireko. He'l ojéupe:
“Xe rexakwaa ha xe poriahuvereko-ma Nhan-
dejary. Are-ma xe ndavy'di. Naxe membyi-gwi
ndavy'ai” he'i. “Atl eterei naxe membyi-gwi” he'i.
“Ay katu avy'a voi. Ndaijegwaruvéi ard kente
kwéry xéhegwi” he'i. “Ajohu-ta mitd. Avy'a ete”
he'i opy'apy-py Zacarias rembireko mitd'i ojohu-
tarehe.

Cinco jasy-rehema tel nomombe'ii avave-pe
mitd'i oikotaha.

Nhandejary omondo gwembigwadi omombe'u
hagwda Maria-pe imembytaha

2627 Ha upe rire, ohasa petel jasy jevy
Nhandejary omondo gwembigwdi omombe'u
hagwd Maria-pe imembytaha reheha-ma.
Omondo gwembigwdai yvay pygwa omombe'u
hagwd Maria-pe. Héry va'e Gabriel. Upéi
Nhandejary nhe'é-rupi Gabriel ou Galiléia yvy-py.
Nazaré tetd-my ou omombe'u hagwa Nhandejary
nhe'd Maria-pe. Maria kunhatal rei oiko-vy.
Omenda e'§ va'e ha imena'y va'e voi Maria.
Ndoikoi va'e vyteri kwimba'e ndive. Imera héry
José. Mburuvixa Davi amyri remiarirSkwe Jose.
Upe ramo ndoikdi vyteri Maria ndive.*

28 Ha upéi katu ogwahé& Nhandejary rembigwai
Maria ha-py. He'i ojehexa uka-vy:

—Evy'a katu, Maria, he'i. —Nhandejary nde
rexakwaa-ma. Hembiporavo voi ko nde. Nhan-
dejary ol ne ndive, he'i ixupe.

29 Upéi ohendu-ma ramo Maria he'i ojéupe
“Mba'e tipo, ma'erd tipo aipo he'i xe-vy?” he'i.
“Tupd Nhandejary rembigwai nipo ra'e ojehexa
uka xe-vy ra'e” he'l. “Ma'erd tipo aipo he'i xe-vy?”
he'i ojepy'amongeta-vy.

30Upe jave Nhandejary rembigwai he'i jevy:

—Ani erekyhyje tel. Tupd Nhandejary ovy'a nde-
rehe, nde poriahuvereko voi Nhandejary.

310me'8é-ta voi nde-vy ne membyrd, he'i ixupe. —
Kunumi voi ne memby-ta. Oiko ramo ne memby,
embohéry kuri Hesu-py he'i ixupe.*

* 1:26-27Mt1.18 © 1:31Mt1.21

—Ne memby Nhandejary voi. Teko jaryra voi
ne membyrad, he'i ixupe. —“Tupadgwasura'y” oje'e-ta
ixupe. Tup@ Nhandejary nhe'é-py oiko-ta mburu-
vixagwasu voi ne membyrad. Nhamoigwasu Davi
amyrioiko hagwe-rami, oiko-ta mburuvixagwasu
ramo judeu kwéry-pe ne memby, he'i ixupe.

33 —Jacé remiariré kwéry-gwi oiko va'erd mbu-
ruvixagwasu. Avave nohekoviardi ixupe. Opave'y
ard voi ne membyra mburuvixagwasu ramo oiko-
ta.”

340hendu-maramoinhe'@ he'i Nhandejary rem-
bigwai-pe Maria:

—Xe, mba'éixa xe memby-ta, he'l ixupe. —
Namendai vyteri niko. Ndaikoi vyteri kwimba'e
ndive, he'i.

35 —Ndoiko reiry-ta ne membyra. Nhe'g
Marangatu tee-rupi oiko va'erd ne membyra.
Upe ohekokwaa va'e nhe'@-rupi ae oiko va'erd,
he'i ixupe. —Tupd8 marangatu ne membyra.
Imarangatu va'erd voi ne memby. Upéixa-gwi
he'i arad hese hikwai “Nhandejary Tupagwasura'y”
he'i hese.

36 _Ha nde ryke Isabel ave, igwaigwi-ma jepe
imemby-ta joty, he'i omombe'u-vy ixupe. —
Nde'ivéi ard hese “Ikatu e'y-gwi naimembyi Is-
abel”. Ay oha'ard oiko-vy, he'i.

37 —Nhandejary-pe ndaip6ri ikatu e'y va'e.
Ohekokwaa hagwa ndahekorasyi voi Nhandejary-
pe. Ohekokwaapa va'e opamba'e, he'i.

38 Upéi Maria he'i:

* 1:33159.7

—Ipord. Arovia-ma Nhandejary-pe, he'i. —
Toiko katu hemimbota. Toiko katu ne remi-
mombe'ukwe, he'i rire, ndohexavéi Nhandejary
rembigwai yvay pygwa-pe. Oho jevy-ma yvay-py.

Maria oho oipohu hagwa gwyke Isabel-pe

3940 Upe rire, ndahi'aréi Maria oho oipohu
hagwa gwyke Isabel-pe. Mombyry oho. Judéia
yvy-py oho. Tetd miri-my yvyaty-py oime Zacarias
roga. Upe tape-rehe oho Maria. Ha ogwah&-ma
ramo hdga-py:

—Ereikove tipo? he'i oike oho-vy.

41 Ohendu-ma ramo Maria nhe'€ tykéry Isabel
ovy'a. Omyi-ma imembyrad ohendu jave Maria
nhe'd. Ha Nhandejary Nhe'@ Marangatu tee va'e
omohynyhé Isabel py'a-py.

42 Upéixa-gwi Isabel onhe'é-vy he'i.

—Entéro kunha kwéry-gwi nipo nde rovasave
ra'e Nhandejary. Ne membyrd hembihovasa tee
voi. Nhandejary nde rovasa ete-gwi nipo erevy'a
ra'e. Ha xe ave, xe mbovy'a kuri, he'i Isabel
okypy'yry Maria-pe.

43 —_Nde, xe Jaryra syra voi, ereju ra'e xe pohu-
vy. Avy'a eterei eregwahé ramo, he'i.

44 —Ahendu jave ne nhe'g, xe membyra ovy'a-
ma ave. Omyi-ma kuri ovy'a eterei-gwi.

45Nde ave erevy'a eterei nipo ra'e. Nhandejary-
pe erera'e “Arovia-ma. Toiko katu ne remimbota”.
Upéixa-gwi nde rovasa ete-mara'e Nhandejary, he'i
Maria-pe.

Maria omboete Nhandejdry-pe oporahéi-vy

46 Upéi Maria omboete Nhandejary-pe:
—Xe Jary,

he'i,

—Xe py'apy gwive aporahéi-ta oromboete hagwa
oromomba'egwasu eterei-gwi,

he'i.

47 _Xe py'apy gwive arovy'a Tupa Nhandejary-pe.

Xe resendeha voi upe va'e.

48 Xe rexakwaa voi xe poriahuvereko hagwa.

Xe ko Nhandejary rembigwai voi jepe,
imandu'a joty Xe-rehe Nhandejary.

Yvy opa e'y mboyve kente kwéry he'i va'erd
xe-rehe: “Tupdgwasu Nhandejary rembiho-
vasakwe voi upe va'e” he'i va'erd xe-rehe.

49 Nhande-vy ikatu e'y va'e ojapo xe-vy Nhan-
dejary xe ruvixa.

Héry imarangatu tee va'e,

he'i Maria oporahéi-vy Nhandejary mboete-vy.
50 Upéi oporahéi jevy. Porahéi-py omombe'u
pyahu jevy Maria:
—Entéro ojerovia va'e gwive hese poriahu-
verekoha voi ha'e.

51 Yvy apy-rehe gwive heta mba'e pord
opu'aka-rupi ojapo Nhandejary.

Onhemomba'egwasu rei va'e-pe omosarambi
ha'e ponove oaka-gwi rei ojapo opamba'e.

52 Mburuvixagwasu imbaraete va'e kwéry
jepe

oipe'a omanda oikovyha-gwi kente rei-rami
jevy oiko hagwa.

Ha omomba'egwasu eterei heko'ive va'e-pe.

53 Iporiahu va'e-pe heta imba'e porara ome's
va'era.

Ivare'a va'e-pe ave ome'é hemi'ura.



LUCAS 1:54-55 ix LUCAS 1:38

Ha imba'e retave va'ekwe jepe omondo ipo
nandi reheve

ve

L.
54-55 _Nhane ramoigwasu amyri kweéry-pe
omombe'u araka'e Nhandejary:
“Apohovasa-ta, ne remiarird kwéry-pe ave
_ ahovasa-ta.
Ay peiko va'erd gwive apohovasa-ta.”
Upéixa he'i nhane ramoigwasu Abrado amyri-
pe,
hemiariré kwéry-pe ave.
Ha imandu'a katu gwemimombe'ukwe-rehe
oiko hagwa he'i va'ekwe.
Ipokatu inhe'@.
Upéa he'i va'ekwe-gwi oiporiahuvereko
meme
nhande re'yi kwéry-pe,
Israel re'yi kwéry-pe.
Ohovasa pord nhande-vy Nhandejary,*
he'i oporahéi-vy. Maria oporahéi Nhandejary-pe
omboete-vy.
56 Ha upe rire Maria hi'are jevy gwykéry réga-py.
Mbohapy jasy ohasa rire, oho jevy gwoga-py.”

Jodo Batista onase ramogware

57 Imemby oikotamaha dary-py imemby-ma Is-
abel. Kunumi voi imemby.

58 Oiko-ma ramo, hdga ypy-rehe oi va'e, hapixa
kwéry, ha he'yi kwéry ave ou ogwerohory ixupe
imemby jave.

—Nhandejary nde poriahuvereko-gwi ome'é
nde-vy ne membyrd, he'i ixupe.

* 1:5455/n17.7,19 * 1:5615m 2.1-10

59 Upéi ogwereko-ma ramo ocho ary ogweraha
ixupe oipirekyti uka hagwa ha ombohéry hagwa
ave. Ha enterove omboheryse ixupe.

—Nhambohéry-ta ixupe Zacarias-py, he'i hikwai.
Omoise mo'a tuvy réry hese.

60 —Ani eremoi tuvy réry hese, he'i isy. —Jodo ae
ambohéry-ta Ixupe, he'i isy.

61 Ndojohu porai hikwai.

—Ndaipc’)ri nde re'yi kwéry pa'i-my avave héry
va'e Jodo, he'i isy-pe hikwai.

62 Upéixa-gwi oporandu hikwai tivy-pe. Onhep—
ombovava hikwdi oporandu-vy tuvy-pe gwa'yry
reryrd omombe'u hagwa.

63 Upéi onhepombovava ojerure-vy ome'é uka
hagwa ojéupe kwatia. Ome'8-ma rire ohai kwatia-
rehe. “Jodo héry” he'i ohai-vy. Omombe'u
ramo, “Ma’erd po omboheryse Jodo-py” he'i hikwai
opondera-vy.

64 Ha ohai jave gwa'yry réry, omonhe'€ uka jevy
ixupe Nhandejary. Nainhe'énguvéi-ma. Onhe'é pora
jevy-ma ha omomba'egwasu Nhandejary-pe:

—Imarangatu tee va'e Nhandejary, he'i onhe'é-
vy. —Ndaipori ha'eixagwa ohekokwaa va'e, he'i
Nhandejary-pe omboete-vy.

65 Ha entéro oikwaa va'e opy'amiri reheve
opondera ndera hesegwa hikwai. Jodo rehegwa
rerakwd omombe'u mbe'u Judéia yvy-rupi. Tetd
ambue mbue mygwa-pe omombe'u mbe'u ave
hikwai.

66 Ha herakwd renduha kwéry onhemongeta
opy'apy-py hese.

—Mbava'e tipo ojapo-ta upe kunumi? he'i. —
Okakwaa-ma rire, mba'e po oiko va'era ixugwi?

he'i oporandu randu ojoupe. —Ha'e Nhandejary
rembihovasa voi nipo ra'e, he'i 0joupe hese.

Ha Nhandejary ohovasa meme mitd-me. Omom-
baraete ave ixupe onhe'&-py oiko hagwa.

Zacarias omotenonde gwa'yry rehegwarda
67Ha upéikatu Nhandejary Nhe'€ Marangatu tee
va'e omohynyheé tuvy Zacarias py'apy. Ome'é ixupe
hembiporaheira:

68 _Tonhemomba'egwasu katu Tupd Nhandejary,

he'i oporahéi-vy.

—Gwe'yi kwéry Israel remiarirdre kwéry-pe oipy-
tygwd-ma. Nhane resende-tama. Tuvixa
mba'e voi Nhandejary, judeu kwéry Jary,

he'i oporahéi-vy.

69 —Ombou-ma nhande-vy ipu'aka ete va'e nhane
resende va'era,

he'i.

—Gwembigwai Davi amyri remiarird ombou,
nhande re'yi ete va'e voi,

he'i oporahéi-vy.

70 —Yma va'ekwe Nhandejary omombeu ha
omotenonde-ma va'ekwe nhane resende
va'erd rehegwa nhe'é.

Inhe'@-py omombe'u va'ety kwéry heko
marangatu ete va'ekwe omohenonde-
ma va'ekwe omombe'u-vy hesegward voi
va'ekwe nhe'é.

71 —_Gwinhande rayhu e'y va'e-gwi nhane resende
va'era.

Gwi nhande-rehe ija'e'y va'e-gwi ave nhane
resende ave va'erd imbaraete e'y hagwa
nhande-rehe,

he'i oporahéi-vy.

72 _Ha inhe'é-rupi oiporiahuvereko meme araka'e
nhane ramoigwasu kwéry-pe Nhandejary.

Imandu'a meme katu onhe'd marangatu-rehe
oikopa hagwa omombe'u hagwe-rami.

73-74 —Onhomongeta araka'e nhane ramoigwasu
Abrado amyrindive.

He'iixupe: “Hupigwa va'e voiamombe'u-ta nde-vy.

Ne nhemonhara kwéry-pe aresende-ta hese ija'e'y
va'erdgwe-gwi Xe mboete pord hagwa kyhyje
e'J reheve aresende-ta ixupe kwéry.

75 Heko marangatu reheve, py'a poti reheve xe
mboete hagwda. Ko yvy-rehe oiko aja oiko
pord meme hagwd xe ndive aresende-ta
ixupe kwéry” he'i Nhandejary.

Nhande rehegwara voi upéa nhe'¢ Abrado amyri-
pe omombe'u araka'e Nhandejary,

he'i Zacarias Nhandejary-pe omboete-vy.

76 _Ha nde,

he'i Zacarias gwa'yry-pe hekord omohenonde-vy

Ixupe,

—Nde-rehe kente kwéry he'i va'erd “Nhandejary
Tupagwasu nhe'¢ omombe'u va'ety” he'i
va'erd nde-rehe.

Nhandejary ne mondo-ta gwembiporavo va'e
renonde-rupi.

Ogwah@&tamaha 6ra-py eremombe'u va'erd.”

7THenonde-rupi ereho-ta eremombe'u-vy nhande
re'yi kwéry-pe.

“Nhane resendehard ou-tama” ere va'erd ereho-

Vy.
“Nhane rembiapo vai omboyke-vy ou-ta.

* 176 M13.1

Nhane mopy'a poti-vy ou-ta” ere va'erd ereho-vy
eremombe'u-vy,
he'i.
—Nhandejary renonde-rupi eremombe'u-ta hem-
biporavo kwéry-pe.
8 —“Nhandejary heko pora tee va'e oiporiahu-
vereko kwaa va'e nhande poriahuvereko

va'erd vol” ere va'erd hese. ]
“Nhande rayhu eterei-gwi ombou-ta yvay-gwi

nhane resendehard nhane moaranduhara”
ere ard hesegwa nhe'é eremombe'u-vy.

79 —“Nhande re'yi e'j resapehara-rami ave upe ou-
tava'e.

Ha'e kwéry pytll mygwa-rami oiko.

Oikwaa e'y va'e Nhandejary-rehe, ogwerovia e'y-
gwi Ixupe, omano rire onhehundipa va'era.

Oikwaa wuka va'erd ixupe kwéry Nhandejary
remimbota oiko pora hagwa hendive.

Ombou-ta nhande-vy nhane resendehara.

Ohexa uka-ta nhande-vy nhane raperd nhane
mbopy'agwapy hagwa inhe'&-rupi jaiko
hagwa’”

Upe Nhandejary nhe'd€ eremombe'u meme-
gwi he'l va'erd nde-rehe: “Nhandejary,
Tupédgwasu va'e nhe'é-py omombe'u va'ety
tee voi” he'i va'erd kente kwéry nde-rehe,”

he'i Zacarias. Nhe'd® Marangatu tee va'e

omohynyh€ ixupe ipy'apy. Upéa-rupi Nhandejary
ome'8 inhe'erd omombe'u hagwa gwa'yry rekora
omotenonde hesegwara.

80 Upéi okakwaa pord-ma upe mitd. Hi'arandu
pora voi upéa oiko-vy. Nhandejary nhe'é-py oiko,

* 1:791s9.2

ojerovia ete hese. Ava rekwaty e'y-rupi ogwata
gwata oiko-vy. Gwe'yi kwéry-pe Israel remiarird
kwéry-pe atyra-py ojehexa uka hagwa ary peve
ogwata gwata oiko-vy ava rekwaty e'J-rupi.

2

Hesu oiko ramogware
(Mt 1.18-25)

1-2 Quirino oiko jave Siria pygwa kwéry-pe mbu-
ruvixa ramo, Augusto ohai uka kwatia. Mbu-
ruvixagwasu voi Augusto. Omonhangareko uka
entéro yvy pygwa kwéry-rehe. Omomarandu uka
ixupe kwéry: “Ohai-ta kwatia-rehe pende réry. Ne
ramoigwasu oiko hagwe-py tekotevé ereho. Upe-
py mante ohai ard nde-vy nde réry” Upéixa he'i
oipapa hagwa entéro yvy pygwa kwéry-pe. On-
hypyrt upe pygwa kwéry-pe héry ohai-vy.

3 Upéixa-gwi enterove oho. Gwamoigwasu oiko
hagwe-py oje'di-vy hikwai. Ohendi uka-gwi ixupe
kwéry oho.

4-5 Ha José ave oho gwamoigwasu oiko hagwe-
py. Osé Galiléia yvy-gwi. Nazaré tetd-gwi osé
oho hagwa Judéia yvy-py. Oho Belém teta-my.
Gwamoigwasu Davi oiko hagwe-py oho ohenoi
uka-gwi ixupe kwéry. Oho Maria ndive. Imemby-
tama jave ogweraha gwembirekord. Ha hem-
birekora tel Maria.

6Upéi ogwaheé oje'di-vy hikwdai Belém tetd-my. Ha
oime jave upe-py ogwahé&-ma imemby hagwa ary.

70iko-ma mitd. Kunumi voi imemby rypykwe.
Oiko-ma ramo mitd isy onhugwa omemby hu-
pard-py. Upéi omonheno omemby mymba karu
haty-py rei imoi-vy. Mbohupa rdga-py ndaipoOri

henagwa-gwi yvyranha'é-py rei omoi omonheno-
vy omemby-pe.

Nhandejary rembigwdi ojehexa uka hymba
rerekwa kwéry-pe

8-9 Upe-ma ramo gwi Belém pygwa-pe ojehexa
uka Nhandejary rembigwai yvay pygwa. Mymba
rerekwa Kkwéry-pe ojehexa uka. Oime jave
nhu-my, Belém jerekwe-rehe, pyhare ramo
onhangareko gwymba ovexa-rehe. Upéi sapy'a
ojehexa uka ixupe kwéry Nhandejary rembigwai.
Hembigwdi ojehexa wuka jave Nhandejary
omohendy hymba rerekwa jerekwe-rehe. Ary-
rami rei hendy ixupe kwéry imarangatu tee va'e.
Ohesapeve rei-ma ramo hendy va'e, omopy'amiri
ixupe kwéry.

10Upéi Nhandejary rembigwai he'i ixupe kwéry:

—Ani nde py'amiri tel ereiko-vy, he'i ixupe. —
Aju pene momarandu-vy. Pene mbovy'a-ta ko
nhe'€ pord, ha pende re'yi kwéry-pe ave ombovy'a
va'erd, he'l.

11 —Pene resendehara oiko-ma kuri. _Pene
ramoigwasu Davi amyri oiko hagwe-py oiko-ma
kuri. Mburuvixagwasu voi ha'e. Ha'e ko Cristo,
Nhandejary rembiporavo va'e voi, he'l ixupe. —
Pende Jary voi ave, he'i.

12 _Mitd'i oime-ma tel mymba karu haty-py.
[jao-py onhugwa rire-ma omonheno ixupe hupa-
py mymba karu haty-py. Upe-py peho ramo,
petopa-ma va'erd pene resendehara-pe. Kéa nhe'é
amombe'u peé-my pene rembiexard peikwaa pora
hagwa pene resendehara oikomaha, he'i Nhan-
dejary rembigwai ojehexa uka-vy ixupe kwéry.



LUCAS 2:13 Xvi LUCAS 2:19

13 Upéa he'i jave heta heta Nhandejary rem-
bigwai yvay pygwa kwéry ou ojehexa uka okwa-
vy Ixupe kwéry. Onhe'é va'e ndive oiko-vy ojehexa
uka heta hikwai. Ha oporahéi omboete hagwa
Nhandejary-pe.

14 _Tomomba'egwasu Tupd Nhandejary yvay
pygwa oiva'e-pe.

Ipora ete eterei Nhandejary.

Avave ha'eixagwa ndoikoi.

Yvypory-pe ombopy'agwapy ohexakwaa rei-vy,

he'i oporahéi-vy.

15 Upéixa oporahéi rire, oho jevy yvay-py oje'0i-
vy hikwai. Oho-ma rire upe mymba rerekwa va'e
kwéry he'i ojoupe:

—Jaha katu, he'i. —Jaha-ta Belém tetd-my. Ja-
hexa hagwa mba'e tipo oiko upe-py, he'i oje'di-vy
hikwai. —Jahexa-ta ko Nhandejary omombe'u uka
kuri nhande-vy va'ekwe jahexa-ta, he'i.

16 Ha pya'e oje'oi hikwdi. Ogwahé&-ma ramo
upe-py ojohupa ixupe kwéry. Ohexa isy Maria-pe,
ohexa José-pe, ohexa ave mitd'i-pe ave. Ha mitd'i
katu onheno oi-vy mymba karu haty-py.

17Ha ohexa-ma Nhandejary remimombe'ukwe.
Upéi omombe'u jevy mitd'i rehegwa nhe'é. Nhan-
dejary rembigwai he'i va'ekwe omombe'u jevy
mymba rerekwa va'e kwéry.

18 Ha entéro ohendu va'e opondera-vy rei oiko
hikwai.

—Mba'eixagwa pa ko mitd, he'i ojoupe hikwai.

19 Ha isy Maria katu opondera ndera oiko-vy.
Onhongatu opy'apy-py hesegwa nhe'é. Imandu'a
ndu'a opamba'e-rehe oiko-vy.



LUCAS 2:20 xvii LUCAS 2:23

20 Upéi hymba rerekwa kwéry oho jevy nhu-
my. Oho jave oporahéi hikwai. Omomba'egwasu
Nhandejary-pe oporahéi-vy.

—Tupd xe Jary nde tuvixa, he'i oporahéi-vy. —
Ipora ete va'e erehexa uka kuri ore-vy. Ipori ete
va'e oroikwaa kuri. Nde tuvixa ete, he'i oporahéi
omboete-vy.

Upe Nhandejary rembigwai remimombe'ukwe
otopa. Upéixa-gwi omboete ete Nhandejary-pe
oiko-vy hikwai.

Nhandejary rogagwasu-py Hesu mitd'i-pe om-
boete

21 Ogwereko-ma ramo oito ary oikytimirl uka
mitd pire. Judeu va'e ra'y-gwi Nhandejary rery-
py oipirekytl ixupe. Oipirekyti uka rire ixupe
ombohéry “Hesu” he'l ixupe. Nhandejary rem-
bigwai yvay pygwa omombe'u ramo oiko va'erdha
omombe'u ave heryra.

22Ha uperire ogwahé&-maisy-pe, tuvanga-pe ave
hi'éra ojapo hagwa Nhandejary nhe'dé. Ohai uka
va'ekwe Moisés amyri-pe mba'éixa pa onhemopoti
jevy kunha oiko-ma rire mitd. Upéixa-gwi oho
Jerusalém tetd-my. Mitd'i ave ogweraha ohexa uka
hagwa pa'i-pe.

23 Moisés amyri rembihaikwe he'i ave entéro
judeu kwéry-pe “Ne mitd ypykwe kwimba'e
ramo ereme'€ ixupe Nhandejary pegwara”. *
Upe Nhandejary nhe'@ ojapo hagwa ogweraha
ixupe Jerusalém-my, Nhandejary roga kakwaa-py
ogweraha ixupe.

* 2:23Fx13.2,12

24 Mokdi gwymba ave ogweraha. Moisés rembi-
haikwe Nhandejary nhe'é: “Oiko-ma ramo mitd'i,
erehapy uka mok&i ne rymba Nhandejary-pe
eremboete-vy” he'i va'ekwe ohai-vy. “Pa'l ojuka
va'erd ohapy va'erd ereme'g ixupe” he'l. “Pykasu
ramo, mokdi pykasu ave eraha erehapy uka
va'erd. Pyku'i ramo, mokdi pyku'i ave eraha ere-
hapy uka va'erd.” Upéixa ohai uka va'ekwe Nhan-
dejary. Upéa ojapo hagwa oho hikwai Jerusalém-
my. Upéa ojapo-vy oho hikwai.”

25-27Ha ogwah@&-ma ramo, oike Nhandejary roga
kakwaa-py. Nhandejary nhe'é ojapo-gwi oike.
Oike jave ol ave upe-py petel kwimba'e, héry
va'e Simedo. Nhandejary-rehe ojerovia eterei va'e
Simedo oiko Jerusalém tetd-my. Hekoha pora
Nhandejary renonde-py. Imarangatu va'e. Nhan-
dejary rembiporavo va'e ogwahétaha Ora ra'aro-
vy oiko Simedo. Israel remiarird kwéry om-
bopy'agwapy va'erd oha'ard oiko-vy. Ha Nhe'é
Marangatu tee va'e oiko ipy'apy-py. Henondera
omombe'u araka'e ixupe:

—Nde, Simedo, he'i ixupe Nhe'@ Marangatu tee
va'e —erehexa-ta Nhandejary rembiporavo va'e.
ixupe erehexa rire ae mate eremano va'erd, he'i
ixupe. —Erehexa e'j reheve neremano mo'ai, he'i
ixupe omombe'u mbava'e oiko-ta va'e ixupe.

Uperire Nhe'é Marangatu tee va'e he'i ixupe oho
hagwa Nhandejary roga kakwaa-py. Ha upe-py oi
jave oike Hesu sy, tuvanga ave ogweru Hesu-pe
upe-py Nhandejary nhe'é ojapo hagwa.

* 2:241v12.6-8

28 Upéi Simedo ohupi Hesu mitd'i ojyva dri. Om-
boete ete Nhandejary-pe, mitd'i-rehe he'i:

29-32 _Xe Jary, yvay-py ereiko va'e, atima pora nde-
vy ko mitd'i-rehe.

Kova'enerembiporavokwera'e, ne remimbou voi
ra'e.

Ko va'e ore resendehard ra'e ahexa-ma katu.

Ne remimbou ohexa-ma yvypory.

Erembou ixupe entéro opa opa kente ambue mbue
kwéry-pe, judeu e'y va'e-pe omo'arandu
hagwa, pytli-my rei oiko va'e-pe arakatu-py
ae omoingo hagwa.

Ne remimbota oikwaa va'era.

Nde pu'akaha reheve oikwaa uka-ta ave nde
rekoha marangatu tee Israel remiarirore
kwéry-pe.

Ko mitd katu ne remimbou ore resendehara.

Xe py'agwapy-ma.

Ahexa-ma ore resendehara.

Naha'arovéi-ma ore mbopy'agwapyhara-pe.

Ahexa-ma katu ixupe.

Xe mbovy'a voi. Xe, ne rembigwai, amano ramo
jepe xe py'agwapy-ma va'erd aiko-vy.

Ne remimombe'ukwe ay ahexa-ma,”*

he'i Nhandejary-pe omboete-vy Simedo.

33 Ha Hesu sy, tuvanga ave ohendu-ma ramo
“Mba'eixagwa po ko mitd” he'l opondera-vy
mitd'i-rehe.

34-35Upéi Simedo omondo onhe'@ Nhandejary-pe
ohovasa hagwa ixupe kwéry. Upe rire Maria-pe,
Hesu sy-pe he'i:

* 2:29-32 Is 42.6; 49.6

—Ejeapysaka pord katu xe nhe'é-rehe, he'iisy-pe.
—Ko mitd'i Nhandejary rembiporavo tee va'e voi,
he'i. —Ombojoavy avypa va'era Israel remiarirdre
judeu kwéry. Ha'e kwéry onhemongeta va'erd
hese opy'apy-py. Ha onhemongetaha Nhandejary
oikwaa uka va'erd enterove-pe. Heta voi ndaija'éi
va'erd hese, ha upéa-rehe Nhandejary ombohasa
asy-ta ixupe kwéry. Heta ave ojerovia va'erd hese.

fxupe kwéry oresende va'erd. Oikwaa va'erd on-
hemongetaha okwa-vy. Ha nde, isy, eremboasy-
ta ixupe. Ne memby-rehe ne mytu'e'j-gwi, nde py'a
kutu va'erd, he'i omotenonde-vy Maria-pe.

36-37Upéa he'i jave Simedo, igwaigwi ete va'e og-
wahé-ma. Nhandejary nhe'é-py omombe'u va'ety
upe kunha. Aser re'yi gwigwa. Fanuel rajy. Héry
Ana. Ha igwaigwi voi. Kunhatal ramo omenda
araka'e. Upéi, sete ro'y rire omano ime. Ime
omano rire-ma hi'are jevy. Ohupity-ma oitenta
e quatro ro'y tembirekokwe ramo rei-ma oiko.
Ha oiko meme joty Nhandejary roga kakwaa-py.
Noséi vol upe-gwi oiko-vy. Omboete ete Nhan-
dejary-pe oiko-vy upe-py. Ary ramo, pyhare ramo
ave omboete ete oiko-vy. Omondo mondo ave
onhe'é Nhandejary-pe. Okaru e'y reheve omondo
mondo onhe'® Nhandejary-pe ojerovia tee-gwi
hese.

38 Ha Simedo omombe'u jave mitd'i rehegwa
nhe'é, ogwahé-ma Ana ou-vy. Omondo onhe'd
Nhandejary-pe. He'i:

—Atima voi nde-vy xe Jary, he'i. —Nde pu'aka
tee va'e xe mbovy'a eterei, xe Jary. Ahexa-ma ore
resendehard, he'i omboete-vy mitd'i Hesu rexa-

vy. Upe rire omombe'u mbe'u mitd Hesu re-
hegwa nhe'é heta judeu kwéry-pe. Gwesende-
harad oha'ard va'e-pe Jerusalém tetd mygwa-pe
omombe'u igwahéha.

39 Ha ojapopa-ma ramo Nhandejary
remimombe'ukwe mitd ypykwe kwimba'e-rehe,
oho jevy gwoga-py. Galiléia yvy-py, Nazaré teta-
my oime hoga. Ojapopa rire, ohexa ukapa rire,
ogweraha jevy-ma ixupe.

40 Upéi imbaraete okakwaa-vy. Hi'arandu pora-
ma voi Hesu. Nhandejary rembihovasa voi.

Hesu mita ramo onhomongeta gwi Nhandejary
nhe'é¢ mbo'eha kwéry ndive

41 Ha tuvy kwéry oho meme hikwai Jerusalém-
my. Aretegwasu pdscoa ary ohasa meme hagwa
upe-py.

42Hesu ogwereko-maramo doze ro'y oho indive
kwéry Jerusalém-my pdscoa ary ohasa hagwa upe-
py. Judeu kwéry reko-rupi oho hikwai.

43 Ohasa-ma rire aretegwasu oho jevy-ma
hikwai gwoga rape-rupi. Ha ohokwe-vy he'yi
kwéry anho-ma oje'di hikwai. Ha Hesu katu
nomoirdi ixupe Kwéry oje'oi ramo. Ha ha'e opyta
Jerusalém-my. Ha tuvy kwéry ndoikwaai ipytaha.

44 “Gwapixa kwéry ndive oho Hesu” he'i mo'a
hese. Ha ka'aru-ma ramo ae oheka mo'a ixupe.
Ha ndotopairy. Gwe'yi kwéry ndive ndoikoiry ave.
Gwapixa kwéry ndive ndoikdiry ave. Upe pygwa
pa't-rupi oheka rei ave ixupe.

45 [xupe ndojohui-gwi oho j jevy tuvanga, isy ave.
Jerusalém-my Hesu reka-vy oho jevy.

46 Upe rire, ohasa-ma rire mbohapy ary otopa
jevy ixupe. Nhandejary roga kakwaa-py ogwapy oi-
vy. GwI Nhandejary nhe'e¢ mbo'eha mbyte-py og-
wapy oi-vy. Hesu ojeapysaka saka ohendu hagwa
inhe'¢ oiko-vy Hesu. Oporandu randu ave ixupe
kwéry Nhandejary nhe'é oikwaave hagwa. On-
homongeta ave hendive kwéry.

47 Ha onhomongeta jave porombo'eha kwéry
ndive heta kente kwéry ohendu va'e ave. Ha'e
kwéry opondera ndera voi hese hi'arandu
eterei-gwi. Oporandu ramo ixupe, hi'arandu voi
omombe'u hagwa oporandu va'e-pe.

48 Upéixa oiko jave ogwah€ tuvanga, ha isy ave.
Isy ohexa-ma ramo Hesu-pe he'i “Ma’erd po opyta
ra'e ko'apy?” he'i opondera-vy hese. Upéi isy he'i
ixupe:

—Ma'era-gwi ko va'e erejapo ore-vy? Ne ru-
vanga ndive orojapura voi kuri nde-rehe. Oro-
heka heka voi kuri nde-vy oroiko-vy, he'i ixupe isy
onhemonhe'8-vy.

49 Ha'e katu he'i osy-pe:

—A-py voi aime, he'i osy-pe onhemombe'u-vy. —
Xe rendagwe-rupi xe reka rei ereiko-vy. Ndapyta
reiry. Xe Ru yvay-py ol va'e remimombe'ukwe-
rehe apena eterei-gwi apyta ko'a-py, he'i osy-pe. —
Tekotevé amondo xe resa hese aiko-vy, he'i osy-pe.

50 Ha isy, tuvanga ave nohendu kwadi inhe'é.

51 Upéi Hesu oho jevy indive kwéry Nazaré-py.
Ha tuvanga nhe'é-py oiko. Isy imandu'a ndu'a
opy'apy-py hese, omono'd no'd hesegwa nhe'é.

52Hesu katu okakwaa pora. Hi'aranduve nduve
oiko-vy. Nhandejary ndive kente kwéry ndive ave
ipy'a pora ave oiko-vy.

3

Kente kwéry-pe onhemonhe'é Jodo Batista
(Mt 3.1-12; Mc 1.1-8; Jo 1.19-28)

1 Tekwaty e'y-my oiko ramo Zacarias ra'y Jodo
Batista, Nhandejary omombe'u ixupe inhe'éra.

Upe jave Tibério César oiko mburuvixagwasu
ramo. Ojapo-ma quinze ro'y oiko hagwe mburu-
vixagwasu ramo upe pygwa kwéry-pe. Ha Judéia
yvy pygwa-pe katu Poncio Pilatos oiko mburuvixa
ramo ave. Ha Galiléia yvy pygwa-pe katu Herodes
oiko mburuvixa ramo ave. Ha tyvyry Filipe katu
oiko mburuvixa ramo Ituréia yvy pygwa-pe, Tra-
conites yvy pygwa-pe ave. Ha Abilene yvy pygwa-
pe katu Lisanias oiko mburuvixa ramo ave. Upe
mburuvixa kwéry omanda-ma jave, Nhandejary
onhomongeta Jodo Batista ndive.

2Upejave oiko ave pa'igwasu Ands ha pa'igwasu
Caifas ave. Pa'i kwéry-gwi imburuvixave va'e upe
mokdoi va'e. Ha upe jave Nhandejary omondo Jodo
Batista-pe omombe'u hagwa inhe'é.

3 Upéixa-gwi oho Jorddo ysyry jere-rupi upe
pygwa-pe Nhandejary nhe'@ omombe'u mbe'u-vy.
Ha upe pygwa okwa va'e kwéry-pe onhemonhe'é
ramo Jodo Batista he'i:

—Pende rekoha vai eterei. Taperova katu pende
rekoha, he'l ixupe kwéry. —Enhemongarai uka
katu Nhandejary nhe'é-rupi ereiko hagwa, he'l. —
Nde rekoha ererova ramo, erenhemongarai uka

ramo ave, ne rembiapo vaikwe omboyke ara

ndéhegwi Nhandejary, he'i Nhandejary nhe'é-rupi

omombe'u-vy ixupe kwéry.
4 Nhandejary nhe'é kwatia-rehe ohai va'ekwe

Isaias amyrT:

“Tekwaty e'§-my ou va'e-pe osapukai va'erd xe
nhe'é-py omombe'u va'ety: Ou-tama Nhan-
dejary rembiporavo va'e, osapukai va'erd
ho'e-vy. Pembohape pord katu ixupe, he'i
va'erd. Pemopoti ixupe hapera.

5 Entéro yvy pyko'é ko'é gwive emohynyhé katu.

Eity entéro yvyatyrusu gwive. Entéro yvy atymiri

ave eity katu erembojoja hagwa hapera. Emokaré

karé e'y katu tape ikaré va'e. Emboyke katu ne
rembiapo vaikwe ndejéhegwi, he'i va'erd onhe'é
hata-vy.

6 Enterove ohexa va'erd Nhandejary rembiporavo
nhane resendehara voi, he'i va'era onhe'é
hatd-vy tekwaty e'§-my ou va'e kwéry-pe xe
nhe'é-py omombe'u va'ety”

he'i Nhandejary nhe'd kwatia-rehe oi va'e.

Isaias amyri Nhandejary nhe'€-py omombe'u

va'ety omotenonde va'ekwe ohai-vy Jodo Batista

rehegward nhe'.*

7Ha upéixa-gwi Nhandejary nhe'é-py Jodo Batista
omombe'u gwenda-py ou va'e-pe gwive. Ojog-
weroatypa henda-py onhemongarai uka hagwa.

Upéa-rehe Jodo onhemonhe'& ixupe kwéry:

—Xake, he'i. —Kiva'e nhe'8-rupi po ereju eren-
hemokanhy uka hagwa mo'ad nde rereko asy ete-
harad-gwi? Mboi ramigwa voi peé&, pende rekoha

* 3:61540.3-5

vai va'e. Ndikatui erenhembotavy rei Nhan-
dejary-pe, he'i.

8 —Nhandejary ko oikwaa. Erova tee nde
rekoha. Ne rembiapo porard-rupi erehexa uka
katu nde rekoha pyahura. Ani ave ere rei nde
py'apy-py “Xe Abradoremiarir0re, upéixa-gwi naxe
mbohasa asy mo'di-ta Nhandejary” ani ere rei
aipo-rami nde py'apy-py. Xe ha'e-ta katu peé-my,
oipota ramo Nhandejary, onhe'@-py rei omoingo
ard ita-gwi rei Abrado remiarirdra. Inhe'é pokatu
voi Nhandejary. Opa mba'e rekokwaaha voi ko
Nhandejary, he'i onhemonhe'é-vy.

9 —Ha ndahi'aréi-tama ou hagwa Nhandejary.
Ogwahé-tama nhande rekoha vai rexa-vy. Yvyra

hi'a vai va'e-rami nhande rekoha vai ramo nhane
mbohasa asy-ta. Yvyra oityha-rami nhane mbo-

hasa asy-ta. Oity rire ohapypa Upe-rami ave
omoingo asy-ta hekoha vai va'e-pe. Erova katu
nde rekoha, he'i.

10 Ha ha'e kwéry he'i:

—Mbava'e tipo orojapo-ta orogwerova hagwa
ore rekoha oroiko pord hagwa Nhandejary ndive,
he'i hikwai oporandu-vy ixupe.

11Jodo Batista he'i ixupe kwéry:

—Mokoi nde kamisa erereko ramo, eme'é petel
ogwereko e'y va'e-pe. Ne remi'urd erereko ramo,
emboja'oja'o ereme'é@ hagwa ogwereko e'j va'e-pe,
he'i ixupe kwéry.

12 Upéi gwi plata-py oporombopaga va'ety
kwéry ave ou onhemongarai ukase-vy ixupe:

—Ha ore tipo, he'i, —mbava'e tipo orojapo-ta?
he'i oporandu-vy.

13Ha Jodo Batista he'i:

—Ereporokobra ramo, ani erembopaga hepy
eterei. Ani eremombyta ndejéupe peipe'ave
va'ekwe, he'i oporombopaga va'ety kwéry-pe.

14Upe rire soldado kwéry ave oporandu ixupe:

—Ha ore tipo, he'i, —mbava'e tipo orojapo-ta
orogwerova hagwa orerekoha? he'i oporandu-vy.

Jodo he'i ixupe:

—Ani pene rembiapo vai avave-rehe. Ani pem-
bohasa asy avave-pe peipe'a vai hagwa ixugwi
iplata. Ani ave pende apu avave-rehe nde platara
ome'é hagwa peé-my. Pene rembiapo repy-rehe
ani katu erenhe'€ rei rei ereiko-vy. Pevy'a joty,
he'i onhemonhe'é-vy soldado kwéry-pe oipe'a uka
hagwd ha'e gwekoha vaikwe. —Pende rekoha
pora katu, he'i ixupe kwéry.

15 Upeixagwa onhemonhe'€ ramo, kente kwéry
onhemongeta opy'apy-py:

—Hi'are-ma nhaha'ard Nhandejary rembipo-
ravo tee va'e ou hagwa. Ogwahé vyteri para'e,
nogwahéi-ma para'e. Jodo nipo ra'e Nhandejary
rembiporavo tee voira'e? Ha'e Cristo voinipora'e,
he'irei Jodo-rehe hikwai.

16 Ha Jodo Batista he'i enterovéa-pe:

—Xe katu oromongarai y-py. Ou-ta petel
va'e Xe rapykwerigwa ipu'akave va'e Xéhegwi.
Amboete eterei-gwi ixupe, atl amba'apo hagwa
ixupe. Ha'e niko nane mongarai mo'di xe
oromongaraiha-rami. Ha'e niko ombou-ta nde-
vy Nhe'¢ Marangatu tee va'e omohynyh€ hagwa
nde py'a erehupity hagwd nde rekoha porara.
Temimombokwe jahapyha-rami ave ombou
va'erd tata nde reko tujakwe pe'a-vy ndéhegwi,
he'i Hesu rekord mombe'u-vy Jodo Batista.



LUCAS 3:17 XXVil LUCAS 3:21-22

He'i ave:

17 —Trigo rehegwa nhe'é-rami aiporu-ta ereik-
waa pordve hagwd Nhandejary ogwahéha re-
hegwa nhe'¢, he'i.  —Jaipiro trigo-gwi ipire.
Ha'§igwe katu hyru-py nhanhongatu imoi-vy ha
ipirekwe katu nhamboaty jahapy hagwa. Upeix-
agwa pire oipiro va'e-rami nhande rereko ara.
Ha'e nhande rekokwaaha. Hese ojerovia va'ekwe
hendive opyta va'erd. Hese ojerovia e'y va'ekwe
trigo pirekwe-rami omboaty-ta tata-py. Tata
opave'y-my voi oiko-ta ohasa asy meme hagwa.

18 Upéixa voi onhemonhe'®¢ kente kwéry-pe.
Nhandejary Hesu rehegwa nhe'é pord omombe'u
mbe'u voi oiko-vy.

19 Hembiapo vai-rehe onhemonhe'é voi ixupe
kwéry Jodo Batista. Upéixa-gwi mburuvixagwasu
Herodes-pe ave onhemonhe'g.

—Ne rembiapo vai nde ryvy-rehe, he'i ixupe. —
Hembirekokwe ereipe'a araka'e ixugwi eremenda
hagwa hese. Naiporadi voi erereko Herodias nde
rovajare-pe. Ne rembiapo vai meme-ma nde. Nde
rekoha vaivoi, he'i mburuvixagwasu Herodes-pe.

20 Upéa-rehe ojapo vai eteve jevy Herodes.
Oipokwa uka Jodo Batista-pe oapresa hagwa
imoi-vy.

Omongarai Jodo Batista Hesu-pe
(Mt 3.13-17; Mc1.9-11)

21-22 Ne'ird oiko preso ramo Jodo Batista omon-
garai heta kente kwéry-pe. Ha upe rire, omon-
garai ave Hesu-pe. Hesu onhemongarai jave
omondo onhe'd Nhandejary-pe oiko-vy. Ha upe
jave yvay-gwi ogwejy Nhe'd Marangatu tee va'e

ou-vy. Pykasu-rami ojehexa uka ogwejy-vy Hesu-
rehe. Ha upe jave ohendu ave yvay-gwi onhe'é
va'e:

—Nde xe ra'y tee va'e, Xxe rembihayhu tee voi
nde, he'i Hesu-pe. —Nde xe mbovy'a voi ereiko-vy,
he'i Hesu-pe.

Hesu ypykwe
(Mt1.1-17)

23 Ogwereko-ma ramo trinta ro'y, Hesu onhep-
yri-ma oporombo’'e mbo'e-vy. “José ra'y tee voi”
he'i rei va'e hese heta oI. Tuvanga mate José. Ha
José ratyu Eli.

24 Upéi myamyri nhamoigwasu kwéry ko va'e:
Eli Matd ra'y. Matd Levi ra'y. Levi Melqui ra'y.
Melqui Janaira'y. Janai José ra'y.

25 José Matatias ra'y. Matatias Amds ra'y. Amos
Naumra'y. Naum Eslira'y. Esli Nagaira'y.

26 Nagai Mdaate ra'y. Maate Matatias ra'y. Mata-
tias Semeira'y. SemeiJosé ra'y. José Jodara'y.

27Joda Joand ra'y. Joand Resd ra'y. Resa Zoroba-
belra'y. Zorobabel Salatiel ra'y. Salatiel Nerira'y.

28 Neri Melqui ra'y. Melqui Adi ra'y. Adi Cosa
ra'y. Cosd Elmadéa ra'y. Elmada Erra'y.

29Er Josué ra'y. Josué Eliézer ra'y. Eliézer Jorim
ra'y. Jorim Matd ra'y. Mata Levira'y.

30 Levi Simedo ra'y. Simedo Juda ra'y. Juda José
ra'y. José Jondra'y. Jona Eliaquim ra'y.

31Eliaquim Meled ra'y. Meled Mend ra'y. Menda
Matata ra'y. Matata Nata ra'y. Nata Davira'y.

32Davi Jessé ra'y. Jessé Obede ra'y. Obede Boaz
ra'y. Boaz Sala ra'y. Sala Naassom ra'y.

33 Naassom Aminadabe ra'y. Aminadabe Ad-
mim ra'y. Admim Arni ra'y. Arni Esrom ra'y.
Esrom Farésra'y. Farés Judara'y.

34JudaJacdra'y. Jaco Isaque ra'y. Isaque Abrado
ra'y. Abrado Terara'y. Tera Nacor ra'y.

35 Nacor Serugue ra'y. Serugue Ragau ra'y. Ra-
gau Faleque ra'y. Faleque Eber ra'y. Eber Sala ra'y.

36Sala Caindra'y. Caind Arfaxadera'y. Arfaxade
Semra'y. Sem Noé ra'y. Noé Lameque ra'y.

37Lameque Metusalém ra'y. Metusalém Enoque
ra'y. Enoque Jarete ra'y. Jarete Maleleel ra'y.
Maleleel Caind ra'y.

38 Caind Enos ra'y. Enos Sete ra'y. Sete Addora'y.

Addo Nhandejary ra'y.

4

Anhaygwasu ombojejavy ukase mo'd Hesu-pe
(Mt4.1-11; Mc 1.12-13; Hb 2.18; 4.15)

1 Hesu py'a omohynyhé&mba Nhe'@ Marangatu
tee va'e. Upe rire ombou ixupe jevy ysyry Jordao-
gwi, ogweraha ixupe tekwaty e'{-my.

2 Quarenta ary opyta upe-py anhdy ruvixa om-
bojejavy uka mo'a Hesu-pe. Ha mba'eve ndo'ti
upe-py. Upéiivare'a voi Hesu.

3Upe-ma ramo anhaygwasu he'i ixupe:

—Nde Tupd Nhandejary ra'y tee ramo, koa
erejapo kwaa ara. Ita-gwi erejapo va'erd mbojape,
he'i anhaygwasu Hesu-pe ombojejavy hagwa
mo'a ixupe.

4Hesu katu he'i ixupe inhe'é ojoko-vy:

—Nhandejary ohai uka va'ekwe onhe'd
marangatu he'i uka nhande-vy:

“Ndaha'éi tembi'u-rehe anho oikove kente kweéry,
he'i Nhandejary onhe'8-py”™
he'i Hesu anhaygwasu-pe ojoko-vy.

>-7Upéi anhaygwasu ogweraha Hesu-pe ijyvate
va'e ari. Cerro apyte-py oiko ramo ombojejavyse-
gwi he'i Hesu-pe:

—Tetd tetd erehexa pa? Entéro tetd yvy arigwa
ol va'e gwive erehexa pa? Upe ol va'e gwive
xe mba'e meme voi, he'i ixupe. —Upe ol va'e
gwive xe-vy onheme'émba va'ekwe. Ame'ése va'e-
pe ame'é jevy va'erd. Erenhesii ramo xe-vy, xe
momba'egwasu ramo, ame'é va'erd nde-vy, he'i
—Apomomburuvixa va'erd enterove ne mboete
hagwai, he'i ombojejavyse-vy mo'a Hesu-pe.

8 Ha Hesu katu he'i ixupe inhe'é ojoko-vy:

—Nhandejary ohai uka va'ekwe onhe'€, he'i uka
nhande-vy:

“Tupd Nhandejary-pe mante erenhestiva'erd. Ha'e
~ae eremboete tee va'erd”™ )

he'i nhande-vy Nhandejary nhe'é, he'i Hesu

anhaygwasu-pe inhe'é ojoko-vy.

9 Upe rire anhaygwasu ogweraha jevy ixupe
Jerusalém tetd-my. Nhandejary roga kakwaa apy-
rehe omoil ixupe. Ombojejavy ukase mo'ad-gwi
Hesu-pe he'i:

—Nde Tupd Nhandejary ra'y tee ramo, a-gwi
erejeity va'erd yvy-py, he'l ixupe otantea-vy.

10 He'i ave —Tupd Nhandejary nhe'¢ ohai uka
va'ekwe-py he'i:

* 4:4Dt83 ¥ 4:8Dt6.13

“Tupd@ Nhandejary he'i va'erd gwembigwai yvay
pygwa kwéry-pe onhangareko hagwa nde-
rehe pono mba'e vai ojehu nde-vy, pono
erevyapi.

11 Ipo-py nde reraha va'erd pono ererokwa nde py
ita-rehe”™

he'i anhaygwasu Hesu-pe.

12Upéi Hesu he'i:

—Nhandejary nhe'é-py he'i ave:

“Ani katu eretantea tei Tupd Nhandejary-pe
hemimbota e'y erejapo-vy”™

he'i ixupe Hesu.

13 Upéi anhaygwasu ndojohuvéi ombojejavy
uka hagwa mo'a. Upe rire anhaygwasu oho sapy'a
jevy ixugwi.

Hesu omombe'u Nhandejdry nhe'é Galiléia yvy
pygwa Kwéry-pe
(Mt4.12-17; Mc 1.14-15)

14 Aiporamo Hesu ou jevy Galiléia yvy-py. Nhan-
dejary Nhe'é Marangatu tee va'e mbaraete reheve
ogwahé jevy ou-vy Galiléia yvy-py. Ha enterove
herakwa poréa ohendu.

15 Ha Hesu oho omombe'u mbe'u ojeporahéi
haty-rupi. Ha henduhary kwéry omomba'egwasu
Ixupe.

Nazaré tetd mygwa-pe Hesu onhemombe'u
(Mt 13.53-58; Mc 6.1-6)
16 Hesu ogwahé jevy okakwaa hagwe-py.
Nazaré tetd-my ogwahé jevy ou-vy. Ha oiko meme
hagwe-rami joty oiko upe-py. Pytu'uha ary-py

* 4:118191.11-12  © 4:12Dt6.16

oho oike ojeporahéi haty-py. Opu'd onhembo'y

omonhe'd hagwa Nhandejary kwatia nhe'é.

17Upéi ome'd ixupe hemimonhe'érd Nhandejary
nhe'é-py omombe'u va'ety héry va'e Isaias ohai
va'ekwe. Oipe'a pe'a ojohu ramo petei nhe'é katu
omonhe'd-ma. Omonhe'd ohendu hagwa ojog-
weroaty va'e:

18 _“Tupad Nhandejary Nhe'é¢ Marangatu tee va'e
ol Xe py'apy-py. Amombe'u hagwa ipo-
riahu va'e kwéry-pe inhe'é€ marangatu xe
poravo-ma. Preso oiko va'e kwéry-pe ha'e
hagwad, Preso ereiko ha-gwi ne mosé-tama,
ha'e hagwa ixupe kwéry xe mbou. Hesapyso
e'y va'e-pe ambohesapyso hagwa xe mbou.
Anohé hagwa aresende-vy gwi ojerereko
asy va'e-pe xe mbou.

19 Enterovéa-pe ha'e hagwa, Ndahi'are ete mo'ai
Nhandejary oresende hagwa gwa'yry tee
kwéry-pe, gwajyry tee kwéry-pe ave, ha'e
hagwa amombe'u-vy xe mbou”*

he'i omonhe'é-vy kwatia nhe'é Hesu.

20 Upéi omboty kwatia. Ome'é jevy herekwa-
pe. Upe rire ha'e ogwapy. Ha entéro upe-py
ojogweroaty va'e oma'é hese. Ohexa katu katu
ixupe.

21Upéi Hesu he'i ixupe kwéry onhemombe'u-vy:

—Xe rehegwa ohai va'ekwe omotenonde-vy, ay
oiko-ma. Amonhe'd kuri kwatia-py Nhandejary
nhe'é. Xe rehegwa voi nhe'é pehendu-ma kuri,
he'i onhemombe'u-vy.

* 4:1971s 61.1-2

22 Ha enterove ohendu va'e ojohu pord Hesu-
rehe. Onhomongeta porad Hesu-rehe:

—Ipord voi omonhe'd va'e kuri, he'l —
Imarangatu voi inhe'd hemimombe'u, he'i
opondera-vy hese. —José ra'y ae nipo ra'e ko
va'e, he'i ave opondera-vy ndojeroviaséi-gwi hese.

23Upéi Hesu he'i ave ixupe kwéry:

—Pejese mo'da xe-rehe, “Xe ndaroviai voi.
Ndajerovia mo'di hese” peje mo'ad xe-rehe. “Ne
rerakwd orohendu va'ekwe Cafarnaum tetd
mygwa-gwi ogwahé va'ekwe ko'a-py. A-py ave
ne mongakwaa hagwe-py ejapo hexapyra rup1
ave ore remiexagwa-rupi ejapo ave” peje mo'd
kuri xe-vy xe-rehe nderejeroviaséi-gwi, he'i ixupe
kwéry.

24 —Anhetegwa ha'e-ta peé-my, he'i —
Nhandejary nhe'é-py omombe'u va'ety gwetd
mygwa-pe nohenduséi voi, he'i Hesu ojerovia
e'ha-rehe onhemonhe'é-vy ixupe kwéry.

2526 _Napene mandu'a pordi ra'e myamyri
nhande re'yi hekoha kwéry-rehe. Nhande judeu
kwéry Nhandejary re'yi tee jepe, myamyri kwéry
ndojerovidi-gwi hese Nhandejary ndovy'ai joty.
Upéa ereikwaa pord hagwa judeu e'y va'e-pe
Ojehe ojerovia va'e-pe ohexakwaa pord va'ekwe
Nhandejary, he'i. —Israel remiarirdre judeu kwéry
ndojerovidi va'ekwe Ojehe jave, Elias amyri-pe
omondo va'ekwe oipytygwd hagwa judeu e'y
va'e-pe. Nhandejary nhe'€-rupi oho. Sidom
yvy-py, Sarepta tetd-my omogwahé&. Judeu e'y
va'e-pe jepe Nhandejary omogwahé joty. Petel
tembirekokwe-pe mate oipytygw6. Ha ndaha'éi
Israel remiarirdre-pe. Ha'e kwéry katu upe jave

ivare'apa rei va'ekwe okwa-vy, hi'are eterei
ndokyvéi-gwi. Mbohapy ro'y-rupi, ha seis jasy-
rupi ave ndokyvéiry. Hiupy ndoikovéi. Ha
ivare'apa okwa-vy. Nahembi'uvéi. Ha judeu
e'y va'e-pe Gjehe ojerovia va'e-pe mate oipytygwo
uka Nhandejary, he'i.*

27Upéi he'i jevy:

—Nhandejary nhe'e-py omombe'u va'ety Eliseu
amyrIoiko jave oime ave heta mba'asy vai-gwiijai
aipa va'e Israel tetd mygwa judeu kwéry. Ha ha'e
kwéry-pe nomopotiry, nombogwerai ixupe kwéry.
Petel Israel e'y va'e-pe mate Gjehe ojerovia-gwi
ombogwera joty. Siria gwigwa va'e-pe ombogw-
era. Héry va'e Naamad, he'i Hesu onhemonhe'é-vy
ojeporahéi haty-py oime va'e kwéry-pe.*

28Upéiinhe'é renduha ipoxy voi Hesu-rehe “On-
hemonhe'g rei nhande-vy Hesu” he'i mo'a Hesu-
rehe hikwai.

29 Ipoxy eterei-gwi opu'a onhembo'ypa hikwai
ogwenoh& hagwd Hesu-pe gwetd-gwi. Hesu
rupive ojeupi oje'di-vy oity hagwad mo'd Hesu-
pe yvyaty aty apyte-gwi. Upe tetd oime yvyaty aty
yke-rehe. Yvateve teve hupive oje'oi oity hagwa
mo'a yvyaty apyte-gwi ojuka hagwa mo'a.

30Ha Hesu katu ohasa rei jepe ipa'ti-rupi oho-vy.
Ohose ha-py oho joty.

Hesu omosé imondo-vy anhdy-pe
(Mc1.21-28)
31 Hesu ogwejy ou-vy Galiléia yvy-py. Cafar-
naum tetd-my ogwahé ou-vy. Pytu'uha ary-py
omombe'u upe pygwa kwéry-pe.

* 4:25-261Rs17.1,8-16  4:272Rs5.1-14

32 Ha onhemonhe'@ ramo ohendu va'e kwéry
opondera hese hikwai.

—Onhemonhe'é pord tee nipo ra'e Hesu, he'l
hese 0joupe hikwdai. —Onhe'€ voi omombe'u, he'i.
—Oikwaa arandu tee omombe'u hagwa, he'i opon-
dera eterei-vy hese hikwai.

33 Ha upe-py, ojeporahéi haty-py, ol ave anhday
ojepotava'e. Anhdy réry-rupi ae osapukai he'imo'a
Hesu-rehe:

34 _Nde, Hesu Nazaré pygwa, ma'erd-gwi ereg-
wahé? Nde katu Tupd Nhandejary ra'y tee. Ne
marangatu voi ko nde. Ore hundi hagwa ereju
para'e? he'i Hesu-pe anhay.

35Hesu ae oja'o-ma ixupe. Omokiriri uka ixupe:

—EKkiriri katu, he'l ixupe. —Es€& katu kwimba'e-
gwi, he'l ixupe omosé-vy.

Upéi anhay 01ty upe kwimba'e-pe yvy- py. Ojog-
weroaty va'e pa'i-my oity rire 0S€-ma Ixugwi.
Mba'eve jepe ndojapoiry kwimba'e-rehe.

36 Ha upe pygwa oi va'e kwéry opondera Hesu-
rehe.

—Mba'eixagwa ko nhe'd? he'l oporandu-vy
0joupe. —Hesu ipu'akave para'e anhdy-rehe, he'i. —
Ha'e onhe'é-py rei omosé anhay kwéry imondo-vy,
he'i 0joupe hikwai Hesu-rehe opondera-vy.

37 Upeixa-gwi Hesu réry opa-rupi oho. Upe yvy
jerekwe-rupi oikwaapa-ma Hesu rehegwa nhe'é
herakwa pora eteha.

Hesu ombogwera Simdo raixo-pe
(Mt 8.14-15; Mc 1.29-31)
38 Osé-ma ramo ojeporahéi haty-gwi oho oike
Simdo roga-py. Ha Siméo raixo katu hasy voi oi-vy

upe-py. Heteraku eterei. Upéa-rehe ojerure hikwai
Hesu-pe ombogwera hagwa ixupe.

39Upéi Hesu oho hasy va'e renda-py. He'i:

—Epoi ixugwi, he'l mba'asy-pe.

Oipe'a heterakukwe ixugwi. Omoro'ysd hete
inhe'8-rupi. Okwera-magwi Simdo raixo oho
omomimai imbohupa remi'urad kwéry.

Hesu ombogwera heta hasy va'e-pe
(Mt8.16-17; Mc 1.32-34)

40 Oike-ma kwarahy. Oupa Hesu renda-py. Og-
weru Ixupe hasy va'e kwéry. Opaixagwa mba'asy
oiporu va'e ogweru henda-py. Ha Hesu ombogw-
erapa ixupe kweéry. Petel tei-rehe omoi opo ombog-
wera hagwa ixupe kwéry.

41 Heta anhdy omosé ave ixugwi kwéry. Osé-vy
osapukai imombe'u-vy.

—Nde Hesu Nhandejary ra'y tee nde, he'l. Oik-
waa voi Hesu-pe. —Nde Cristo voi. Nhandejary
rembiporavo tee va'e voi nde, he'i anhay Hesu-pe.

Upéi omokiririmba ixupe kwéry.

—EKirirf katu. Ani xe mombe'u avave-pe, he'l
jevy ixupe Hesu. Omokiririmba ixupe kwéry. Ndo-
hejai onhe'é@ anhay. Omokiriri ixupe.

Hesu onhemonhe'é Judéia pygwa kwéry-pe
(Mc 1.35-39)

42 Ko'8mba-ma ramo osé oho Hesu anho tekoha
e'V-my. Ha heta eta ou hapykwéri oheka heka

ixupe. Otopa-ma ramo, he'i Hesu-pe:

—Ani ereho tei. Epyta katu ko'a-py. Ani ore reja
rei ereho-vy, he'i Hesu-pe.

43 Upéi Hesu he'i:

—Tekotevé aha tetd ambue mbue-rupi. Gwia-
rupi ave taha tamombe'u Nhandejary nhande ru-
vixard rehegwa nhe'é pord, he'i. —Upe va'e ajapo
hagwa xe mbou Nhandejary ko yvy-py, he'i.

44 Upe rire oho Hesu opa-rupi. Galiléia yvy
jerekwe-rupi oho. Ojeporahéi haty haty-rupi og-
wahé& omombe'u hagwa nhe'¢ oiko-vy.

S

Pirambo'a haty-py heta ombo'a pira
(Mt 4.18-22; Mc 1.16-20)

1 —Ha upéi katu onhemonhe'é jevy-ma Hesu
yugwarusu rembe'y-py. Genesaré yugwarusu
héry. Ha heta eterei ijatypa henda-py ohendu
hendu Nhandejary nhe'@ hemimombe'u.

2 Upe jave Hesu ohexa mokdi kanoagwasu. Y
rembe-rehe ol kanda. Pira jopoihaty o0s&sé kuri
ra'e hikwai. Okyha pira mbo'a haty kwéry ojohéi-
vy 0S8sé ijary.

3 Upéi oike Hesu kanoa-py. Simdo mba'e voi
kanda. Aipo ramo Hesu he'i Sim&o-pe:

—Jaha mixi y rembe'y-gwi enterove ohendu
pord hagwa xe nhe'é. He'i-vy ogwapy-ma kanoa-
py.

Ogwapy jave onhemonhe'd nhe'€ ojogweroaty
va'e-pe. Ojeapysaka Hesu remimombe'u-rehe
ohendu hagwa yvy-gwi.

40pa-ma, onhemonhe'é rire he'i Simao-pe:

—Jahahypyve ha-py ereity hagwa nde kyha heta
pira ereipyhy hagwa, he'i ixupe.

> Ha Simado katu he'i:

—Oromba'apo kuri, mbo'ehary. Pyhare puku
jave oromba'apo ha mba'eve norogwenohéi. Ne
nhe'é-py ae oroity jevy-ta ore kyha kwéry.

6 He'i-vy ombogwejy jevy hikwai ombo'a hagwa
pira. Hesu nhe'é-py oity jevy okyha opira jopoi-
vy. Upe rire heta pira oipyhy. Haimete omondoro
kyha. Pira ipohyi eterei-gwi.

7 Upe-ma ramo ohendi opytygwoOhard inhirii
kanda ambue pygwa kwéry. Upéi ou hikwai omo-
hynyhé kanoagwasu kwéry-py pira. Pira ipohyi
eterei-gwi haimete-ma onheapymikanoa mokdive
va'e.

8 Pira heta eterei-ma ramo onhesli Hesu
renonde-py Simdo Pedro Hesu omboete-vy. He'i

Ixupe:

—Xe Jary, ejei katu xéhegwi. Xe py'a ky'a eterei
aiko hagwa ne ndive, ati eterei aiko hagwa ne
ndive, he'i Simdo opondera ndera Hesu-rehe.

9 Heta eterei pira-gwi opondera hese. Inhirii
gwéry ave opondera ndera Hesu-rehe.

10 Tiago, Jodo ave opondera ave. Simdo
ndive ojop6i meme upe mokdi Zebedeu ra'y.
Onhemongeta opy'apy-py Hesu-rehe oiko-vy
hikwai. “Mba'éixa po oikwaa Hesu pira-rehe?”
he'i opondera-vy. Ha Hesu he'i Simé&o-pe:

—Ani ereti te Xxéhegwi, he'i. —Ay erenhypyrii-
ta Nhandejary nhe'd eremombe'u-vy. Ne nhe'é
rendu ramo, heta kente kwéry xe moirii va'era.

—Ipord, he'i Hesu-pe.

11 Upéi ogweru jevy okanda kwéry y rembe-py
omoi. Ha oheja okan6a oho Hesu omoirti hagwa.*

* 5:11]021.1-14

Mba'asy vai oiporu va'e-pe Hesu ombogwera
(Mt 8.1-4; Mc 1.40-45)

12Hesu oime jave tetd-my ogwahé hasy vai va'e.
Mba'asy vai oipiremboaipa ixupe. Ohexa-maramo
Hesu-pe, onhesti henonde-py. Ovapy-py ho'a oi-vy
omboete-vy Hesu-pe. Ojerure rure ixupe:

—Xe Jary, nde porombogwerahaty voi nde. Nde
ae xe rexakwaa ramo xe mbogwera hagwa, he'l
Hesu-pe.

13 Hesu katu oipyso-ma opo hese:

—Xe katu orohexakwaa voi, he'i omoi opo hese-
vy ombogwera hagwa ixupe. —Tane mopoti katu
ko mba'asy vai-gwi, he'i ixupe ombogwera hagwa.

Onhe'é jave ixupe okwera-ma. Hesu opoko hese
va'e ijai va'ekwe okwerapa-ma.

14Upéi he'i jevy ixupe:

—Anike eremombe'u avave-pe, he'i. —Tereho
mani ehexa uka pa'i-pe erekweramaha, he'i. —
Eme'é ixupe upe myamyri Moisés he'i va'ekwe
ereme'd hagwa erenhemopotijevy hagwa. Upéixa
oikyvaa-ta enterove erekweramaha, he'i omondo-
VY 1xupe.

15 Ha opa-rupi omosarambi Hesu rerakwa.
Upéa-gwi hetave tave ojogweroaty henda-py
ohendu hagwa inhe'@ onhembogwera uka hagwa
ave entéro imba'asy-gwi.

16 Hesu oho joty tekwaty e'§-my Nhandejary-pe
ombojeupi-vy onhe'g.

Hajy jeapa va'e-pe Hesu ombogwera
(Mt 9.1-8; Mc2.1-12)

17 Upéi Hesu omombe'u jevy Nhandejary re-

hegwa nhe's pord. Oga py-py ogwapy va'e kwéry

ohendu. O1 upe-py fariseu va'e kwéry. O1 Moisés
amyri rembihai va'ekwe omombe'u va'e kwéry.
Opa rupi-gwi ha'e kwéry ou. Galiléia yvy jerekwe-
rehe tetd'i ta'i-rupi ol va'e gwive ou, Judéia yvy
jerekwe-rehe tetd'i ta'i-rupi ol va'e gwive ou ave.
Jerusalém tetdgwasu-gwi ou ave. Ha Nhandejary
ombopu'aka Hesu ombogwera gwera hagwa hasy
va'e kwéry-pe.

18 Upe jave gwi kwimba'e kwéry ogweru hajy
jeapa va'e. Hupa reheve ogweru Hesu renda-py.
Ha ndaikatui oike. Mba'éixa oike ara oga-py.

19 Heta eterei omgweroaty gwi ndikatii og-
werohasa hasy va'e-pe oké-rupi. Upéa-gwi ojeupi
oipe'a O0ga arigwa. Ombokwa Hesu ari. Ikwa-
rupi ombogwejy hajy jeapa va'e. Hupa reheve
ombogwejy gwejy ixupe. Ojogweroaty va'e pa'li-
my, Hesu renonde-py omoi hasy va'e ombogwejy-
vy.

20 Ohexa-ma ixupe kwéry Hesu. Oikwaa-ma
ojerovia etemaha ojehe.

Upéa-gwi he'i hajy jeapa va'e-pe:

—Amboyke-ma ne rembiapo vaikwe ndéhegwi,
he'i ixupe Hesu.

21Ha judeurekombo'ehaty kwéry, fariseu kwéry
ave upe-py oi va'e onhepy'amongeta-vy ogwapy
okwa-vy. “Onhe'd vai rei nipo ra'e upe va'e.
Onhemonhandejary rei ra'e” he'i mo'd hikwai
Hesu-rehe. “Tupa Nhandejary ha'e anho mante
omboyke va'e nhandéhegwi nhane rembiapo
vaikwe. Ha'eixagwa ndaipori voi. NdaipOri
ambue omboyke va'erd nhane rembiapo vaikwe”
he'i. “Ma'erd, Amboyke-ma ne rembiapo vaikwe

ndéhegwi, he'i kuri Hesu. Onhemonhandejaryse
mo'a” he'i rei hikwai Hesu-rehe.

22Upéi Hesu he'i ixupe kwéry:

—Ma'erd-gwi aipo-rami ere nde py'apy-py xe-
rehe? he'i ixupe.

23 _Mbava'e pa hasyve jajapo hagwa nhambog-
wera Ixupe para'e, nhamboyke hembiapo vaikwe
ixugwi para'e? he'l.

24 _Nhambogwera ramo pya'e enterove oikwaa
ard. Ha nhamboykepa ramo hembiapo vaikwe
ixugwi ndajahexdiry. Ajehexa uka-ta nde-vy xe
ko ipu'aka tee va'e voi. Xe ko Nhande Ryke'y
tee va'e amboyke kwaa voite hembiapo vaikwe
aporombogwera kwaa ave, he'i. —Xe nhe'é-py
joty amboyke yvy arigwa rembiapo vaikwe. Upéa
peikwaa hagwa anhe'é-ta hajy jeapa va'e-pe am-
bogwera hagwa ixupe, he'i Hesu.

Upéi katu he'i hajy jeapa va'e-pe:

—Epu'd katu. Tereho nde roga-py. Eraha nde
rupa ave, he'i.

25 Aipo ramo inhe'é-py opu'a oho-vy. Enterove
rovagwy-rupiopu'd ohupi-ma gwupagwe heraha-
vy. Gwoga-py oho jave omomba'egwasu-ma Tupa
Nhandejary-pe.

26 Upéa-gwi enterove opondera eterei Hesu-rehe
hikwdai. Onhemondyi okwa-vy. Otimba ete-ma
hikwai.

—Nhandejary pu'aka-rupinipo ombogwerara'e,
he'i. —Ipu'aka tee va'e jepe imandu'a pora
nhande-rehe Nhandejary, he't omomba'egwasu-
ma Nhandejary-pe hikwdi. —Ay hembiapo pora
hexapyrd-ma nipo ra'e jahexa-ma. Ohexa uka-ma

nhande-vy heroviapyrd, he'i opondera-vy hese
hikwai.

Levi-pe Hesu ohendi

(Mt 9.9-13; Mc2.13-17)

27 Upe rire-ma osé oho-vy. Ohexa plata-py
governo pegward nhane mbopaga uka va'ety-pe.
Héry va'e Levi. Ohexa ixupe ogwapy oi-vy nhane
mbopaga haty-py. He'i ixupe:

—Eju, xe moird, he'l ixupe.

28 Ha upéi katu opu'd, ohejapa omoirti hagwa
ixupe.

29Uperire Levi omongaru heta inhiri gwéry-pe.
Hesu ndive okaru hagwa ohenoéi ixupe kwéry. O1
upe-py heta nhane mbopaga va'ety. Levi remienoi
kwéry pa'i-my oime hikwai. Ogwapy oi-vy okaru
va'e renda-py. Hesu ndive okaru ave hikwai.

30 Ha gwi fariseu kwéry judeu rekombo'ehaty
kwéry gwive hemimbo'e kwéry-pe onhe'€ rei rei:

—Ma'era-gwi pekaru gwinhane mbopaga va'ety
ndive, hekoha vai va'e ndive ave? he'i oporandu-
vy Ixupe kwéry.

31Hesu katu onhemonhe'é oporandu va'e-pe:

—Nhane resdi ramo nanhaikotevé nhane
mbogwerahaty-rehe. = Nhande rasy ramo ae

nhaikotevé-ma va'erd hese, ) _ _
32 Upéixa voi ave hembiapo vai va'e oikotevé-

ma va'erd xe-rehe ave, he'i. —Aju ahendi ixupe
ogwerova-ma hagwa gwekoha. “Xe rekoha pora”
he'i onhemboete-vy va'e-pe ndajui ahenoi-vy, he'i
Hesu onhemonhe'é-vy ixupe kwéry.

Okaru ey reheve va'e rehegwa nhe'é
(Mt 9.14-17; Mc 2.18-22)

33 Upéixa-gwi he'i Hesu-pe:

—Jodo remimbo'e kwéry, fariseu remimbo'e
kwéry ave heta gwembi'u ogwereko jepe, ohasa
meme okaru e'y reheve ombojeupi-vy onhe'é
Nhandejary-pe. Ne remimbo'e kwéry ae okaru
joty hoy'u joty ave oiko-vy. Ma'erd tipo upéixa
ojapo? Ma'erd tipo ndohasairy okaru e'y reheve ne
remimbo'e kwéry? he'i ojohu vaise mo'a Hesu-pe.

34-35 Upéi Hesu oiporu omenda va'e rehegwa-
raminhe'€ omombe'u hagwa ixupe kwéry.

—Ojogweroaty omenda va'erd-rehe. Upéi
omenda rire oukwe-vy okaru hikwai. Avave
nde'iry ara hendive oi va'e-pe ohasa hagwa okaru
e'y reheve. Ogwahé-ta joty hi'ary ojereraha va'era
ixugwi upe omenda va'ekwe kuri. Ojereraha rire
ae, heta jepe ogwereko gwemi'urd, ohasa joty
va'erd okaru e'y reheve oiko-vy, he'i Hesu arandu
nhe'é oiporu-vy ojéhegwa nhe'é omombe'u hagwa.

36 Ha upéi katu Hesu omombe'u jevy tekoha
pyahurd rehegwa nhe'd. Ao nharemenda va'e
rehegwa nhe'é-rami oiporu omombe'u-vy.

—Ao pyahu-gwi nanhaikytiry nharemenda
hagwd ao tuja-pe. Upéixa nharemenda ramo,
ojepoapy ara ra'e ipyahu va'e. Ndojehe'a porai
ara ra'e ituja va'e ndive, he'i Hesu arandu nhe'é
oiporu-vy.

37 Upéi katu oiporu jevy arandu nhe'e teko
pyahu-rehe omombe'u jevy-vy. Uva rykwere ryru
rehegwa nhe'é-rami oiporu.

—Nanhanhunhdiry uva rykwere pyahu va'e
hyru tujakwe vakapi va'e-py. Nhanhunha ramo,

ombovu omondoro ard ra'e gwyru vakapi tu-
jakwe. Osyrypa ara pe uva rykwere osoropa ara
hyrukwe.

38 Uva rykwere pyahu va'e nhanhunha hyru
pyahu-py ave. Upéixa ramo mokdive hi'are pora.

39 Ha'e-ta ave peé-my: Uva rykwere ituja va'e
ho'u rire, ipyahu va'e ndo'uséiry avave. “He pora
eterei ko va'e” he'i voi ituja-rehe hikwai, he'i Hesu
arandu nhe'é oiporu-vy omombe'u hagwa tekoha
pyahu ndaha'éi tekoha tujakwe-rami.

6
“Pytu'uha dry Jary voi ko xe” he't Hesu
(Mt 12.1-8; Mc 2.23-28)
1Ha upéi katu pytu'uha ary-py oho ogwata Hesu.
Kokwe mbyte-rupi oho. Ha hemimbo'e kwéry
oipo'o-ma trigo rope. Oipokyty opo-py ho'uhagwa
inhapigwe.
2Ha gwi fariseu kwéry he'i ixupe kwéry:
—Ma'erd tipo upéixa erejapo? Naipordi voi
jaipo'o trigo rope pytu'uha ary-py, he'i ixupe. —
Tekoteveé japytu'u opa nhane rembiapo-gwi, he'i
ojohu vai-vy ixupe kwéry.
3Upéahe'i-gwi Hesu he'i ojohu vai va'e kwéry-pe:
—Peé&, pemonhe'd rei ra'e Nhandejary nhe'é
kwatia-rehe. Napene mandu'adiry nhane
ramoigwasu Davi rehegwa nhe'€-rehe. Yma,
nahembi'ti-gwi ivare'a eterei va'ekwe myamyri
Davi inhir{i gwéry ndive.*
4 Upéa-gwi oike Nhandejary-pe nhamboete
haty-py. Koty-py oike rire, ho'u gwi mbojape

* 6:315m 21.1-6

Nhandejary rovagwy-py pa'i remimoigwe. Upéa
ndaikatui hou avave. Nhandejary ndohejai
avave-pe ho'u rei upe mbojape. Pa'i kwéry
rembi'u va'e ae upéa. Pa'i e'y ramo jepe ho'u
joty va'ekwe Davi. Ome'é ave oirli gwéry-pe. Ha'e
kwéry ho'u ave. Nhandejary oheja rei ixupe kwéry.

> Ha xe katu, xe Nhande Ryke'y tee va'e. Upéa-
rupi pytu'uha ary Jary voi ko xe, he'i ixupe kwéry
Hesu onhemonhe'é-vy.

Ipo ypiva'e-pe ombogwera
(Mt 12.9-14; Mc 3.1-6)

6 Ha upéi katu pytu'uha ary jevy-ma ramo Hesu
oike ojeporahéi haty-py. Omombe'u jave ohexa ol
ave upe-py ipo ijakatua ypi va'e.

7 Ha gwi judeu rekombo'ehaty kwéry, fariseu
kwéry ave omangea ngea mo'd Hesu-rehe om-
boja reise mo'a Hesu-rehe nhe'é. “Hembiapo-gwi
opytu'u-ta para'e, ndopytu'a mo'di para'e?” he'l
ojéupe hikwai. “Ombogwera hagwa omba'apo-
ta para'e. Japytu'uha ary-py niporai nhamba'apo.
Ndaha'éi Nhandejary remimbota” he'i rei ojéupe
hikwdi. Omboja rei Hesu-rehe nhe'¢€. Upéixa-gwi
Hesu-rehe oma'é oha'arg-vy.

8 Hesu ae ipy'amongetaha jepe oikwaa-ma.
Upéa oikwaa jave he'i ipo ypi va'e-pe:

—Epu'a katu. Eju enhembo'y ore mbyte-py, he'l
ixupe.

Upéixa-gwi ha'e opu'd ou-vy Hesu rovagwy-py.

9 Upe-ma ramo Hesu oporandu upe pygwa
kwéry-pe.

—Aporandu-ta peé-my pene arandura-rehe, he'l
ixupe kwéry. —Mbava'e tipo pejohu porave jajapo

hagwa pytu'uha ary-py? Jajapo pora tipo? Jajapo
vai tipo? he'i. —Peé&-my ipora tipo nhaporom-
bogwera pytu'uha ary-py? Ipora tipo japorojuka
para'e? Mbava'e pa pejohu pordve peé? he'i
onhemonhe'8-vy ixupe kwéry.

10 Upéi ojogweroaty va'e-rehe osareko ranhe.
Upéi he'i ipo ypi va'e-pe:

—Eipyso katu nde po, he'i ixupe.
Oipyso-ma ramo opo. Pe ipo ypi va'ekwe okwera-
ma.

—Ombogwera-ma Ixupe. Hembiapo-gwi
ndopytu'ui Hesu, he'i rei ipoxy-vy hese hikwai.
—Nhandejary remimbota ndojapdi ra'e. Mba'e
tipo jajapo-ta hese? he'l oporandu randu-vy
0jOupe hikwai.

Ha ojapo vaise mo'd Hesu-rehe hikwai.

Hesu oiporavo doze kwimba'e-pe onhe'é

mombe'uhara
(Mt 10.1-4; Mc 3.13-19)

12 Ha upéi katu Hesu ojeupi oho-vy yvyatyrusu-
py. Oho ombojeupi hagwa onhe'é@ Nhandejary-pe
upe-py. Pyhare-rupi omondo mondo Nhandejary-
pe onhe'é,

13 Ko'8mba-ma ramo ohendi gwemimbo'e kwéry-
pe ogwahé hagwa henda-py. Upéi oiporavo doze
kwimba'e-pe.

—Peé xe remimondora kwéry voi, he'i upe doze
gwembiporavo kwéry-pe.

14 Oiporavo Simdo-pe. Ha ombohéry joa ixupe
Pedro. Oiporavo Simdo ryvy André-pe ave. Oipo-
ravo Tiago-pe ave, Jodo-pe ave, Filipe-pe ave,
Bartolomeu-pe ave,

15 Mateus-pe ave, Tomé-pe ave, Alfeu ra'y Tiago-
pe ave, Simdo-pe ave. Ha'e gwi huvixa ramo oiko
va'e-pe omosése va'e kwéry irti va'ekwe.

16 Hesu oiporavo ave Tiago ra'y Judas-pe ave,
Judas Iscariotes-pe ave. Doze kwimba'e-pe oipo-
ravo omombe'u pordve hagwa inhe'égwe. Ha Judas
Iscariotes oiko va'era Hesu pyhy ukahara.

Hesu ombogwera heta hasy va'e-pe
(Mt4.23-25)

17 Upe rire ogwejy jevy gwemimondo va'era
kwéry ndive. = Ogwahé-ma ramo yvyatyrusu
renonde-py opyta. Upe-py heta eta onhe'é@
renduha kwéry-pe otopa jevy. Heta eta
ojogweroaty va'e ol ave upe-py ou araka'e Judéia
yvy jerekwe rehegwa. Ou araka'e Jerusalém teta
mygwa ave. Ou ave araka'e mombyryvegwa.
Ygwasu rembe'y rehegwa Tiro tetd jerekwe
rehegwa, Sidom tetd jerekwe rehegwa ou
ojogweroaty upe-py.

18 Hesu nhe'é rendu-vy ou. Onhembogwera
uka hagwa ave mba'asy-gwi ou. Ha gwi anhdy
ombohasa asy va'e-pe ave Hesu ombogwerapa.

19 Ha enterove ojogweroaty aty va'e omoise 0po
Hesu-rehe. Ipu'aka reheve onhembogwera ukase
eterei-gwiomoise opo hese. Ha ombogwerapa joty
enterovéa-pe.

Pende reko vy'a ete joty voi katu
(Mt5.1-12)
20 Ha upéi katu Hesu ojerova-ma oma'é
gwemimbo'e kwéry-rehe ohekombo'e hagwa ixupe
kwéry. He'i ranhe iporiahu va'e kwéry-pe:

—Peé, xe-rehe pepena-gwi pende poriahu va'e,
pende reko vy'a ete joty peiko-vy. Nhandejary
pende ruvixa tee ndive gwara voi peé. Upéa-gwi
pevy'a katu.

21 _Ppeé pende vare'a va'e pende reko vy'a ete
joty peiko-vy. Ay ae joty pende vare'a. Nhandejary
pene moangapyhy pora va'erd. Upéa-gwi pevy'a.

—Peé pejahe'o va'e pende reko vy'a ete joty
peiko-vy. Ay ae pejahe'o. Pepuka va'erd. Upéa-gwi
pevy'a.

22 _Peé ave, xe moirii-gwi pende rereko asy va'e,
pende reko vy'a ete joty. Xe Nhande Ryke'y tee
va'e. OI ramo Xéhegwi pende-rehe ndaija'éi va'e,
pende joko ramo ave, onhe'é rei rei ramo ave
pende-rehe, pevy'a katu. Oiramo nde-vy he'iva'e:
“Nde Hesu-rehe erejerovia va'e ndorohexasevéi.
Nahendusevéi ave nde réry. Ejei katu a-gwi” he'i
ramo nde-vy, evy'a joty kuri eiko-vy.

23 Aipo-rami pende rereko ramo, pevy'a katu.
Erovy'a joty katu nde-rehe hembiapo vai va'e.
Pende rexakwaa-ta voi katu pe&-my Nhandejary
yvay pygwa. Heta voi ol nde-vy gward yvay-
py. Upéa-gwi evy'a katu. Yma va'ekwe myamyri
nhane ramoigwasu kwéry upéixa ave ogwereko
asy va'ekwe Nhandejary nhe'@-py omombe'u
va'ety kwéry-pe. Yma gware-pe pene renondera-
pe ogwereko asy hagwe-rami ave, dy pende rereko
asy ave va'era.

Pende reko vy'are'y va'erd peiko-vy
24Upe-maramo Hesu onhemonhe'¢ imba'e reta-
rehe ojerovia va'e kwéry-pe:



LUCAS 6:25 xlix LUCAS 6:29

—Peé, pene mba'e reta reta va'e, pendejéupe
gward-rehe mate pepena rei va'e, apomboasy
eterei pee-my. Pende reko vy'are'y va'erd. A-py
mate pevy'a va'erd peiko-vy.

25 —Pe&, mba'eve pene rekotevé pene rygwyata
jepe va'e, apomboasy eterei peé-my. Pende reko
vy'are'y va'erd. Ivare'a ete va'e-rami peiko va'era.

—Peé, pepukava'e, apomboasy eterei ped-my. Ay
ae pepuka. Teko rei-rehe pevy'a. Pejahe'o va'era
penheapird-vy.

26 _Peé, opavave pene mboete va'e, apomboasy
eterei peé-my. Pende reko vy'are'y va'erd. Upéixa
ave yma gware nhane ramoigwasu amyri kwéry
omboete rei va'ekwe Nhandejary nhe'€ mombe'u
a'd a'dha rei va'e kwéry-pe. Yma gware-pe pene
renonderd-pe omboete rei hagwe-rami ave, ay
pene mboete rei ave. Apomboasy voi peé-my.

Peiko porad, Nhandejary-rami pene rembiapo pora
va'erd
(Mt 5.38-48; Rm 12.14)

27 —Ha peé&, xe renduha kwéry, pe€-my ha'e tee-
ta katu. Peiko pord katu. Ehayhu katu nde-rehe
ija'e'y va'e-pe. Ejapo pord katu nde rayhu e'j va'e-

e

28 Ejerure Nhandejary-pe ohovasa pord hagwa
nde-rehe onhe'€ rei rei va'e-pe. Ha ne mbo-
hasa asy va'e-rehe ejerure rure joty Nhandejary-
pe ohexakwaa pora hagwa ixupe oiporiahuvereko
hagwa ixupe.

29 Ha nde rova pete ramo, ejerova joty ixugwi
eme'é joty ixupe nde rova rovai nde rova pete jevy



LUCAS 6:30 1 LUCAS 6:35

hagwd. Ha oipe'a ramo ndéhegwi nde kamisa,
eheja joty togweraha nde ao jo'a reheve.

30 Nde-vy ojerure va'e-pe eme'é hemimbota.
Ha ogweraha ramo ndéhegwi ne mba'e ani ere-
jerureve teijoty ne mba'ekwe-rehe.

31 Peiko pord joty. Nde rerekoseha-rami eiko
enteroveéa-pe.

32 —Eiporiahuvereko katu enterovéa-pe. Nde
rayhu va'e-pe anho erehayhu ramo, upe ne rem-
biapo pora-rehe “Hekoha pora voi” nde'l mo'airy
nde-rehe Nhandejary. Hekoha vaiva'e ave ohayhu
kwaa gwapixa-pe.

33Nde-vy ojapo pord va'e-pe mante ne rembiapo
pord ramo, ani ere upéa-rehe, “Ko xe rembiapo
pora-rehe Nhandejary xe rexakwaa ara”. Hekoha
vaiva'e kwéry ave ojapo pora ave ixupe hembiapo
pora va'e-pe. Nde reko-rami ave oiko hikwai.

34 Ha oiporuse va'e-rehe ani ere, “Aiporu uka
ramo ko va'e-pe ohekoviard pord va'erd xe-vy.
Upéixa-gwi aiporu uka-ta ixupe” ani aipo ere tel.
Aipo he'i ave hekoha vai va'e gwapixa kwéry-rehe.
Upéixa ereiporu uka ramo jepe, nipordi ara.

35 Ha'e-ta katu peé-my: Ehayhu katu nde-rehe
jja'e'y va'e kwéry-pe gwive. Ejapo pord meme
katu. Ani ereha'ard mba'eve-rehe ne rembiporu
ukakwe-rehe ome'é jevy va'erd. Ani ere tej,
“Ndaiporu uka mo'di nde-vy xe mba'e”. Eiporu
uka rei katu, he'i Hesu ohekombo'e-vy.

—Ko xenhe'é-rupi ereiko ramo, he'i, —pende rex-
akwaa va'erd voi peé-my Nhandejary yvay pygwa,
he'i. —Ha'e he'i ard ave nde-rehe “Xe ra'y, xe rajy”
he'i ard ave nde-rehe Nhandejary Tupagwasu. O1

heta hembiapo vai va'e. O1 ave heta Nhandejary-
pe nomboetéi va'e. “Ipora voi Nhandejary” nde'iry.
“Ome'é-maxe-vy Xe remikotevé” nde'iry. Ha Nhan-
dejary katu ipy'a pord hese kwéry. Ome'é me'é
ixupe kwéry hemikotevé. Nhandejary, Nhande Ru
yvay-py ol va'e nhande poriahuvereko meme va'e.

36 Upéixa-gwi ha'e-ta peé-my: Peiporiahuvereko
pora enterovéa-pe. Nhandejary nhande Ru yvay-
py o1 va'e-rami pejoporiahuvereko pora katu.

Ani erehekojohu rei nde rapixa-pe
(Mt 7.1-5; Rm2.1-3; 14.1-4; 1 Co4.5; Tg 4.11-12)

37 —Ani erehekojohu rei nde rapixa-pe. Ani ere-
johu vai nde rapixa rembiapo ani hagwa upéixa
ave Nhandejary ojohu vai nde-vy ne rembiapo.
Ani ave ere mo'a tel nde rapixa-pe: “Tane mbo-
hasa asy ne rembiapo vaikwe-rehe” ani upéixa
ave Nhandejary he'i hagwa nde-rehe. Eiporiahu-
vereko katu nde-rehe hembiapo vai va'ekwe-pe.
Upéixa nde rapixa-pe ereiporiahuvereko hagwe-
rami nde poriahuvereko va'era Nhandejary ne
rembiapo vaikwe-rehe.

38 Eme'8 katu hemikotevé nde rapixa kwéry-pe.
Hemikotevé ereme'é pord ramo ne remime'égwe
rekovia hetave ome'é va'erd nde-vy Nhandejary.
Eremboyru ime'é-vy mba'e ryru-py. Upe va'ekwe-
gwi hetave ome'd¢ ard nde-vy. Omohynyhéve
va'erd nde-vy ime'é-vy ne mba'e ryru. Ojapete
peteve va'erd imoi-vy mba'e ryru-py ome'é hagwa
nde-vy ombohekovia-vy hetave ome'é va'erd nde-
vy. Nde rapixa ererekoha-ramiave nde rereko ara
Nhandejary.

Arandu nhe'é hesapyso ey va'e rehegwa nhe'é-
rami
39 Upe-ma ramo omombe'u ixupe kwéry arandu

nhe'é hesapyso e'j va'e rehegwa nhe'é-rami.

—Ndovaléi voi hesapyso e'y va'e oporogwer-
aha hagwa. Ndaikatui voi ogweraha gwapixa
hesapyso e'y va'e-pe ave. Ojopopyhy rei ara ojer-
eraha uka mo'a-vy ohexa e'j-gwi. Mokoive rei ho'a
ard yvykwa-py oje'0i-vy.

40 Upéixa ave ndaipori heko tuvixave va'e
ombo'eha-gwi. Avave ndaheko tuvixavéi
ombo'eha-gwi. Ombo'e hagwe-rupi ae-ma ha'e
oiko.

Nde resa-py ot va'e rehegwa nhe'é-rami arandu
nhe'é
(Mt 7.3-5)

41-42 Upéi omombe'u jevy ixupe kwéry nde resa-
py oiva'e rehegwa nhe'é-rami omombe'u.

—Nde, nde resa-py yvyravogwe ol va'e, ma'era-
gwi ere nde rapixa-pe “Nde resa- py ol yvyra
ra'ykwe. Upéixa-gwi nande resapysovei-ma”. Upéa
erejave tuvixave va'e ol joty nde resa-py. Ndovaléi
voi ereheka rei hagwd mixive va'e nde rapixa
resa-py ol va'e, nde resa e'y jave. “Tanoh€& nde
resa-gwi” ere rei nde rapixa-pe nde reko pora
a'd a'd-vy. Enohé& ranhe katu nde resa-gwi upe
yvyravogwe nde rekoha ererova-vy. Upe rire ae
erehexa pora-ta. Erehexa pord-ma ramo, erenohé
ard hesa-gwi upe-py oi va'e, he'i Hesu ixupe kwéry
onhemonhe'é-vy. Arandu nhe'é oiporu ponove
ojohu vai rei gwapixa rekoha.

Hi'aro'opy-rehe jaikwaa yvyra rehegwa nhe'é
(Mt 7.16-20; 12.33-37)

43 Upéi omombe'u jevy ipy'a rekoha rehegwa
nhe'é hi'a ro'opy-rehe jaikwaa yvyra rehegwa
nhe'é-rami.

—Yvyra jaikwaa hi'a ro'opy-rehe. NdaipoOri
yvyra pord hi'a vai va'e. Yvyra pora hi'a pora
meme. NdaipOri ave yvyra vai hi'a pora va'e. Hi'a
vai meme. Yva aju-rehe ohexa uka nhande-vy
gwekoha yvyra.

44 Petel yvyra-gwi peteixa meme hi'a. Nhuati
mata-gwi nanhamondohdyry yva aju ja'u va'era.
Ha jukéri-gwi ndajaipo'di yva aju ja'u va'era.

45 Upéixa ave nhande kwéry, mba'e aju-rami
jahexa uka nhande py'apory nhande rekoha-rehe.
Nhande py'a pord ramo nhande rekoha pora
meme va'erd. Ha nhande py'a vai ramo nhande
rekoha vaiva'erd. Upéixa ave nhande py'a rekoha-
ramima nhanhe'é.

Hesu-rehe ojerovia va'e renegwa nhe'é
(Mt 7.24-27)
—Erejapo e'y jave xe nhe'é ere rei xe-vy “Xe
Jary” he'i Hesu onhemonhe'é-vy ixupe kwéry.

47 —Amombe'u-ta peé-my mba'éixa pa oiko
va'erd xe-rehe ojerovia va'e. Ou Xe renda-py,
ohendu pord xe nhe'é, oiko meme xe nhe'&-rupi.
Aiporu jevy-ta xe-rehe ojerovia va'e rehegwa
nhe'€ ita ari omol gwoyrd va'e rehegwa nhe'é-
rami.

48 _Petel kwimba'e ojapo va'ekwe gwogara.
Ysyry rembe'y-py ojo'o okytakwara. Yvykwa ipy
pukukwe ojo'o okytakwaré Ita ari omoi okyta.
Ojapopa rire ou sapy'a petel marany. Heta eterei
oky-gwi, ysyrygwasu hynyhémba-ma. Oipete pete
hoga-pe. Ha ndoityiry joty hoga. Hata joty ol hata

ojapo va'ekwe-gwi. Omombaraete pord gwoga-gwi
ndo'diry joty hoga. Ita ari omoi-gwi hata joty hoga
o1, he'i arandu nhe'¢ omombe'u-vy.

Upéihe'ijevy:

—Ha'e-ta ave peé-my, Xe-rehe ojerovia va'e
upéixa ete ave ndojeity ukase mo'ai, oiko meme
va'erd voi xe nhe'é-rupi.

49 _Ha upe xe nhe'@ nohendu pordi va'e, ohendu
rei-gwindoikadi xe nhe'é-rupi va'e-rehe amombe'u-
ta peé-my gwi pya'e vérami gwolga ojapo va'e re-
hegwa nhe'&-rami.

—Petel kwimba'e ojapo araka'e gwogaré Pya'e
a'e ojapo gwogara. Ysyry rembe'y-py ojo'o okytak-
ward. Yvykwa nandi rei-py omoi okyta. Ndaipy
pukui ave. Upéi oky heta ramo, ysyry okakwaa-
ma ramo, y oipete hatd ramo hc’)ga-pe, oitypa-ma
hoga. Ojejapipa-ma hoga-rehe. Ndojapo pordiry
gwdlga. Upéa-gwi oity. Ijary nahi'arandu porai-gwi,
oity uka gwdga, he'i arandu nhe'é omombe'u-vy.
Upéi he'i: —Ha'e-ta pe&-my: Xe nhe'é-rupi oiko e'y
va'e upéixa ave ojeity uka rei ard voi oho vai rei
hagwa upe xe nhe'é ohendu rei va'e nahi'arandu
pordi-gwi, he'i.

7

Mburuvixa rembigwadi-pe Hesu ombogwera
(Mt 8.5-13)

1 Ojogweroaty aty va'e-pe omombe'u heta rire
Hesu ohasa-ma ou-vy oike hagwa Cafarnaum teta-
my.

2 Ha upe-py oime capitdo, soldado ruvixa va'e
judeu e'§ va'e. Heta soldado-rehe omanda va'e,

heta hembigwai ave. Ha petel hembigwai hembi-
hayhu pora va'e katu hasy ete. Omano-tama oi-vy
hembigwai.

3 Hasy ete jave hembigwai soldado ruvixa
ohendu-ma Hesu rerakwa. Ohendu-ma ramo he'i
gwijudeu ruvixa-pe:

—Tereho Hesu renda-py. Emombe'u ixupe ou
hagwa xe ha-py. Aikotevé hese. Aipota eterei ou
ombogwera hagwa xe rembigwai xe rembiayhu
ete va'e-pe, he'i omondo-vy ixupe.

4 Aipo ramo judeu ruvixa kwéry oho onhomon-
geta Hesu ndive. Ojerure rure Hesu-pe:

—Ipord voi ereho erembogwera upe romano
va'e soldado ruvixa rembigwai-pe, he'l ixupe. —
Ipora voi ereiporiahuvereko ixupe.

> Ha'e nhande rayhu ra'e. Nhande re'yi kwéry-
pe hembiapo pord meme va'e. Ojapo uka va'ekwe
petel ogagwasu nhande porahéi hatygwa. Upéa-
gwiiporad voi ereiporiahuvereko ixupe hembigwai-
pe erembogwera hagwai, he'i jevy jevy Hesu-pe.

6 Aipo ramo Hesu ou indive hasy va'e rexa-
vy ou oiko-vy. Ogwahé-tama ramo ou-vy Hesu
ohogwaiti jevy-ma ixupe ou-vy. Soldado ruvixa
omondo gwapixa kwéry Hesu rogwaiti uka-vy.

Ha igwah& ramo he'i ixupe:

—Ani erenhemomiri eregwahé hagwa xe roga-
py nde, mbo'ehary. Ne rembiapo pora eterei va'e
ati eterei ereju hagwa xe renda-py. Naxe py'a
poradi-gwi Xe ati eterei orohogwaiti hagwa.

7 Ati eterei-gwi ndahdi kuri anhomongeta ne
ndive. Ipordve ne nhe'é-py rei erembogwera xe
rembigwai-pe, he'l uka.

8Ha ha'e he'i uka ave

—Aikwaa voi mburuvixa nomanda reiry. Xe
ko, xe ave mburuvixave va'e nhe'€ gwy-py ave
aiko. Ha oime ave soldado kwéry xe nhe'é gwy
pygwa ave. Ha'e ramo petei soldado-pe, “Tereho”
amanda ramo ixupe, oho joty. Ha'e ramo outro-
pe, “Eju” ou joty ave. Ha'e ramo xe rembigwai-
pe, “Ejapo ko xe remimbota” ha'e ramo, ojapo joty
ave. Upéa-rehe aikwaa ne nhe'é-py rei okwera ara
xe rembigwai, he'i uka Hesu-pe soldado ruvixa.

9 Ohendu-ma ramo inhe'¢ kwéry Hesu ojere
omongeta hagwa omoirtithaty-pe:

—Ndajohui vyteri Israel pygwa kwéry-pe ko
judeu e'y va'e-rami xe-rehe ojerovia va'e. Ne'ird
ojerovia tee Israel pygwa kwéry xe-rehe, he'i.

10Uperire soldado ruvixa remimbou kwéry oho
jevy. Ogwahé-ma ramo mburuvixagwasu roga-
py, ohexa hembigwai. Hesdi jevy-ma hembigwai.
Okwera pora-mara'e.

Omano va'ekwe Hesu omoingove jevy

11 Upe rire Hesu oho tetd Naim-my. Hemimbo'e
kwéry ave, ojogweroaty va'e ave oho indive.

12 Ogwahé-tama ramo upe tetd roké-my ohexa
0sésé va'e kwéry. Omano va'ekwe ogweraha-
tama hetekwe rendaty-py. Tuvy omano rire ae-ma
omano ta'yry ave. Isykwe tembirekokwe memby
voi omano jevy. Peteimi oiko va'e. Ha heta upe
tetd mygwa oho omoirli upe tembirekokwe-pe.
Osésémba hikwai.

13 Ohexa-ma ramo kunha-pe Hesu oiporiahu-
vereko ixupe. He'i upe tembirekokwe-pe:

—Ani erehapird ne memby-pe, he'i.

14 Upéa he'i-vy ogwahé hyru ypy-py omoi opo
hyru-rehe. Herahahare kwéry opyta. Opyta-ma
ramo Hesu he'i:

—Ha'e-ta nde-vy: Epu'a katu, karia'y, he'i omano
tee-ma va'ekwe-pe.

15 He'i-ma ramo upe omano tee va'ekwe opu'a
jevy ogwapy-vy. Onhypyri jevy-ma onhe'é. Upéi
Hesu he'iisy-pe:

—Ko ne memby amoingove jevy-ma, he'l.

16 Upe-ma ramo ikyhyjepa rei Hesu-gwi hikwai.
Ikyhyjepa-gwi omboete katu Nhandejary-pe:

—Ou-ma nipo nhane pa'ti-my Nhandejary nhe'é-
py omombe'u va'ety ra'e. Ipu'aka va'e voi oiko-
ma nhane pa'li-my, he'i Hesu-rehe Nhandejary-pe
omomba'egwasu-vy.

He'i ave hikwai:

—Nhandejary nipo ou-ma ra'e oresende hagwa
oipytygwd hagwa gwe'yi kwéry-pe, he'li hese
hikwai.

17 Opa-rupi oho Hesu rerakwa. Judéia pygwa

kwéry ohendu-ma, ijerekwe-rupi ave tetd ambue
mbue pygwa kwéry ohendu-ma Hesu rembiapo
poragwe.

Jodo Batista rembijokwdirehegwa nhe'é
(Mt 11.2-26)

18 Ha Jodo remimbo'e kwéry omombe'u jevy
ixupe Hesu rerakwa: “Omano ete va'e omoingove
jevy” omombe'u ixupe. Upéa ohendu-gwi Jodo
ohendi mokdi gwemimbo'e va'e:

19 —_Tereho Hesu ha-py, he'i ojokwdi-vy. —
Eporandu 1 Ixupe, “Nde tipo, Nhande]ary remblpo-
ravo tee va'e nhane remiha'ard va'e voi nipo ra'e
nde?” ere ixupe. Ha ndoikoi ramo, eporandu ave,

“Ambueve va'e-rehe para'e tekotevé nhaha'ard?”
ere Hesu-pe, he'i Jodo mokdi gwemimbo'e-pe
imondo-vy.

20 Ogwahé-ma ramo Hesu ha-py oporandu-ma
ixupe:

—Jodo Batista ore mbou oroporandu hagwa
nde-vy Nde tipo, Nhande]ary rembiporavo tee
va'e voi tipo nde ra'e? he'i ixupe. —Ambueve va'e-
rehe pa tekotevé nhaha'ard? he'i oporandu-vy
Hesu-pe.

21 Ha Hesu ae onhemokiriri ixugwi. Henonde-py
ombogwera heta hasy va'e-pe, imba'asy va'ekwe
ombogwera ave. Omosésé ave anhdy kente kwéry-
gwi, ohexa e'y va'e kwéry-pe ombohesapyso ave.

22 Upéa ojapo rire ae-ma he'i Jodo remimbou
kwéry-pe:

—Tapeho jevy katu. Emombe'u Jodo Batista-
pe mba'e pehexa kuri mba'e pehendu kuri ave.
Hesapyso e'y va'ekwe gwive hesapyso-ma. Ikaré
va'ekwe opu'a pora jevy-ma ave. Mba'asy vai-gwi
ijai aipa va'ekwe ipire pord jevy-ma ave. Ijapysa
e'y va'ekwe ijapysa pord-ma ave. Omano ete
va'ekwe oikove jevy ave. Iporiahu va'e kwéry-pe
omombe'u Nhandejary nhe'd pora.*

23 Hexapyra-rupi voi ojapo Nhandejary herovi-
apyra-rupi ojapo. Upéixa-gwi heko vy'a va'erd upe
Xe-rehe ojerovia tee va'e kwéry. Ha ndovy'a mo'ai
ara upe xe-rehe, “Ha'e para'e, ndaha'éi para'e
Nhandejary rembiporavo tee va'e?” he'i va'e.
Tereho eremombe'u hagwa Jodo-pe jevy, he'i Hesu
Jodo remimbou kwéry-pe.

* 7:2215 35.5-6; 61.1

Jodio Batista-rehe omombe'u Hesu
(Mt 11.7-19)

24-25 Oho jevy-ma ramo Jodo Batista remimbou,
Hesu omombe'u jevy ojogweroaty va'e-pe hes-
egwa nhe'é:

—Peho araka'e Jodo Batista pehexa hagwa. Peho
ae tekwaty e'y-my. Ndapehoi para'e ikangy kangy
va'e rexa-vy jahapéixa onhembovava va'e ndape-
hexaséi para'e peho-vy ra'e. Ndapehoi ave ijao
pord pora va'e erehexa-vy. Ijao pora pora va'e
ndopytdi tekwaty e'y-my. Gwi ijao pora pora va'e,
imba'e reta reta va'e mburuvixagwasu rdga-py

oiko.
26 Pehora'e pehexa hagwa ae Nhandejary nhe'é-

py omombe'u va'ety. Anhete ha'e-ta: Upéa voi
ko Jodo Batista. Jodo Batista oi ha-py peje'oi-vy
ra'e. Ha'e-ta ave pe&-my: OI heta Nhandejary
nhe'é-py omombe'u va'ety. Jodo Batista rekoha ae
ipu'akave hese kwéry-gwi.
27 Nhandejary kwatia-rehe oi Jodo Batista re-
hegwa nhe'é.
“Amondo-ta xe rembigwai ne renonde-py. Xe
nhe'd® mombe'uha upe va'e. Amondo-ta

ixupe omopoti hagwa nde raperd”™
he'i va'ekwe Nhandejary ohai uka-vy hese

va'ekwe. _
28 _Xe katu ha'e-ta peé-my: Yma gwive dy peve

nda1p0r1 va'ekwe Nhandejary nhe'é-py omombe'u
va'ety Jodo Batista rekoha-gwi tuvixave va'e.
Upéixa ramo jepe oiko-ta hekoha tuvixave va'e
kwéry ixugwi, he'i Hesu. —Nhandejary nhande
ruvixa-pe omoirii tee va'e gwive, hese ojerovia

* 7:27M13.1

va'e ogwereko ard gwekoha tuvixave Jodo Batista
rekohagwe-gwi. Gwi Nhandejary ndive oiko
va'e entéro upe pygwa-gwi heko mirive va'e jepe
hekoha tuvixave va'erd Jodo Batista rekohagwe-
gwi.

29 Enterove ohendu va'e, gwi plata-py nhane
mbopaga va'ety kwéry gwive, onhemongarai uka
va'ekwe Jodo Batista-pe va'e kwéry he'i:

—Nhandejary hembiapo pord meme ete va'e voi,
he'i ixupe omboete-vy.

30 Gwi fariseu kwéry ae, ndoikoséi Nhandejary
reko potiha-rupi, gwi Moisés remimombe'ukwe-
rehe oporombo'eha ave ndoikoséi Nhandejary
reko potiha-rupi ave. Upéixa-gwi nonhemongarai
ukdiry va'ekwe Jodo-pe hikwai.

31Upéi Hesu onhemonhe'éjevy enterove upe-py
ojogweroaty va'e-pe. He'i:

—Mba'eixa pa oiko ko'dygwa amombe'u-ta peé-
my.

32 Mitdgwe reko rami voi dygwa reko. On-
hembysarai mitd mba'ejogwa haty-py. Osapukai
oirlird-rehe “Mbaraka orombopu kuri ha peé katu
ndapejerokyséi ra'e. Orohapird ra'anga kuri ha
peé katu ndapejahe'oséiry ra'e” he'i oirtird kwéry-
pe nonhembysaraiséi-gwi. Ha ko'dygwa mitdgwe
ramigwa voi ndogwerovy'di gwapixaragwe reko,
he'i.

33 —Ou va'ekwe Jodo Batista. Mbojape ndo'ui.
Uva rykwere ndo'ui ave Nhandejary-pe omboete
tee-vy. Peé ae peje mo'a hese: “Anhdy voi ra'e
ijary” peje mo'a hese napehenduséi-gwi rei inhe's,
he'i.

34_Xe-ma Nhande Ryke'y tee va'e voi xe. Xe aju-
ma ko'a-py akaru reheve uva rykwere ha'u ave
aiko-vy. Peé ae, peje mo'a xe-rehe: “Uva rykwere
ho'u eterei upe va'e” peje mo'a xe-rehe napehen-
duséi-gwi. “Okaru eterei upe va'e” peje mo'd xe-
rehe. “Plata-py oporombopaga va'ety kwéry ndive
oiko va'e upéa” peje vai xe-rehe. “Ojejavy va'e
kwéry ndive oiko va'e upéa” peje vai ave xe-rehe.

35 Anhete voi ha'e-ta pe€-my: Nhandejary rerovi-
aha oikwaa-ma voi Nhandejary inharanduve ete
va'e voi. Jaiko ramo Nhandejary nhe'é-rupi, nan-
hamombe'u peh& pehémba reiry mba'eve-rehe,
he'i Hesu.

Hesu oiko fariseu va'e roy-py

36 Petei fariseu va'e ohendi Hesu-pe okaru
hagwa ondive. Héry va'e Simdo. Ha ohenoi-gwi
Hesu oho hdga-py. Oike rire ogwapy-ma ol-vy
okaru hagwa.

37-38 Oime jave upe-py petei kunha ou Hesu
renda-py. Upe tetd mygwa voi upe kunha.
Enterove upe tetd mygwa kwéry oikwaa-ma
mandu'aha pord e'fha voi upe kunha. Ha ohendu-
ma ramo Hesu okaru-vy oi-vy fariséu roga-py,
upe kunha ou-ma ave. Ogweru hyakwa pora
tee va'e omboete hagwa Hesu-pe. Hyru reheve
ogweru. Upe hyru ojejapo va'ekwe ita-gwi héry
va'e alabastro. Hepy eterei. Hepy ave hyakwa
va'e. Ha hyakwa va'e reheve ou oike fariseu
roga-py. Onhemoagwive Hesu-gwi. Ovy'a eterei
Hesu ombogwera hekoha-gwi. Ojahe'o opyta-vy.
Omoaky aky Hesu py gwesay-py. Omoka moka
ipy ho'avy-py. Oipyte pyte Hesu py omboete-vy.

Hyakwa pord ogweru va'ekwe onhohé ave Hesu
py-rehe otima pora hagwa ixupe.

39 Upéixa ojapo jave upe kunha, fariseu va'e
ohexa katu ixupe. He'l rei opy'apy-py: “Ko
kwimba'e Nhandejary nhe'é-py omombe'u va'ety
mo'd” he'i rei rei hese. “Nhandejary nhe'é-py
omombe'u va'ety ramo, oikwaa-ma ard ra'e koa
ko kunha mandu'a vaiha voi. Ndoikwaai para'e”
he'i mo'a Hesu-rehe. “Ndoikwadi-gwi para'e: Ani
eremol nde po xe-rehe, nde'iry kunha tavy-pe.
Ndoikwadi para'e” he'i rei rei Hesu-rehe opy'apy-
py. Mba'eve nohendu ukai joty.

40 Ha Hesu katu he'i ixupe:

—Simdo, anhomongetase ne ndive, he'i ixupe.

—Mbava'e-rehe erenhomongetase xe ndive?
he'i Sim&o Hesu-pe.

41 Upéi Hesu omombe'u arandu nhe'é oipori-
ahuvereko va'e rehegwa nhe'é-rami omombe'u
Simd&o-pe hesegwa nhe'é:

—Moko6i kwimba'e oiporu va'ekwe plata petel
oiporu uka va'e-gwi. Ha petei oreve vyteri quin-
hentos opaga va'erd ha petel oreve cinqienta
opaga va'era.

42 Ha ndogwerekdéi mba'eve ombohekovia
hagwd ijary-pe. ~ Aipo ramo upe plata jary
oiporiahuvereko ixupe kweéry. He'l ixupe
kwéry: “Ipordve aheja rei nde-vy upe plata
ereiporu va'ekwe xéhegwi” he'i ixupe. “Ani katu
erembohekovia jevy xe-vy xe platakwe. Ne mba'e
tee-rami voi ame'é va'ekwe nde-vy” he'l ixupe
kwéry. Upe mokdi nombohekovidi va'e ovy'a
voi ijarykwe-rehe imboete-vy. Oheja rei-gwi

nipo ha'e kwéry omboete voi plata jarykwe-
pe ra'e. Kiva'e tipo nde-vy omboeteve ard upe
pirapire jarykwe-pe? he'i Hesu omombe'u Siméo-
pe arandu rehegwa nhe'é hesegwa nhe'é.

43 —Xe-vy, pirapire hetave ojéupe ome'é va'ekwe
omboeteve arg, he'i.

—Upéixa voi, he'i Hesu.

44 Upéi Hesu oma'é upe kunha-rehe ha he'i jevy
Simao-pe:

—Petel nhe'éve ha'e-ta nde-vy, he'i jevy. —
Erehexa ko kunha, he'i ixupe. —Ha'e ojapo pora
kuri xe-vy, he'i. —Agwahé ne mbohupa-vy kuri
xe. Ha nhande re'yi ojapoha ramigwa nderejapoi
kuri xe-vy. Nhande re'yi ome'é ombohupa-pe y
ojepyhéi hagwa. Nde, nereme'€i kuri ajepyhéi
hagwd. Nde rekovia ko kunha aje'i-ma ra'e xe
py omoaky gwesay-py. Ho'avy-py oikyty omoka
hagwa omoaky va'ekwe.

45Ha nde, ndaxe rova pytéi voi nde nhande re'yi

ojapoha-rami. Ha agwahé gwive ko kunha oipyte
pyte xe py.

46 Nde neremohyakwai xe aka aceite hyakwa
pora va'e-py nhande re'yi ojapoha-rami. Ha ko
kunha nde rekovia ojapo pordve xe-rehe. Omo-
hyakwa xe py. Onhohé nhohé xe py-rehe hepyve
pyve va'e. Hyakwa pora va'e onhohé xe py-rehe
omohyakwamba xe py.

47 Anhete ha'e-ta nde-vy. Ko kunha-gwi
amboyke-ma heta eta hembiapo vaikwe. Upéa-
rehe Xe rayhu-ma voi. Ha “Ndahetai xe rembiapo
vaikwe” he'i va'e-gwi eremboyke ramo hembiapo
vaikwe, mixi mate nde rayhu ard upe va'e, he'i
Simao-pe onhemonhe'é-vy.

48 Upéi:

—Amboyke-ma ndéhegwi ne rembiapo vaikwe,
he'i kunha-pe.

49 Ohendu-ma ramo Hesu nhe'é¢ entéro upe-py
ogwapy va'e oporandu randu ojéupe: “Kiva'e tipo
ko kwimba'e: Amboyke-ma ne rembiapo vaikwe
ndéhegwi, he'i kuri. Onhe'é rei nipo ra'e” he'i rei
hikwai opy'apy-py.

50 Upéi Hesu he'i kunha-pe:

—Xe-rehe erejerovia tee-ma. Upéixa-gwi
Nhandejary omboyke-ma ndéhegwi ne rembiapo
vaikwe. Nde py'agwapy reheve tereho katu he'i
kunha-pe.

8

Oho Hesu ndive kunha kwéry ave
1 Ha upe rire-ma Hesu oho omombe'u Nhan-
dejary nhe'é pord. Oho tetdgwasu kweéry-rupi. Oho
tetd miri kwéry-rupi ave. Oho-vy omombe'u mbe'u
“Pemoirti katu Nhandejary pende ruvixara-pe”
he'i omombe'u mbe'u oho-vy. Upe doze hembipo-

ravokwe va'e oho indive. _
2 Gwi kunha hemimbogwerakwe ave oho in-

dive. Gwi ixugwi omondopa va'ekwe anhay ave
oho. Heta kunha oho. Oho Maria Madalena. Upe
va'e-gwi omosé va'ekwe sete anhay.

3 Oho Joana, Cuza rembireko upéa. Cuza
mburuvixa voi. Onhangareko mburuvixagwasu
Herodes mba'e kwéry-rehe. Hembireko Joana oho.

Oho Suzana ave. Hetave ave kunha Hesu ndive
oho. Upe kunha kwéry ome'é meme hemikotevé

Hesu-pe, doze hembiporavo va'e-pe ave ome'é

hemikotevé. Oho meme indive ojapo hagwa
gwemi'urd indive ho'u hagwa.

Temitygwe rehegwa nhe'é
(Mt 13.1-23; Mc 4.1-20)

4Upéiojogweroaty aty kente kwéry oikwaa pora
hagwd Hesu nhe'd. Entéro tetd tetd-gwi 0s8sé
hikwai ojogweroaty aty-vy. Ha Hesu omombe'u
arandu nhe'é temitjgwe rehegwa nhe'é-rami.

5 —Oho onhemity va'e onhemity hagwa.
Omohai temity. Onhemity jave oime temity ra'yi
tape rembe'y-rupi ho'a va'e. Ha upéi ohasa va'e
opyrimba hese, gwyra ou ho'upa ave.

6 Oime ave temity ra'yi itaty-rupi yvy pereri-rupi
ho'a va'e ave. Upéi henhoi-ma ramo pya'e ipirupa
jevy nainhakyi-gwi yvy.

70ime ave temity ra'yi nhuatindy-rupi ho'a va'e
ave. Upéi ojoparapa henhoi-vy hemity ndive okak-
waa nhuati. Ojaho'ipa upe temitjgwe-pe.

8 Oime ave temit§ ra'ji yvy porad-my ho'a va'e.
Upéi okakwaa-ma hemity. Hope pora-ma oho-vy.
Hi'a pord-marire cem ha'yi meme-ma oi, he'i Hesu
ixupe kwéry omombe'u-vy arandu nhe'é.

Upéi:

—Ne aranduse va'e ejeapysaka katu ko xe nhe'é-
rehe, he'i onhe'é hata-vy ixupe kwéry.

9 Upe rire Hesu reroviaha kwéry oporandu
ixupe:

—Mbava'e tipo eremombe'use kuri ore-vy? Ore,
norohendu kwaai kuri upe temit{gwe rehegwa
nhe'é, he'i oporandu-vy ixupe.

10 _peé peikwaa voi ra'e mba'éixa po nhamoirii
Nhandejary-pe nhane ruvixara. Nhandejary

ome'é-ma peé-my pene arandura. Oikwaa uka-
gwi peé-my peikwaa-ma. Ha Kkente ambue
kwéry-pe ndojerovidi va'e-pe ndoikwaa ukairy.
Upéa-gwi arandu rehegwa nhe'é aiporu ramo,
ndojerovidi-gwi okanhy inharandurd ixugwi
kwéry, he'i. —Upéixa-gwi oma'é ma'é rei ha'e
kwéry, ha mba'eve ndohexairy. Ohendu hendu rei
hikwai, mba'eve ndoikwadiry. Ndojeroviai hese-
gwi Nhandejary ndoikwaa ukairy ixupe kwéry, he'i
Hesu omombe'u-vy.*

11Upéihe'i ave:

—Temit§gwe rehegwa nhe'e¢ amombe'u kuri aik-
waa uka-ta peé-my, he'i.

—“Temity ra'yi” he'ise Nhandejary nhe'é€ pora.

12 Upe tape rembe'y-rupi ho'a va'e nhe'g he'ise:
O1 nhe'd pord nohendu kwadi va'e. Ohendu-
ma ramo, ou oipe'a anhaygwasu nhe'é pora in-
harandu poraragwe ipy'a-gwi pono ogwerovia,
pono onheresende uka Nhandejary-pe, he'i.

13 _Ha itaty-rupi ho'a va'e nhe'é he'ise: Oi
nhe'é pord ohendu rei va'e. Ohendu-ma ramo
ovy'a ogwerovia-vy. Ha pya'e henhodi ndahapdiry
va'e-rami ndogwerovidi ipy'apy reheve. Sapy'a
ndogweroviavéi. Ohasa asy-tama ramo, imboje-
javyhara ou ramo naimandu'avéi-ma Nhandejary
nhe'é pora-rehe.

14 _Ha nhuatindy-rupi ho'a va'e nhe'¢€ he'ise: Oi
nhe'é pord ohendu mixi va'e. Ha onhesamondo
mondo omba'e-rehe: “Mba'e tipo ojehu-ta xe-vy
ko'anga” he'l ojepy'apy-vy. Imba'e reta reta-rehe
ojapura. Oipotave tave ojéupe gwarad. Opaixagwa

* 8:101s 6.9-10

ojapose ojererohory mo'ad hagwa. Omba'e retara-
rehe ete ha'e oikotevé. Nhandejary remimbota,
gwembiapo pordrd mo'a ojapo. Ha nopendiinhe'é
poré-rehe. Temitjgwe naha'yiry va'e-rami opyta.

15Ha yvy pora-my ho'ava'e nhe'é he'ise: Oinhe'¢
pora-rehe ojeapysaka va'e. Ohendu-ma ramo og-
werovia tee voi. Ogwerovia-gwi ipy'a poti pora.
Nhandejary rape-rehe ogwata gwata. Hembi-
apo pordve rave va'e ogwerovia-gwi. Upéixa-gwi
“Heta ha'ji va'e ramigwa” ha'e hese, he'i Hesu
gwemimbo'e kwéry-pe gwemimombe'ukwe oik-
waa uka-vy ixupe kwéry.

Tataendy rehegwa nhe'é
(Mc4.21-25)

16 Upéi Hesu omombe'u jevy arandu nhe'€
tataendy rehegwa nhe'é-rami:

—Tataendy nhamoendy ramo jepe ndaha'éi
nhamoi hagwad mba'e ryru gwy-py. Ndaha'éi
ave nhamoi hagwa tupa gwy-py. Tataendy
nhamoendy nhamoil hagwa tataendy rendaty-
py, nhande resape pora hagwa.

17 Upéixa ave ojekwaa pora va'era gwi onhen-
homi va'ekwe gwive. Ha Nhandejary oikwaa uka
va'erd enterove va'e-pe oikwaa e'y va'ekwe gwive
oikwaa pordmba hagwd. Hesaka va'e ramigwa-py
ojekwaapa va'erd. Nhande py'apy-py oime va'e
gwive ojekwaa uka va'era.

18 _Ejeapysaka pora katu xe nhe'€-rehe. Ne
arandu pord-ma ramo, hetave ojekwaa va'erd
nde-vy ne aranduve nduve hagwa-vy ereho.
Nahi'arandui va'e ae nohendu kwaai-vy voi.

Okanhymba va'erd ixugwi inharanduragwe, he'l
Hesu omombe'u-vy gwemimbo'e kwéry-pe.

Hesu re'yi kwéry
(Mt 12.46-50; Mc 3.31-35; Hb 2.11-13)

19Upe ramo ou isy tyvyry kwéry ndive. Ndikatui
ogwahé henda-py. Hesu jerekwe-rehe heta eterei
onhomboaty hikwai.

20 Upéi oikwaa va'e he'i Hesu-pe.

—Nde sy oi oka-py. Nde ryvy kwéry ave oi upe-
py. Nde rexase, he'i omombe'u Hesu-pe.

21Ha'e katu he'i:

—Nhandejary nhe'é€ ohendu va'e gwive, inhe'é
ojapo va'e gwive upe va'e kwéry-pe xe ha'e, “Xe
sy, Xe ryvy” ave, he'l ixupe kwéry Hesu hekora
omombe'u-vy.

Hesu omokiririy, yvytu ave
(Mt 8.23-27; Mc 4.35-41)

22 Ha upe rire, petel ary-py, Hesu onhemboyru
kanoagwasu-py gwemimbo'e kwéry ndive:

—Jaha jahasa hagwa y rovai, he'i ixupe kwéry.

He'i-vy oho hikwai.

23 Oipykui oje'di-vy jave hikwai Hesu oke oi-vy.
Upe jave y-rehe ho'a yvytugwasu. Omopu'ad pu'a
y-pe. Onhehé&-ma kanoagwasu-py y. Haimete ete
y omohynyhé kanoa. Ombopohyi eterei kanoa y.
Haimete ete omonheapymi kanda y gwy-py.

24 Upéixa-gwi oho omombdy Hesu-pe:

—Epay katu, mbo'ehdry. Nhanheapymimba-
tama. Onheapymi-tama nhande ryru y gwy-py,
he'i Hesu-pe omombay-vy.

Opdy-ma Hesu. Oja'o yvytugwasu-pe. Omom-
bytay. Inhe'8-py okiriri-ma.

25Upéi he'i ondivegwa kwéry-pe:

—Ma'era nderejerovidi  xe-rehe, he'i
onhemonhe'8-vy ondivegwa kwéry-pe.

Ha oponderapa hese hikwai:

—Mba'eixagwa po ko va'e?  Onhe'€ ramo
y-pe yvytu-pe ave omokiriri inhe'€-py rei.
Mba'eixagwa po ko va'e, he'i joa Hesu-rehe
hikwai.

Anhay rerekoha-gwi Hesu omosé anhdy kwéry
(Mt 8.28-34; Mc 5.1-20)

26 Ha upe rire oipykui pykui oho-vy ogwahé
hagwa Geraseno kwéry retd-my. Upe tetd opyta
yrusu rembe'y-py. Galiléia yvy rovake opyta.

27-29 Ha osé-ma ramo kanda-gwi, ou ohogwaiti-vy
ixupe upe anhdy ojepota va'e va'ekwe hese. Teta-
gwi ou. Hi'are-ma oiko opi-vy. Oga-py ndoikovéi
ave. Oiko rei ijyta-rupi upe anhay ojepota va'e
hese. Ojepota-gwi omenda va'ekwe anhay-rehe.
Oiko meme indive. Upe tetd mygwa kwéry
oapresa mo'ad ixupe. Ndikatuvéi onhapytl ixupe.
Onhapyti jevy jevy rei ixupe. Ojokwa jokwa ixupe
oipokwa oipykwa ave calena-py. Ha omondo-
hoypa. Omopé&mba ixupe oho-vy. Anhay ogweraha
ixupe tekwaty e'y-my oheja.

Upéi Hesu ou ohogwaiti ixupe. Ohexa-ma ramo
Hesu-pe osapukai-vy ojeity ixupe:

—Hesu Tupédgwasu ra'y tee voi ko nde, he'i ixupe.
—Mba'e tipo erejapo-ta xe-rehe, he'i oporandu-vy
ixupe. —Ajerure nde-vy ani xe mbohasa asy tei,
he'i Hesu-pe anhay.

Upe jave:

—Esé katu ko kwimba'e-gwi, he'i Hesu anhay-pe.

30 Ha kwimba'e-pe he'i:

—Emombe'u xe-vy nde réry, he'i ixupe.

—Ore reta-gwi xe réry Heta ave, he'i. Heta-ma
voi anhay-rehe ojepota-ma va'ekwe.

31Upéi ojerure rure Hesu-pe anhdy kwéry pono
omondopa ixupe kwéry anhdy opyta hagwa-my.

32 Upe jave y rembe'y-py oi heta kure. Yvyaty
rembe'y-rehe okaru joa kure. Ha anhay kwéry
ojerure Hesu-pe oheja hagwa kure yta-py oike.

—Tapeho katu, he'i ixupe kwéry.

33 Ha anhdy kwéry osé kwimba'e-gwi oike jevy
kure yta-py. Ha kure kwéry oriparapa ogwejy-
vy. Y rembe'y-py ogwejy oje'i-vy yugwarusu-py.
Onheapymimba y gwy-py oje'6i-vy hikwai.

34 TUpéa ohexa-ma ramo, kure-rehe
onhangareko va'e kwéry oriparapa oho-vy
hikwdai. Omombe'u tetd mygwa kwéry-pe. Tetd
jere rehegwa-pe ave omombe'u.

35 Oupa ojehexapa ojehu va'ekwe gwive. Og-
wahémba Hesu renda-py. Ohexa anhdy rereko-
hare ave ogwah& hikwai. Ohexa ixupe Hesu
renonde-py ogwapy-vy oi-vy. Onhemonde-ma oi-
vy. Ndaitavyvéi-ma anhday rerekohare. Upéa-rehe
ipy'amirimba hikwai. Ipu'aka eterei Hesu.

36 Ha gwi hexahare omombe'upa ixupe kwéry.
Anhay rerekohare rehegwa nhe'® omombe'u.
Mba'eixagwa pa ombogwera anhdy rerekohare
omombe'u.

37 Ha wupéarehe ipy'amirimba Hesu-gwi
Geraseno kwéry. He'l ixupe opoi hagwa heta-
gwi. Upéixa-gwi onhemboyru jevy kanda-py Hesu
hendive kwéry ave ohasa jevy y rovai oje'0i-vy.



LUCAS 8:38 Ixxi LUCAS 8:41-42

38 Oike-ma ramo kanda-py, anhdy rerekohare
ojerure ixupe omoirlse eterei ixupe. Ha ndohejai
oho ondive. Omondo ixupe:

39 —Tereho nde roga-py, he'i. —Emombe'u nde
re'yi kwéry-pe erekwera pordmaha. “Nhandejary
ojapo pora pord xe-rehe” ere katu emombe'u-vy
ixupe kwéry, he'i Hesu ixupe.

Ha upéi katu oho omoherakwa upe tetd mygwa-
pe:

—Xe-rehe ojapo pord pord Hesu, he'i. —Inhe'é-
py rei omosé imondo-vy Xéhegwi anhay kwéry. Xe
mbogwera-ma. Ndaxe tavyvéi-ma dy, he'i. —Ojapo
pora voi xe-rehe Hesu, he'i omombe'u-vy gwe'yi
kwéry-pe.

Jairo rajy rehegwa nhe'é, kunha ombogwera
va'erehegwa nhe'é ave
(Mt 9.18-26; Mc 5.21-43)

40 Ha y rovai ogwahé jevy ramo heta eta ojog-
weroaty aty y rembe'y-py Hesu ra'ard-vy. Ogwero-
hory eterei Hesu ogwahé ramo.

41-42 Ha upe ramo ogwahé ou-vy kwimba'e.
Ojeporahéi haty pygwa ruvixa upeéa. Héry Jairo.
Ogwahé&-ma ramo onhesii omboete-vy Hesu
rovagwy-py.

—Mbo'ehary, he'i, ~-Omano-tama xe rajy, he'i. —
Ejukatu, jaha, he'i ixupe. —Ha'enhomi xe rajy oiko,
he'i. —Ogwereko-ma doze ro'y, ha omano-tama.
Eju katu jaha embogwera ixupe ani hagwa omano,
he'i ojapura-vy hese.

Upéa-gwi Hesu oho hendive. Tape-rehe oho
ramo, ijaty jaty Hesu-rehe ojoko-vy ojopypa ixupe.

43 Tape ku'a-rupi ou kunha. Hapykwéri ete-ma
ou. Are-ma hasy. Doze ro'y-ma ogwereko ojeg-
waha. Ome'émba va'ekwe ogwereko va'e ombog-
werahaty kwéry-pe okwera hagwd mo'd. Opaga
paga rei okwera hagwa mo'a. Ha ndokwerai joty.

44Upéa-gwi ou Hesu rapykwéri. Opoko ijao poty-
rehe. Opoko-ma ramo omoi opo hese, opi-ma
ixugwi ijegwaha. Okwera-ma kunha.

45 Upéa-rehe Hesu oporandu:

—Kiva'e opoko kuri xe-rehe? he'i oporandu-vy
onhomongeta hagwa indive.

Enterove he'i joa:

—Ndaha'éi xe, he'i Hesu-pe.

Ha Pedro katu, oiri gwéry ndive, he'i:

—Ijatypa hikwai, mbo'ehary. Ojogweroaty aty
oje '6i-vy nde rexa-vy. Oj e]apl japipa oje'0i-vy, he'i
ixupe. —Ereporandu rei para'e, “Kiva'e opoko kuri
xe-rehe?” erereira'e, he'l

46 Upéi katu Hesu he'i jevy:

—Opoko-ma voi xe-rehe kuri. Onhembogwera
uka hagwa opoko xe-rehe kuri. Okwera-ma xe-
rehe opoko-gwi, he'i.

47Ha kunha katu oikwaa.

“Ndikatui anhemi Hesu-gwi” he'i opy'apy-py.
Ou, ikyhyje omboryryi. Ou ojeity henonde-py.
“Ipoxy para'e xe-rehe. Naxe mbogweraséi para'e”
he'i mo'd Hesu-rehe opy'a-py. Omombe'upa an-
hetegwa va'e. Ijaty va'e ohendu ave omombe'u
ramo.

—Anhembogwera uka hagwa kuri nde-rehe
apoko kuri, he'i ixupe. —Xe po amoiramo nde-rehe
akwera-ma, he'i Hesu-pe hasy va'ekwe kunha.

48 _Ay katu erekwera-ma. Xe rajy-rami voi oro-
poriahuvereko, he'i kunha-pe imbopy'agwapy- vy
Hesu. —Nde erejerovia-ma xe-rehe. Upea gwi
erekwera-ma. Ne resdi pord-ma. Nde py'agwapy
reheve tereho, he'i Hesu ixupe.

49 Onhe'é jave kunha-pe, ou mburuvixa Jairo
roga-gwi omombe'u:

—Omano ete-ma nde rajy. Ndovalevéi,
natekotevéi oho mbo'ehary nde roga-py. Eheja
katu toho, he'i mburuvixa-pe.

50 Ha Hesu ohendu omombe'u ramo:

—Ani eremboasy tei. Ejerovia katu xe-rehe.
Ambogwera-ta ixupe, he'i tavy-pe.

Upéi oho ohexa omano va'ekwe.

51-54 Ogwahé-ma ramo Oga-py ndohejai avave
oike indive. Pedro mante oike, Jodo, Tiago, mita
ru, mitd sy ave oike. Upe va'e mante oike omoiri-
vy Hesu-pe.

Ha ijayvu joa hikwai gwi ndoikéi va'e kwéry.
Hasémba hapird-vy.

Hesu ae he'i:

—Ani pene rasé tei, he'l. —Nomano tee mo'airy.
Oke ae-ma oi-vy, he'i omano tee va'e-rehe.

Ha ha'e kwéry onhembohory hese hikwai.

—Omano ete-ma, he'i hikwai ohapird joa-vy.

Upéi oike Hesu mitd kunhagwasu oi va'e ha-py.
Inhirtt mbohapy reheve, mitd kunha ru, isy ave
ogweroike ondive. Oipopyhy mitd kunhagwasu-
pe:

—Mitd kunhagwasu, epu'd katu, he'i ohenoi-vy
mitd kunha omano va'ekwe-pe.

55 He'i-ma ramo Hesu, oikove jevy mitd kunha.
Pya'e opu'a.

—Emongaru mani katune memby, he'i Hesu isy-
pe.
56 “Mba'éixa omoingove jevy ixupe?” he'i opon-
dera eterei-vy hese hikwai. Ha Hesu katu he'i:

—A-rami xe amoingove jevyha kuri, ani ae tei xe
mombe'u kuri, he'i ixupe kwéry Hesu.

9

Gwemimbo'e kwéry omondo Hesu
(Mt 10.1,5-15; Mc 6.7-13)

1 Ha upéi katu Hesu ohendi doze gwemimbo'e
kwéry-pe ojogweroaty hagwa henda-py.

—Xe nhe'€-py emosé sémba Kkatu anhay
imondo-vy, he'l ixupe kwéry. = —Xe nhe'é-py
ereporombogwera-ta ave, he'i.

2 _Tereho eremombe'u hagwa Nhandejary re-
hegwa nhe'dé. “Pemoirll katu Nhandejary pende
ruvixara-pe” ere kuri xe mombe'u-vy, he'i ixupe
kwéry. —Ha hasy va'e-pe erembogwera-ta ave, he'i
ixupe kwéry imondo-vy.

3 —Ani ereraha mba'eve nde rupive. Nde
pykoka aniererahatel. Nde plataryruaniereraha
tefave. Nde avio ani ereraha teiave. Nde plata ani
ereraha tei ave. Ne kamisa mokdi ani ave ereraha
tef, he'i. —Nandi ete voi tapeho, he'i ixupe kweéry.

4 —Ereike ramo 6ga-py, epyta upe-py. Eresé peve
upe tetd-gwi, eiko petel 0ga-py. Ani erembopopa
Oga ereiko-vy.

> Ha tetd mygwa kwéry nane mogwahéséiry
ramo, eresé jave embovava nde py ho'apa hagwa
yvy timbore nde py-gwi. Hekoha vaipaha er-
emombe'u hagwd emopoti pord nde py. He'l
ara upe pygwa, “Nhande rekoha vai eterei-gwi

nipo ra'e opy omopoti poti oho-vy” he'i ard nde-
rehe. “Nhandejary re'yi e'§-rami nipo ra'e nhande
kwéry rekoha” he'i ard gwekoha vaiha oikwaa-vy
hikwai, he'i ixupe kwéry Hesu omondo-vy.

6 Aipo ramo oho hemimbo'e kwéry. Tetd'i ta'i-
rupi onhemonhe'é enterove-pe oho-vy. Nhan-
dejary Hesu Cristo rehegwa nhe'€ pora omombe'u.

Ha opa ohoha-rupi ombogwera hasy va'e-pe.*

Hesu rerakwd ohendu Herodes
(Mt 14.1-12; Mc 6.14-29)

7 Upe jave Galiléia pygwa mburuvixagwasu
ohendu-ma Hesu rerakwa. Herodes mburuvixag-
wasu réry. Ohendu-ma ramo herakwa, he'i:

—Kiva'e tipo upe va'e, he'i opondera-vy.

Omombe'u joavy avy, omombe'u jokupe kupe
rei ixupe. O he'i va'e Hesu-rehe: “Jodo Batista
amyri voi ra'e ojehexa uka jevy ra'e” he'i rei va'e
hese.

801ave he'ireiva'e hese: “Upéa ko myamyrikwe
Elias ojehexa uka jevy ra'e” he'i rei hese. Oi
ave he'i va'e hese: “Upéa ko yma myamyrikwe
Nhandejary nhe'é-py omombe'u va'ety ojehexa
uka jevy-mara'e” he'ireiva'e hese.

9 Upéa-rehe Herodes he'i:

—Kiva'e tipo upe va'e, he'l. —Jodo amyri an-
haka'o uka va'ekwe ndaha'éinipo ha'evoira'e, he'i
mo'a hese. —Aipo ramo kiva'e nipo aipo va'e ra'e,
he'irei hese. —Ahendu herakwa jokupe kupe rei.
Ahexase eterei Hesu-pe, he'i.

* 9:6Lc10.1-12

Hesu ombopopdy heta va'e-pe cinco mbojape,
mokadi pira ave
(Mt 14.13-21; Mc 6.30-44; Jo 6.1-14)

10 Upe rire hemimondo kwéry ou jevy-ma
ramo Hesu renda-py omombe'upa ixupe. Ojapo
japo va'ekwe omombe'u ixupe. Upe-ma ramo
ha'e ogweraha ixupe kwéry Betsaida tetd-my
omokane'ogwa-vy mo'd ogweraha.

11 Oikwaa-ma ramo jepe Kkente kwéry
oho hapykweéri. Ogwahé-ma ramo hikwai
ojogwerohory ogwahé-vy Hesu ha-py. Omombe'u
ixupe Kkwéry. Nhandejary nhande ruvixara
rehegwa nhe'@ omombe'u ixupe kwéry. Ha hasy
va'e-pe ombogwera meme.

12 Ka'aru ete-tama ramo upe doze hemimondo
kwéry ou onhemoagwive-ma Hesu-gwi. He'i Hesu-
pe:

—Ere ojogweroaty va'e-pe toho tetd miri-rupi
tetd jerekwe-rupi gwemi'ura toheka, oke hagwa
ave, he'i Hesu-pe. —Ndaipdri mba'eve a-py, he'l
Hesu-pe.

13 Ha'e katu he'i ixupe kwéry:

—Peé€ jepe peme'é hemi'urd kwéry ixupe kwéry,
he'i.
~ —Ndahetai nhane remi'urd, he'i —cinco mbo-
jape, mokdi pira ka'é mate oi, he'i. —Oroho-ta tipo
orojogwa heta hetave hemi'urd kwéry hetave ho'u
hagwa, he'i oporandu-vy Hesu-pe.

He'l ave ixupe:

—Heta eterei oime kente kwéry ko'a-py, he'l
onhomongeta-vy Hesu-pe.

14 Haimete cinco mil Hesu nhe'¢ renduhaty
oime upe-py. Upéixa-gwi he'i hese kwéry “Heta
eterei voi oime kente kwéry ko'a-py” he'i.

Ha Hesu he'i:

—Nahdaniry, pembogwapy uka katu ixupe kwéry.
Cinquenta oI va'e ojoypy ypy-py ogwapy hagwa,
he'i gwemimondo kwéry-pe. —Ojogweroaty miri
miri-vy pembogwapy uka ixupe kwéry, he'i ixupe
kwéry.

15 Ha'e kwéry omombe'u enterove ogwapy
hagwa. Ha ogwapypa-ma hikwai.

16 Upéi Hesu oipyhy upe cinco mbojape. Mokdi
pira ave oipyhy. Upéi hovayva temi'urd-rehe
omboete-vy. Hemime'erad-rehe Hesu otima pora
Nhandejary-pe. Upéi ombopopOy temi'urd. Ome'é
me'e gwemimbo'e kwéry-pe ombogwejy hagwa
enterove rovagwy-py.

17 Ha enterovete okaru. Hygwyatdmba-ma ave
hikwdi. Upéi ombohyru ho'u va'ekwe rembyre.
Doze ajaka jevy joty ombohyru hembyre kwéry.
Hynyhémba.

“Nde ko Nhandejdary rembiporavokwe voi” he'i
Hesu-pe Pedro
(Mt 16.13-23; Mc 8.27-33)

18 Hesu omondo jevy onhe'd Nhandejary-pe.
Ha'enho ombojeupi onhe'é. Ha hemimbo'e kwéry
oi ave hendive. Upéi oporandu ixupe kwéry ojek-
waa uka hagwa.

—Mbava'e tipo he'i ra'e kente kwéry xe-rehe?
he'i oporandu-vy.

19Ha'e kwéry he'i:

—Ne mombe'u joavy avypa kuri hikwai. “Yma
myamyri omano va'ekwe ojehexa uka jevy kuri
nhande-vy” he'i joa kuri nde-rehe entero kente
kwéry, he'l ixupe. —*“Jodo Batista amyri voi oje-
hexa uka jevy nipo ra'e” ol he'i va'e nde-rehe.
“Elias amyri ojehexa uka jevy nipo ra'e” oi ave
he'i va'e nde-rehe. “Myamyri Nhandejary nhe'é-
py omombe'u va'ety ojehexa uka jevy nipo ra'e” ol
he'i ave va'e nde-rehe, he'i ixupe.

20 —_Ha nde katu, mbava'e ere xe-rehe? he'i ave
oporandu-vy ixupe kwéry.

Ha Pedro katu he'i:

—Nde ko Cristo voi, he'i ixupe. —Nde ko Nhan-
dejary rembiporavokwe voi nde, he'i ixupe Pedro.

21 _Ha'e voi xe. Ani ae katu xe mombe'u tei kuri

avave-pe, he'i. —“Cristo nhane remiha'ard voi upe
va'e” ani peje tel avave-pe xe mombe'u-vy, he'i
ixupe kweéry.
22 _Xe Nhande Ryke'y tee va'e voi ko xe, he'i.
—Tekotevé xe ahasa asy alko-vy Xe mbojevy-
ta judeu ruvixa kwéry, pa'i ruvixa kwéry ave,
judeu rekombo'ehaty kwéry ave. Upéi xe jukase-
ta hikwai. Ha xe juka uka-ta joty hikwai. Xe juka-
ma rire, mbohapy ary rire aikove jevy-ma va'erd,
he'i ojehegwa omotenonde-vy ixupe kwéry.

Hesu moirtise va'e rehegwa nhe'é
(Mt 10.38-39; 16.24-28; Mc 8.34-9.1; Lc 14.27)

23 —Xe moirlise ramo anive ne rakate'y nde
rekove-rehe. Okurusugwasu-rehe omano va'era-
rami ae katu eiko nderejapovéi hagwa erejapose
va'e. Xe reko-rupi ae ereiko meme hagwa.

24 Gwekove-rehe hakate'y va'e ndoikoi va'erd
voi Nhandejary ndive. Ha xe-rehe ha-py gwekove-
rehe nopendi va'e oikove meme va'erd Nhan-
dejary ndive.

25 Ndovaléi va'erd nde-vy ko yvy apy gwive jary
ramo ereiko hagwd, ne mba'e retave tave erereko
hagwd erepena e'§ Nhandejary-rehe. Ndereiko
pordi ramo Nhandejary ndive, ndovaléi ard nde-
vy nde rekoha pord mo'd. Ha'e nde joko-ta
gwenda-gwi, he'l.

26 —_Ha kente gwapixa renda-py ogwenoti he'i
hagwa, “Ajerovia-ma Hesu-rehe” he'i hagwa va'e,
nohenduséi ave xe nhe'é. Upéa-rehe Xe ave, xe
Nhande Ryke'y tee va'e voi, napena mo'di ave
hese, he'i. —Xe amano rire aju jevy va'erd. Xe
pu'aka resakd reheve agwahé jevy va'era aju-vy.
Xe Ru pu'aka resakd reheve agwahé jevy va'erd
aju-vy. Hembigwai marangatu va'e yvay gwigwa
va'e ndive agwahé jevy va'era aju-vy. Ha upéixa
aju ramo, napena pena mo'ai hese kwéry xéhegwi
oti va'ekwe-rehe, he'i voi.

27 —Anhete ko xe ha'e-ta nde-vy. Of a-py gwi
nhane pa'i mygwa ohexa ranhe-ta mba'eixagwa
pa oiko va'e Nhandejary nhande ruvixard. Ohexa
e'f reheve nomano mo'ai. Ohexarire mate omano
va'erd, he'i onhemombe'u-vy ixupe kwéry Hesu.

Hesu onhomongeta mokoi ojereropyahu jevy
va'e ndive

(Mt 17.1-8; Mc 9.2-8)

28 Petel semana rire mbohapy ogweraha
gwupive Hesu. Pedro, Jodo, Tiago ave

ogweraha omondo hagwa onhe'¢ Nhandejary-
pe. Ogwerojeupi yvyatyrusu-rehe heraha-vy.

29 Ha Nhandejary ndive onhomongeta jave oje-
hekoviard-ma oiko-vy Hesu. Ijao imorotigwasu ete
va'evol. Nhande resa mbojevy ete hesaka-gwiijao.

30 Ha sapy'a mokdi va'e ojereropyahu jevy
va'ekwe onhomongeta indive. Moisés, Elias ave

31 ojereropyahu jevy ramo va'ekwe ojehexa
uka jevy ixupe. Nhandejary omoendy pora ijere-
rehe. Upe reheve ojehexa uka. Hesu ndive
onhomongeta jave ojehexa uka. Mba'e ojehu
va'erd-rehe onhomongeta. Hesu ohasa asy va'era
Jerusalém-my. Ojuka-tama ixupe upe-py. Upéa-rehe
onhomongeta-ma Hesu ndive upe mokdigwa.

32 Ha upe jave Pedro, inhiri ndive hapehyi
eterei-gwioke hata-ma oi-vy. Opay-maramo, ohexa
Hesu hendy ete reheve. Mokdi indive onhomon-
geta va'e ave ohexa-ma ave.

33Ha upéi katu upe mokdigwa oje'di-tama hikwai.
Upe jave Pedro he'i Hesu-pe:

—Ipord voi japyta ko'a-py, mbo'ehdry. Ipord ara
orojapo-ta peé-my gward tapyird. Petei nde-vy
gwara, petei Moisés pegwara, petel Elias pegwara
orojapo-ta, he'i Pedro. Onhemondyi eterei ixugwi
ndoikwaairy mba'e pa he'l.

34 Onhe'é jave omo'd-ma ixupe kwéry arai. Oiko
jave arai-py onhemondyipa ixugwi hexa-vy.

350hendu-ma arai pa'li-my onhe'¢ va'e:

—Hesu xe ra'y tee, he'i. —Xe rembiporavo
va'ekwe, he'i. —Ejeapysaka pora katu inhe'é-rehe,
he'i. —Inhe'8-rupi eiko katu, he'i ixupe kwéry Nhan-
dejary.



LUCAS 9:36 Ixxxi LUCAS 9:42

36 Opa-ma ramo upe va'e nhe'¢, ohexa Hesu
anho-ma opyta oi-vy. Mokoi indive onhomon-
geta va'ekwe-pe ndohexavéi-ma. Upéa-rehe Hesu
remimbo'e okiririmba opyta-vy. Ohexa va'ekwe
avave-pe ndoikwaa ukairy.

Hesu omosé imondo-vy anhay
(Mt 17.14-21; Mc 9.14-29)

37Upéi ary ambue-ma ramo, ogwejy jevy hikwai
yvyatyrusu dari-gwi. Ha heta eta ou ohogwaiti-vy
Hesu-pe.

38 Upéi ojogweroaty va'e pa'i-my oi inhe'é hatd
va'e:

—Ajerure-ta nde-vy xe ra'y-rehe, mbo'ehary.
Ha'e anhomi xe ra'y.

39 Ha anhay ojepota-ma hese.  Ogwereko
ramo sapy'a ombosapukai oity imondo-vy ixupe,
he'it omombe'u Hesu-pe. —Onhembohete hata
ombojuruyjuipa-ma lxupe Omboheteryryi oiko-
vy oityha Ora. Ndop01 mo'ai vol ixugwi, he'i.

40 —Ajerure rei ne remimbo'e-pe omosé hagwa
mo'd imondo-vy. Ndikatui omosé, he'i Hesu-pe
ojerure-vy gwa'yry ombogwera hagwa.

41 Hesu katu he'i:

—Aygwa katu ndojerovidi vyteri xe-rehe.
Ndogwerovaséi gwekoha xe ndive oiko hagwa.
Ndapyta are mo'di pene ndive. Ndoroipokwaa
mo'aveéi-tama.

Upéi he'i tavy-pe:

—Eru katu nde ra'y xe ha-py.

42 Qu-tama ramo nogwahé jepéiry ramo,
anhdy oity jevy-ma ixupe imondo-vy yvy-py,
omboheteryryi ixupe. Hesu ae oja'o-ma anhdy-
pe:

—Epoi ixugwi. Anive erejepota hese, he'i anhay-
pe ombogwera hagwa kunumi-pe.

Ombogwera-ma rire he'i:

—Eraha jevy nde ra'y, he'i tvy-pe.

43Ha entéro ohexa va'e opondera ndera oiko-vy:

—Ipu'aka tee va'e voi nipo Nhandejary ra'e, he'l
hikwai hese.

Gwenonde-rupi Hesu omombe'u ojejukaha

(Mt 17.22-23; Mc 9.30-32)
Ha Hesu rembiapo pord ete-rehe opondera-vy

oiko jave, Hesu he'i gwemimbo'e kwéry-pe:

44 _Pejeapysaka pord katu ko xe nhe'd
amombe'u va'erd-rehe peé-my. Ajekwaa uka-tama
peé-my. Xe Nhande Ryke'y tee va'e xe mombe'u-ta
voi xe pyhyhara-pe. Xe pyhy-ta xe reraha-ta kente
kwéry xe juka hagwa, he'i.

45 Ha Hesu nhe'® katu ndoikwadi voi.
Ojeapysaka rei hikwai ndoikwadi inhe'é.
Onhenhomi ixugwi, upéa-gwi ndoikwaai. Ha
mba'eve noporandui ixupe. OtI eterei oporandu
hagwa.

Kiva'e po Nhandejdary ombotuvixave-ta?

(Mt 18.1-5; Mc 9.33-37)

46 Ha onhomongeta onhondive hemimbo'e
kwéry:

—Kiva'e opyta-ta onhembotuvixave hagwa —
oporandu randu ojoupe. Onhembotuvixaseve
mo'a hikwai.

47 Hesu ae katu oikwaa-ma joty mba'e-rehe
onhepy'amongeta hikwdai. = Upéa-rehe oipyhy
mitd oyke-py omoil omombe'u hagwa ixupe kwéry
hekora.

4 _Fremogwahé& ramo mitd xe réry-py,
ererovy'a ramo ixupe, Xxe mogwahé ave ard. Xe
mogwahé ramo katu, eremogwahé ave ard xe
mbouhare-pe ave, he'i. —-Nonhemboete ukai va'e-
pe Nhandejary ombotuvixa-ta joty imboete-vy,
he'i.

“Nhande-rehe ndaija'e'yi va'e nhane pytygwo
va'e joty” he'i Hesu
(Mc 9.38-40)

49 Ha Jodo katu he'i ixupe:

—Orohexa-ma kuri kwimba'e omosé ramo
anhdy-pe, mbo'ehary. Omosé imondo-vy nde réry-
py. Ha upe va'e nanhane moirti-gwi oro'e ixupe
“Ani eremosé tel Hesu réry-py” oro'e kuri ixupe,
he'i Hesu-pe Jodo.

50 Ha Hesu katu he'i:

—Ani erejoko tel ixupe xe nhe'd-py oiko va'e.
Nhande-rehe ndaija'e'yi va'e nhane pytygwd va'e
joty, he'i ixupe.

Hesu ohose jevy Jerusalém tetda-my nhande-rehe
ha-py ojejuka uka hagwa

51 Haimete ogwah@&-ma hi'éra ojeupi jevy hagwa
yvay-py. Upe-ma ramo he'i gwemimbo'e kwéry-pe:

—Taha jevy ranhe Jerusalém tetd-my, he'i.

Ohose eterei jevy Jerusalém-my.

52 Omondo gwenonderd gwi hendive okwa
va'e. Osé-ma oho-vy ohexa hagwa Hesu reju-
pagwa. Jerusalém tetd rape ku'a-py rei Samaria
yvy pygwa tetd'i-my ogwahése mo'a.

53 Ha upe pygwa oikwaa-ma ramo Hesu ohose
Jerusalém-my, nomogwahé& mo'ai henondera-rupi
oho va'e-pe gweta-my.

>4 Upéa-rehe hemimbo'e Tiago, Jodo ave opo-
randu Hesu-pe:

—Mbo'ehary, ereipota tipo orohenoi tata yvay-
gwiho'ahagwa ko tetd mygwa ari ohundipa hagwa
ixupe kwéry, he'l oporandu-vy nomogwahé ukai-
gwi Ixupe upe pygwa kwéry.

55 Hesu ojere ha onhemonhe'€ ixupe kwéry:

—Nahani. Ndikatui. Ani erejapo vai hese kwéry,
he'i. —Ndereikwaai vyteri xe ae xe rekoha.

56 Xe Nhande Ryke'y tee va'e aju aresende
hagwa kente kwéry. Nahundiséiry avave-pe, he'i
onhemonhe'8-vy ixupe kwéry.

Upéi ohasa oho-vy tetd'i ambue-py ogwahé oho-
vy.

“Xe moirii katu” he'i Hesu
(Mt8.18-22; Lc 14.26-27)

57 Hesu ndive oje'6i hikwai. Ha petel va'e he'i
ixupe:

—Oromoirti meme-ta mamo ereho ha-py.

58 Hesu ae he'i ixupe:

—Mba'eixagwa pa Xxe amombe'use peé-my. Ag-
wara kwéry ogwereko okeha yvyrakwa, gwyra
kwéry gwaity ogwereko. Ha xe, Nhande Ryke'y
tee va'e, ndarekoi xe rupagwd anhemokane'dgwa
hagwa, he'i oikwaa hagwa gwekora.

59 Petei upe-py oi va'e-pe ae he'i:

—Xe moirt katu, he'i.

Upe va'e he'i Hesu-pe:

—Xe reja ranhe aha'ard hagwa xe ru omano.
Upe rire ae-ma aha va'erd ne ndive oromoirt
hagwa, he'i ixupe.

60 Upéi:

—Nahdniry. 8y voi aipota Xe moiru, he'l ixupe.
—Xe moiriise e'y va'e ae taimandu'a ranhe katu
omano va'ekwe ojaty hagwa-rehe, he'l. —Nde xe
moird meme katu, he'i. —Emoherakwa Nhan-
dejary nhande ruvixard rehegwa nhe'g, he'i.

61Upéi petei va'e he'i jevy ixupe:

—Oromoirii-ta Xe Jary. Taha ranhe tamombe'u
Xe roga ygwa-pe oromoirti hagwa, he'i Hesu-pe.

62Hesu ae he'i ixupe:

—Xe moirlt katu. Kavaju-py omba'apo va'e-
rami ani erejapo. Kavaju omboasuru yvy jave
ojeapa ramo, ojapo pari pari oho-vy. Gwapykwe-
koty orepara-gwi ndohexai gwenondera. Xe-rehe
nderejerovia pordi ramo kavaju-py omba'apo
va'e-rami upéixa nde rekoha karé karé ara ave.
Upéixa ramo ou ramo Nhandejary nhande ru-
vixard nande py'a pordi va'erd ereiko hagwa in-

dive, he'i ixupe. —Ani ererepara rei tel nde
rekokwe-rehe. Xe moirti ae katu, he'i ixupe.

Setenta gwemimbo'e kwéry-pe omondo Hesu

1 Upe rire oiporavo Hesu setenta kwimba'e
omondo hagwd gwenondera. Onhe'é
mombe'uhard omondo mokd mokdi tetd tetd-rupi
oho hagwa.

2 Arandu nhe'de temitjgwe kytihdry rehegwa-
rami oiporu omombe'u hagwa ixupe kwéry heko-
hara. He'i ixupe kwéry:

—Tuvixa eterei voi kokwe ha temitygwe hi'aju
va'ekwe heta eterei ol. Upéixa ave ol heta eterei
nohendui vyteri va'e Nhandejary nhe'é.

—Ha temitygwe kytihary ndahetdiry. Ndahetairy-
gwi ojerure kokwe jary-pe ombohetave hagwa
ikytthard imondo-vy. Upéixa ete peé& pejerure
katu Nhandejary-pe ombohetave hagwa onhe'é
mombe'uhard omosarambi hagwa onhe'é.

3 —Tapeho, he'i ave ixupe kwéry. —Xe oromondo-
ta dy hembiapo vai va'ety ha-rupi, he'i. —-Mymba
ra'y jagwarete pa'i-my oiko va'e-rami peiko va'era
upe-py.

4 Ani ereraha mba'eve rei nde rupive. Ani
ereraha ne mba'e ryru. Nde plata ryru ave, ani
ereraha tei. Nde py rehegwa ave ani ereraha tei.
Ne rogwaiti ramo tape-rupi, ani joty erepyta tef.

5 Eregwah&-ma ramo Oga-py ereike-ma
ramo, ere-ta Oga pygwa-pe “Nhandejary tane
mbopy'agwapy pora katu” ere ard 0ga pygwa-pe.

6 Upe 0ga pygwa kwéry ojohayhu pord ramo,
ipy'agwapy pord va'erd. Ha ndojohayhu porai
ramo upe pygwa kwéry, ojevypa jevy ard nde-vy
ne nhe'é.

7 Petel va'e Oga-py mate erepyta. Ani erem-
bopopa 6ga ereho-vy. Ome'é ard ne remi'urd, ne
mboy'u ave ard. Ani nde py'amiri tei erekaru
hagwa. Omba'apo va'e-pe ohembi'u me'€ voi.

8 —Tetd ambue-py eregwahé ereho-vy ramo, ne
mogwaheé pora ramo terepyta upe-py. Ne rembi'u
me'é rire tere'upa mani.

9 Terembogwera hasy va'e upe-py okwa va'e-pe
ha teremombe'u mbe'u ixupe kwéry: “Hi'agwi-ma
pendéhegwi hi'éra Nhandejary oiko hagwa nhande
ruvixard” ere eremombe'u-vy, he'i Hesu gwemi-
mondord kwéry-pe.

10-11Upéi:

—Eregwahé& ramo tetd ambue-py ha nane
mogwahé pordi ramo, hape heta-rupi teregwata
gwata-vy eremombe'u-vy. Enhe'd hatd ata
eremombe'u-vy, “Oi xe py-rehe ne retd
timbore. Ambovava-ta xe py xe py-gwi ho'apa
hagwd ereikwaa tee hagwa Nhandejary nhe'é
nerehenduséiha. Ne mo'agwi-ma ra'e ou-vy
Nhandejary nhande ruvixard, ha nerehenduséi
upe xe remimombe'u hesegwa nhe'é. Upéixa-gwi
napene arandu pordiry pejejavy-vy” emombe'u
ixupe kwéry, he'l.

12 _Anhetegwa ha'e-ta peé&-my, Nhandejary
ojohu-ta enterovéa-pe hembiapokwe-rehe, ha
ombohasa asy-ta Ojehe ojerovia e'§ va'e-pe.
Hekoha vai eterei va'ekwe Sodoma tetd mygwa
kwéry. Upéixa-gwi Nhandejary ombohasa asy
va'ekwe ixupe kwéry. Ha ko'dygwa nohenduséi
ramo ne remimombe'uy, nohenduséi-gwi
ombohasa asy eterei va'era ixupe kwéry. Sodoma
tetd mygwa ohasa asy va'erd, ha upe ne nhe'é xe

rehegwa nohenduséi va'e ohasa asyve va'erd.”

Ovy'are va'erd Hesu-rehe
(Mt 11.20-24)
13 Upe rire Hesu omombe'u tetd ambue-rehe.

—Peé Corazim tetd mygwa kwéry apomboasy
peé-my. Pehasa asy ete va'erd. Pe& Betsaida
tetd mygwa kwéry apomboasy peé-my. Pehasa
asy va'erd. Hexapyra-rupi Xxe rembiapo pora
meme pene retd-my ajapo-ma pejerovia hagwa

* 10:12 Gn 19.24-28

mo'a xe-rehe. Ko'dixagwa hexapyra-rupi xe rem-
biapo porad ramo ra'e Tiro tetd-my, Sidom teta-
my, pya'e voi ojerovia ard araka'e xe-rehe upe
pygwa kwéry. Omboasy ard araka'e gwembi-
apo vaikwe. Gwekohakwe-rupi ivy'are'y va'e ao
omonde ard araka'e, ivy'are'y va'e renda-py og-
wapy ard araka'e onhehapird-ma voi ara araka'e.
Tanimbu oipixy ard Ojehe araka'e ojekwaa-vy.
Ogwerova ard araka'e gwekoha, oiko ard mo'a
araka'e Nhandejary reko-rupi. Ndaxe rexai-gwi
ndojerovidi xe-rehe. Ohexa ramo araka'e, pya'e
ogwerova ard gwekoha araka'e.

14 Kente kwéry hembiapo apokwe-rehe ojer-
ereko ramo, hembiapo vai va'e-pe ombohasa asy
va'erd Nhandejary. Upe ary ombohasa asy voi ara
Tiro tetd mygwa-pe, Sidom tetd mygwa-pe ave.
Ha peé&-my ombohasa asyve syve va'era ixugwi upe
tetd mygwa kwéry-gwi.*

15 Peé Cafarnaum tetd mygwa napenhemboje-
upi mo'di Nhandejary renda-py. Ndereho mo'ai
yvay-py. Peé-my pene mbogwejy va'era tatagwasu
ogwe e'J va'e-py, anhdy renda-py peho va'erd,
he'i Hesu omotenonde-vy gwekoha vai-gwi ndog-
werovai va'e-pe.”

16 Upéi he'i gwemimondora kwéry-pe:

—Kente ohendu ramo ne nhe'é, Xxe nhe'é ave
ohendu-ma va'erd. Ha nde-rehe ija'e'j va'e, ijja'e'y
ave ard xe-rehe. Ha xe-rehe ija'e'y va'e, ijja'e'y
ave ard Nhandejary xe mbouhare-rehe ave ara.
Tereho xe renonde-rupi xe nhe'¢ eremombe'u

* 10:14 Ts 23.1-18; Ez 26.1-28.26; J1 3.4-8; Am 1.9-10; Zc 9.2-4
* 10:151s 14.13-15

hagwa teta tetad-rupi, he'i.

Hesu ha-py ogwahé jevy hemimondo kwéry

17 Ha upéi katu omombe'u mbe'u Hesu nhe'é
rire, ou jevy upe setenta hemimondo va'ekwe,
Hesu ha-py ogwahé jevy ou-vy. Ovy'a ete reheve
ogwahé jevy omombe'u Hesu-pe:

—Mbo'ehary, ore nhe'é-py osésémba oje'di-vy
anhay hese omenda va'ekwe-gwi. Nde réry oro-
heno6i ramo, ore nhe'€-py osémba oje'di-vy, he'i
omombe'u Hesu-pe ovy'a voi.

18 Ha'e katu:

—Ha'e voi. Ahexa-ma kuri anhaygwasu Satanas
ho'a-ma yvay-gwi. Overa va'e-rami ho'a va'ekwe.

19 —Pejeapysaka pord katu xe nhe'd-rehe. Xe
apombopu'aka-ma opamba'e vai-rehe, anhay-
rehe jepe apombopu'aka-ma joty. Ndojehu mo'ai
peé-my mba'eveivaiva'e. Erepyriiramo mboi-rehe
erepyril rei va'era joty. Japeusa-rehe ave erepyri
rei va'erd joty. Xe nhe'é-py apombopu'aka-ma.

20 —Anhdy kwéry ohendu-ma jepe ne nhe'é, ani
erevy'a joty tel upéa-rehe. OI ipordve va'e nde-
vy ne mbovy'a tee hagwa. Oiko-ma petel tel
pende réry yvay-py. Ohai uka va'ekwe Nhandejary
kwatia-rehe. Peéhe'yitee voi. Upéa-rehe ae voipeé
pevy'a tee katu peiko-vy.

Ovy'avoi oiko-vy Hesu
(Mt 11.25-27;13.16-17)
21 Ha upéi katu Hesu-pe ombohory ete Nhe'€
Marangatu tee va'e. Ovy'a eterei-gwi he'i:
—Oromboete voi katu, oromomba'egwasu
ave xe Ru, yvay-py ereiko va'e. Nde ko, yvay
Jary voi, nde. Nde ko, yvy Jary ave ko nde.

Ne arandu, nde rekoha rehegwa ereikwaa
uka gwi ne arandu oikwaase va'e-pe. Ha
onhemo'aranduseve va'e-pe nderejekwaa uka
mo'diry nde. Eremokanhy uka ne arandu pora
Ixugwi. Nonhemo'arandusevegwasui va'e-pe
ae, gwi “Mitd-rami ne'ird aikwaapa” he'i Ojehe
onhemomixi-vy va'e-pe erejekwaa uka. Ne
remimbota pora-rupi erejapo upéa. Ne arandu
tee va'e nde, he'i Nhandejary-pe omboete-vy.
22Upéi he'i:

—Xe Ru omoi va'ekwe opa va'e xe pogwy-py.
Xe mbopu'aka va'ekwe hese kwéry, he'l. —Ha xe
kwaapaha ndaipori. Xe Rumate xe kwaapaha. Ha
ndaipori ave xe Ru kwaapaha. Xe ae, ta'yry, xe
anho mante aikwaapa ixupe. Aikwaa ukase ramo
ambue va'e-pe, ha'e ave oikwaapa va'erd xe Ru-pe,
he'i Hesu ojekwaa uka-vy ixupe kwéry.

23 Upéi ojere onhe'd® mbegwe hagwa
gwemimbo'e kwéry-pe.

—Ovy'a ete va'erd pene rembiexa exa ohexa
va'e.

24 Ha'e-ta voi peé-my: Yma gware, Nhandejary
nhe'é-py omombe'u va'ety amyri kwéry, mburu-
vixagwasu amyri kwéry ave oipota eterei mo'a
va'ekwe ohexa pene rembiexa va'e ha ndohexairy.
Xe, Nhandejary rembiporavo va'e Xe rexase eterei
mo'a va'ekwe. Ndaxe rexdiry. Ohenduse eterei
mo'a ave va'ekwe pene remiendu endu va'e ha
nohenduiry. Ha peé pehendu-gwi pevy'a ete voi
peiko-vy, he'i Hesu gwemimbo'e kwéry-pe.

“Kiva'e tipo ahayhu-ta” oporandu Hesu-pe
(Mt 22.34-39; Mc 12.28-31)

25 Upéi petei judeu rekombo'ehaty omonhe's
avyse mo'a Hesu-pe. Moisés amyri rembihaikwe-
rehe omombe'u meme upe va'e ha he'i Hesu-pe:

—Mba'e tipo ajapo-ta opave e'y hagwa xe
rekove, mbo'ehdary, he'i ombojejavy ukase mo'a-vy.

26 Ha Hesu katu he'i:

—Moisés amyri ohai va'ekwe kwatia-rehe jaik-
waa hagwa Nhandejary remimombe'ukwe. Nde,
eremonhe'dé kwatia nhe'® kwaa va'e ereikwaa-
ma ra'e eremombe'u jevy hagwd. Mba'e tipo
eremonhe'd@ upe-py? he'i Hesu mbo'ehary-pe
oporandu-vy.

27Upéi upe mbo'eha he'i jevy Hesu-pe:

—“Ejerovia katu Tupd Nhandejary-rehe. Ehayhu
ixupe nde py'apy gwive. Nde koty gwive ave
ehayhu ixupe. Ne mandu'a meme hese hayhu-
vy. Ixupe ehayhu mbaraete ete pord katu.” Ha
“Ehayhu katu nde rapixa kwéry-pe. Nde ae nde
rekoha erejehayhuha-rami ehayhu rei katu ixupe
kwéry” he'i oikwaa-vy.*

28 _Fre pord —Hesu he'i upe mbo'eha-pe. —
Upéixa erejapo ramo nde rekove opave'y va'erd,
he'i Hesu ixupe.

29 He'i-ma ramo upe Moisés remimombe'ukwe-
rehe mbo'eha onhemboheko porése mo'a. Upéixa-
gwi oporandu jevy Hesu-pe.

—Kiva'e-rehe he'ise xéhegwi hi'agwi va'e? Kiva'e
tipo ahayhu-ta? he'i.

30 Upéi Hesu omombe'u ixupe kiva'e jahayhu
hagwé ojeporiahuvereko va'e rehegwa nhe'é-
rami:

* 10:27 Dt 6.5; Lv 19.18

—Petel kwimba'e ogwejy oho-vy Jerusalém teta-
gwi, he'l. —Ohose mo'a Jerico tetd-my upe judeu
va'e. Tape ku'a-rupi hekoha vai va'e oipyhy
ixupe. Oipe'a ijao, oinupd ixupe, ogwerahapa
imba'e kwéry omondapa ixugwi. Mba'eve ndohejai
ixupe. Ogwerahapa imba'e kwéry ixugwi. Ha oin-
upa eterei-gwi haimete ojuka ixupe. Omano-tama
ramo oheja ixupe tape yke-rehe.

31 _Upe rire, oime jave tape yke-rehe ou pa'i
judeu kwéry ruvixa pa'i va'e. Ohexa-ma ramo
omano-tama va'e ohasareijoty tape yke rovai-rupi
oho-vy. Noipytygwdi hasy va'e-pe.

32 _Upéixa ave ojapo pa'i pytygwdha ave. Noipy-
tygwdi omano-tama va'e-pe. Ogwahé-ma ramo
henda-py, ohexa-ma ramo ixupe oikupe'o hasy
va'e-pe oho-vy.

33 —Upéi petel Samaria pygwa va'e ogwahé ou-
vy tape-rupi. Samaria yvy pygwa judeu kwéry-
rehe ija'e'y va'e jepe, ohexa-ma ramo omano-tama
va'e-pe, oiporiahuvereko ixupe.

34 Ha'e ae jepe oipytygwo judeu va'e-pe. Oipo-
hano ixupe. Ikutu hagwe-py omoi 6leo, omoi ave
vinho, ombogwera hagwa. Upéi ojokwa ave ixupe
ikutu hagwe. Uperire ohupi gwenda ari ogweraha
hagwa ombohupa réga-py. Upe-py onhangareko
hese.

35 _Ko'émba-ma ramo, oho mombyry e'{ ngatu,
upe Samaria pygwa onhomongeta mbohupa roga
jary ndive. He'i: “Taha xe tape puku-rupi. Mom-
byryve aha-ta. Ko, mokdi plata ame'é-ta nde-vy.
Enhangareko pord ko hasy va'e-rehe xe rekovia
enhangareko pord hese” he'i. “Ereiporupa ramo

ko plata hese erenhangareko-gwi, hetave ame'é-
ta nde-vy. Agwahé jevy ramo hepyve ramo
ame'é jevy-ta nde-vy. Enhangareko pord hese
xe rekovia” he't mbohupa roga jary-pe, he'i Hesu
arandu rehegwa nhe'@ mombe'u-vy.

36 Upéa omombe'u rire, Hesu oporandu
mbo'eha-pe:

—Mbohapy ohexa upe haimete omano va'e-
pe. Nde-vy ramo kiva'e tipo onhangareko hese
ohayhu va'e ramigwa? he'i oporandu ixupe on-
hemonhe'8-vy.

37 —Upe oiporiahuvereko ixupe va'e, he'i Hesu-
pe.

—Upéixa voi, he'i Hesu. —Ha nde, nde ave
tekotevé ereiporiahuvereko kente kwéry-pe ave,
he'i Hesu upe oity vai ukase mo'a va'e-pe.

Hesu oho Marta kwéry rdga-py oipohu-vy

38-39 Hesu, gwemimbo'e kwéry ndive, ogwahé
oike-vy tetd'i-my. Ogwahé&-ma ramo opyta Marta
roga-py. Ha ikypy'y Maria oime ave hoga-py og-
wapy oi-vy Hesu ha-py ohendu hagwa inhe'é.
Ol}lenduse eterei inhe'@ naimandu'avéi mba'eve-
rehe.

40 Ha tykéry katu ojapura pura omba'apo-vy.
Hemi'ura heta ojapo-vy oho ou oho ou. Upéi ou
Hesu-pe ojapura-vy:

—Nerepena mo'di tipo xe-rehe, xe Jary? Xe
kypy'y xe reja rei. Naxe pytygw01ry, he'i. —Xe ae
ajapopa hagwa nhane remi'urd xe reja ou-vy naxe
pytygwaoséi para'e, he'i okypy'yry-rehe. —Ere ixupe
xe pytygwd hagwa, he'i Hesu-pe.

41Ha Hesu he'i:

—Nahdniry, he'l ixupe. —Nde erejapura eterei
opamba'e-rehe. Nande py'agwapyvéi-ma, he'l
ixupe.

42 _Nanhaikotevé mo'di heta mba'e-rehe. Pe-
tel mate nhaikotevéve va'e. Ha nde kypy'y katu
imandu'a upéa-rehe. Ixupe gward opa e'y va'era-
rehe imandu'a, he'i Hesu onhemonhe'é-vy Marta-
pe.

11

Koixagwa nhanhomongeta Nhandejdry ndive
(Mt 6.9-15)

1 Gwemimbo'e kwéry ndive Hesu oime petel
henda-py. Upe jave Hesu omondo mondo onhe'é
Nhandejary-pe. Onhe'€mba-ma rire, petel indive ol
va'e he'i ixupe ojerure-vy:

—Ore Jary, emombe'u ore-vy orombojeupi kwaa
hagwd ore nhe'¢ Nhandejary-pe, he'i. —Jodo
araka'e omombe'u gwemimbo'e kwéry-pe. Upe
va'e ramigwa ave, nde emombe'u oromboje-
upi kwaa hagwa ore nhe'¢ Nhandejary-pe, he'i
ojerure-vy ixupe. Oporandu onhe'era-rehe.

2 Aipo ramo Hesu he'i omombe'u-vy:

—Koixagwa nhane nhe'® Nhandejary ndive
nhanhomongeta pora ramo:

“Ore Ru” ja'e-ta. “Tonhemomarangatu kena nde
réry. Nde ko ore ruvixa voi. Xe ruvixa ete
ko nde, te'l enterove nde-vy.

3 Ha dy katu eme'ds meme ore-vy dy gward ore

remi'urd, ore remikoteveé ave eme'é ore-vy.

4 Ore poriahuvereko katu ore rembiapo vaikwe-

rehe anive hagwd ne mandu'a hese. Ore-rehe

hembiapo vai va'ekwe-pe oroiporiahuverekoha-
rami, ore poriahuvereko katu. Ani tei ereheja ore
rekombo'e vai anhay.”
Aipo-ramivoinhanhomongeta Nhandejary ndive,
he'i ixupe kwéry.

Hemikotevé-rehe ojerure va'e-rami rehegwa
nhe'é

(Mc 11.24-25; Lc 18.1; Rm 12.12; Ef 6.18; 1 Ts
5.17)

5-7Upéi omombe'u ixupe kwéry arandu rehegwa
nhe'é. Hemikotevé-rehe ojerure rure va'erehegwa
nhe'é-rami omombe'u:

—Nde, ne remikotevé-rehe ereho nde re'yi roga-
py. Pyhare mbyte-py ogwahé ramo ne mbo-
hupa, ha ndaipori ramo hemi'urd, ereho nde
re'yi rdga-py erejerure-vy hemi'urd-rehe. “Eme'8é
xe-vy xe mbohupa ho'u va'erd” ere erejerure-
vy. “Mbohapy mbojape eme'é xe-vy amongaru
hagwa ixupe. Ogwahé kuri xe mbohupa. Ha xe,
ndarekdi hemi'urd ame'é va'erd” ere nde re'yi-pe.
O1 ramo koixa he'i va'e nde-vy: “Oronhenomba-
ma. Mitd kwéry ndive oronheno-ma. Okepa-ma
mitd. Ndikatui apu'd aipe'a hagwa ore roké”

8 01 ramo aipo-rami he'i va'e nde-vy, erejerure
rure jevy va'erd. Nde re'yi-gwi jepe nopu'd mo'ai
joty. Erejerure eterei-gwi joty opu'a va'erd ome'é
va'erd nde-vy ne remikotevé, he'i omombe'u-vy
arandu rehegwa nhe'g.

Hesu omombe'u gwemiendu kwéry ojapo hagwda
orag¢do
(Mt 7.7-11)

9 —Ha xe katu, xe ha'e-ta peé-my: Upéixa
va'e-rami tekotevé erejerure rure Nhandejary-pe.
Ejerure rure katu ixupe, ne rembijerure ome'é
va'erd nde-vy. Eheka eka katu ndejéupe gwara.
Ne rembieka katu erejohu va'erd. Oké& onhem-
boty va'e oipe'a uka hagwa ombota mbota va'e-
rami, pene kyre'y katu pejapo hagwa oracgédo. Nde-
vy oipe'a-ma va'e-rami oké, ohendu va'erd Nhan-
dejary pene nhe'é.

10 Gwi ojerure rure va'e-pe gwive ome'¢ va'era.
Gwi oheka heka va'e gwive ojohu va'erd. Gwi om-
bota mbota va'e-rami oha'ard oi-vy va'e-pe gwive
ojepe'ava'era.

11 —Nde, tuvy kwéry, ereme'd@ mba'e pora
nde ra'y kwéry-pe. Pdo-rehe ojerure ramo, pdo
rekoviard avave nome'éi ita gwa'yry-pe. Upéixa
ave pira-rehe ojerure ramo, pira rekoviard avave
nome'éi mboi ixupe.

12 Yrygwasu rupi'a-rehe ojerure ramo,
hekoviara avave nome'éi japeusa ixupe.

13 Peé kwéry pende rekoha vai ramo jepe,
peme'é kwaa joty ipord pord va'e pene mitdgwe-
pe. Ha pende Ru yvay pygwa katu hekoha pora tee
va'e. Upéa-gwi ome'é kwaa porave voi peé pejerure
va'e-pe. Omohynyhé-ta nde py'a Nhe'é Marangatu
tee va'e. Ojerure va'e py'a omohynyhé-ta.

?

“Ndaha'éi Belzebu nhe'é-py amosé anhday kwéry’
he't Hesu

(Mt 12.22-30; Mc 3.20-27)

14 Ha upéi katu Hesu omosé kwimba'e-gwi
anhdy imondo-vy.  Anhdy ojepota hese-gwi

nainhe'&i, inhe'énge'y va'e. Anhay 0sé-ma ramo
ixugwi, onhe'€ jevy-ma. Upéa-rehe,

—Mba'éixa po oporombogweraha? he'i 0joupe
opondera-vy Hesu-rehe.

15Ha gwiipa'ti-my oi va'e he'i rei Hesu-rehe:
y

—Belzebu ojepota ra'e hese, Hesu-rehe, he'i. —
Belzebu anhdy ruvixa. Upéa-gwi Belzebu nhe'é-py
omosé anhay imondo-vy, he'i rei Hesu-rehe.

16 Ha kente ambue he'i ave ixupe:

—Orohexase ne rembiapo pord voiha. Ndere-
japo kwaai para'e, erejapo kwaa para'e. Yvay-gwi
hexapyra-rupi orohexase erejapo ramo, he'i ave
Hesu-pe.

Opu'akaha oiporu avy ukase mo'a ixupe hikwai.

17 Ha Hesu katu oikwaa-ma ipy'a-py onhemon-
geta okwa-vy ramo. Upéa-rehe he'i ixupe kwéry:

—Ndaha'éi Belzebu nhe'@-py amosé anhay
kwéry, he'i. —Mburuvixa reminhangareko kwéry
ndaijojai ramo, onhoraird ramo, ndikatuvéi ara
oiko pord onhondive. Upéixa ave 6ga pygwa kwéry
ndaijojai ramo, onhoraird ramo, ndikatuvéi ara
oiko pord onhondive.

18 Ha anhdy ruvixa Satands re'yi kwéry ave
ndaijojai ramo ra'e, onhoraird ramo ra'e ave,
ndikatuvéi ard ra'e oiko pord ra'e anhaygwasu
gwe'yi ndive. Ndoikovéi ard ra'e gwe'yi kwéry-
pe mburuvixa. Aipo ramo omosé ard mo'a ra'e
avave-gwianhaygwasu pe anhdy ruvixa va'e réry-
py voi, he'i. —Ere rei kuri xe-rehe, “Belzebu nhe'é-
py omosé anhdy imondo-vy” ere rei kuri xe-rehe.

19 —_Ha pende re'yi kwéry omosé ave anhdy
imondo-vy. Ma'erd-gwi nderéiry “Belzebu nhe'é-
py omosé anhdy imondo-vy nhande re'yi kwéry”?
Upéa ndere mo'di nde re'yi-rehe. Nde re'yi kwéry
rembiapokwe-rehe enterove oikwaa ne aka
tavyha, ne rembiapo vaiha ave.

20 _Ndaha'éi Belzebu nhe'é-py xe rembiapo.
Nhandejary nhe'é-py voi amosé mosé imondo-vy
anhday kwéry, he'i. —Aiporamo, xerekoha-rehe pe-
hexa kwaa ramo ra'e, “Oiko-ma nipo Nhandejary
nhande ruvixa ramo ra'e” peje ara ra'e xe-rehe,
he'i.

21 Imbaraete va'e rehegwa nhe'g-rami
omombe'u arandu nhe'é. Anhay-rehe
opu'akaveha omombe'u.

—Omonda va'e ndoikéiry imbaraete va'e roga-py.
Onhangareko voi omba'e-rehe.

22 Ogwahé-ma ramo imbaraeteve va'e ipu'aka
va'erd hese, oipe'apa-ma va'erd ixugwi. Inhemom-
baraeteha, imba'e kwéry ogwerahapa ara ixugwi
omboja'o ja'o ard gwapixa-pe ime'é-vy.

23 _Xe ndive omba'apo e'y va'e, ojoko xe rembi-
apo. Xe renda-py ogwenogwa'é e'y va'e, xe renda-
gwi omondo mombyry omosarambi-vy, he'i Hesu
onhemombe'u-vy.

Anhay ou jevy gwendagwe-py
(Mt 12.43-45)

24Upéi he'ijevy:
—Ojepota va'ekwe hese 0sé rire, ogwata gwata
jevy-ma oiko-vy anhdy. Opytu'u renda-py oheka

eka-vy ojehasa asa y e'Jha renda-rupi. Ha ndo-
topai gwenagwa. “Xe rendagwe-py jevy aha-ta,
asé hagwe-py aha jevy-ta” he'i ojéupe.

25 Ogwahé jevy-ma ramo ohexa gwendagwe.
Omoatyrdomba-ma opy'a kwimba'e. Ndaiporivéi
anhay ipy'a-py. Gwendagwe ohexa jevy: “Ipora
voi xe rendagwe” he'i, “Opyta rei” he'l ojéupe
kwimba'e py'a-rehe. “Oga jary oitypei pora rire,
omoi pora jevy imba'e kwéry omopoti-vy. Upéixa
upe Oga jary-rami omopoti opy'a kwimba'e ra'e.
Opyta rei xe rendagwe” he'i anhdy ojéupe.

26 Upe-ma ramo, oho oheka oirlirda kwéry.
Sete anhay ojohu ivaive va'e ojéhegwi. Ogweru,
omoinge jevy gwendagwe-py. Oike rire pe
kwimba'e reko ivai voi. Are va'ekwe pe kwimba'e
petei anhdy ojepota hese ramo, omboheko vai voi
ixupe. Ha 8y katu ombohekoha vaive ive, he'i Hesu
omombe'u-vy.

Ovy'aeteva'e

27Upe he'i jave petel kunha omboaty va'e pa'li-
gwi osapukai:

—Tovy'a katu nde sy, he'i, —ne mokambuhare,
ne moingohare. Tovy'a voi katu he'i omboete-vy
ixupe.

28 Hesu katu:

—Tovy'ave katu Nhandejary nhe'€ renduha
inhe'é-rupi ogwata va'e tovy'ave xe sy-gwi, he'l.

“Ipu'aka ete tee va'e Nhandejary” he'i Hesu
(Mt 12.38-42)
29 Ha upéi katu Hesu omombe'u jevy ojog-
weroaty va'e-pe:

—Aygwa heko vai voi Nhandejary-rehe. Inhe'd
ndojaposéi-gwi, ndojeroviaséi ave xe-rehe. “Ne
rembiapord avave ndohexai vyteri va'e ramigwa
erejapo ramo, oroikwaa ard mba'exagwa nde” ere
rei xe-vy. Upéa erehexa hagwa ndajapo mo'ai.

—Pene mandu'a katu myamyri Jonas rehegwa

nhe'é-rehe. )
30 Yma va'ekwe Nhandejary omondo myamyri

Jonas-pe oho hagwa Ninive tetd-my. Upe tetd
mygwa kwéry oikwaa hagwa ipu'aka tee va'e voi
Nhandejary, Jonas oho upe-py. Ha xe ave, Jonas
ramigwa xe mbou ave Nhandejary pende ha-py.
Xe Nhande Ryke'y tee va'e voi xe mbou dygwa
oikwaa pora hagwa ipu'aka teeha Nhandejary.

31 —_Ha'e-ta ave peé-my: Gwenonde-py Nhan-
dejary ombojogweroaty va'erd kente kwéry petel
tel ogwereko hagwa hembiapokwe-rehe. Upe-py
ko'aygwa onhembo'y ramo ojekwaa hagwa hem-
biapokwe. Aygwa onhembo'y jave, yma gware
kunha mburuvixa Saba tetd mygwa onhembo'y
ave omombe'u hagwa pene rembiapo vaiha.

—Upe kunha amyri ou va'ekwe amo mombyry
ete ko yvy apy gwive ou ohendu hagwa mburu-
vixagwasu Salomdo amyri. Ha xe aiko ko'a-py
pene pa'i-my. Xe tuvixave myamyri Saloméo-gwi.
Aikwaave ixugwi ha napehenduséi xe nhe'é. Upe
pene rembiapo vaiha-rehe omombe'u va'erd upe
kunha.

32 Ha yma gware Ninive pygwa kwéry
opu'd va'erd onhembo'y. Aygwa omombe'u-
vy onhembo'y va'erd Nhandejary renonde-py.
Pene rembiapo vaiha omombe'u va'erd. Ha'e
kwéry ohendu-ma va'ekwe Jonas remimbo'e.

Inhe'd ohendu-gwi ogwerova gwekoha va'ekwe.
Ojerovia-ma va'ekwe Nhandejary-rehe. Ha xe
aiko ko'a-py. Xe tuvixave myamyri Jonas-gwi, ha
napehendu mo'adi xe nhe'é, he'i onhemombe'u-vy.

Tataendy rehegwa nhe'é
(Mt 5.15;6.22-23)

33Upei he'i jevy ojogweroaty va'e-pe:

—Nanhamoendyi tataendy nhanhomi hagwa.
Nanhamoiry mba'e ryru gwy-py. Tataendy
nhamoendy nhamoi hagwa hendaty-py ohesape
porad hagwa oike va'e-pe.

34 _Upéixa ave nhande resa. Hesdi porad ramo
nhande resa, jahexa pord. Hembipe pora-rupi
jagwata pord. Upéixa nde py'a pord ramo, Nhan-
dejary arandu ohesape nde py'a-py hemimbota-
rupi ereiko hagwa. Ha nde resa hasy ramo,
nde resa ivai ramo katu, nande resapysoveéi-ma.
Ndereiko pordvéi-ma. Pytli-my vérami rei ereiko.
Opyta rei ndéhegwi Nhandejary arandu.

35 —Erepara katu nde py'a reko-rehe. Nande
py'a pordi ramo, pytli-my rei vérami ereiko va'era.

36 Nde py'a pord meme ramo, nde py'a vai e'y
reheve erehexa porad va'erd. Tataendy nde re-
sape pordha-rami erehexa pord va'erd, he'i on-
hemonhe'é-vy upe pygwa kwéry-pe.

Hesu onhemonhe'é fariseu kwéry-pe, tekoha
mbo'eha kwéry-pe ave
(Mt 23.1-36; Mc 12.38-40)
370nhemonhe'émbarire Hesu, peteifariseuva'e
he'i ixupe:
—Jaha katu xe roga-py jakaru hagwa, he'i Hesu-
pe.

Upéixa-gwi oho indive. Ogwahé-ma ramo og-
wapy okaru hagwa.

38 Ha Hesu ndojepohéiry okaru hagwa judeu
kwéry ojapoha-rami. Upéa-rehe upe fariseu he'i
0jéupe: “Ma'era-gwi ndojepohéiry Hesu? Nhande
re'yi kwéry ojapoha-rami ndoikoiry” he'i opy'apy-
py opondera-vy hese.

39-41Upéi Hesu he'i ixupe:

—Peé fariseu kwéry erejohéi ramo copo, nha'é
ave, ijape meme rei mate erejohéi. Nderejohéiry
ipy. Jahexa ramo, “Omopoti pord poku” ja'e mo'a.
Ha neremopoti pordi joty ra'e. Ipy iky'a vyteri.
Upéixa ave peé, nde py'a ky'a meme ne rembiapo
vai-gwi. Pendejéupe gwara peipotave tave. Upéixa
ave eremonda monda-py ereiko, nane arandu
pordi. Ndereikwaai para'e ijapejapoha ipy'a ave
ojapo va'ekwe. Ha'e-ta ko pe'é-my: Ejepy'a me'é
kena Nhandejary-pe. Upe rire nde py'a potiharexa
uka-vy eme'g iporiahu va'e-pe ne remime'éra.

42 —_Apomboasy voi peé-my, fariseu kwéry. Pe-
hasa asy va'erd peé. Nhande re'yi ojapoha-
rami pejapo meme ha Nhandejary remimbota tee
nderejapdi. Pene mandu'a pord peme'é hagwa
pene mba'e Nhandejary-pe, ha napene mandu'ai
ae peiko pord hagwa indive, kente kwéry ndive
ave. Ne rembiapo pord-rehe erejerovia eterei.
Eremboaty miri miri ne mba'e kwéry dez oi va'e
meme eremboaty. Ha upe rire ereipe'a dez-gwi
petel ereme'é va'erd Nhandejary-pe. Hembyre
opyta va'erd nde-vy. Mixi mixiva'e gwive ereme'é
Nhandejary-pe. Ereme'€ itai va'e, pohd ka'agwy
pygwa ave, temitjgwe nhane remimbojehe'a va'e

ereme'é ave. Upéa erejapo ramo ipord. Nhande
re'yiojapoha-ramierejapo upe va'e mba'e ereme'é
meme hagwa Nhandejary-pe. Oive joty erejapo
va'erd ixupe. Tapejogwereko pord katu. Tape-
hayhu rei katu Nhandejary-pe. Upéixa mixive va'e-
rehe pende resarai e'Jha-rami ave, pepena katu
tuvixave va'e-rehe, he'i onhemboasy-vy fariseu
kwéry-rehe.

43 —Apomboasy voi peé-my, fariseu kwéry.
Pehasa asy va'erd peé penhemboetese rei-
gwi, he'l —Ojeporahéi haty-rupi ereho
penhemboetese rei hagwa. Upéixa-gwi
eregwapyse mburuvixa kwéry pa'i-my ha peho
ramo mba'ejogwa haty-py ereipota enterove ne
mboete rei.

44 —_Apomboasy voi peé-my, pemohembiapo vai
uka kente kwéry-pe. Upéa-rehe erehasa asy va'erd,
he'i. —Pe€& peikwaa nipordi voi judeu kwéry og-
wata hetekwe renda ari. Ha ol omano va'ekwe
retekwe omoi rei itagwy-py hendaty e'y-py omol.
Upéi oikwaa e'§J-gwi judeu ogwata ard hi'ari.
Ndoikwaai-gwi ojapo vaiara. Hapeé fariseu kwéry
upéixa ave penhomi kente kwéry-gwi Nhandejary
nhe'é hi'aranduragwe ha upéixa pemohembiapo
vai uka ixupe kwéry, he'i Hesu onhemonhe'é-vy.

45 Upéa-rehe he'i ixupe petei teko mbo'eha:

—Mbo'ehdry, upéixa ramo ere vai ore-rehe
ave, erenhe'éngi ard mo'a ore-rehe, he'i Hesu-
pe ndovy'airy-gwi. Ndojohu porai inhe'égwe.

46 Ha Hesu katu he'i:

—Apomboasy voi peé-my peé Moisés
remimombe'ukwe mbo'eha kwéry, pehasa asy-
ta ave. Pene rembiapo vai kente kwéry-rehe.

Pemombe'uramo Nhandejary nhe'é Moisés amyri

ohai va'ekwe, hasyve nhe'é pemombe'u. “Tapeiko

ko nhe'8-rupi” peje rei pene renduha kwéry-pe.

Mba'e ipohyi eterei ogweraha mo'd hagwaixa

pene remimombe'ukwe oiko ixupe kwéry. Ha,

“Tapeiko ko nhe'&-rupi” peje hese. Pe€ ae ndereiko

mo'di va'erd upe ne remimombeukwe-rupi.

47 _Pehasa asy-ta ave pene rembiapo vaikwe-
rehe. Myamyri kwéry pene ramoigwasu kwéry
ojuka meme va'ekwe Nhandejary nhe'é-py
omombe'u va'ety-pe. Ha peé katu pemopu'd
ita'i pemoi pora hagwa ijukapyre rendagwe-py.

48 Upéa-rupi pemoiru joty hembiapo vai va'e
kwéry-pe.  “Hembiapo pord oiko-vy va'ekwe
nhane ramoigwasu” peje joty pemombe'u-
Vy. Nhandejary nhe'® omombe'u va'ety-pe
ojuka va'ekwe, ha dy katu peé pejohu pord upe
hembiapo vaikwe.

49 _Upéa-rehe Nhandejdry, inharandu tee va'e,
he'i va'ekwe:

“Amondo-ta ixupe kwéry xe nhe'é-py omombe'u
va'ety, Xxe nhe'€ mosarambihaty ave. OT ara
gwi pene rembijuka ukard. O71 ave ard gwi
pene remimbohasa asyra”

he'i va'ekwe Nhandejary omombe'u-vy, he'i Hesu

onhemonhe'8-vy ixupe kwéry.

50-51 _Ha ha'e-ta peé-my, he'i. —Upéa he'i
va'ekwe Nhandejary ombohasa asy hagwa dygwa-
pe ave. Ymagware inhe'8-py omombe'u va'ety
kwéry jukahare-rehe ombohasa asy-ta dygwa-pe
ave.

—Ymagware Abel amyri gwive Zacarias amyri

peve ojuka meme va'ekwe Nhandejary nhe'd

mombe'uhaty-pe. Zacarias amyri-pe ojuka
Nhandejary roka-py. Mymba ohapyhaty renda
ypy-py onhegwahé e'§ haty renonde-py ipa'd-
my oime jave Zacarias amyrl OJuka va'ekwe ave
ixupe. Ha aygwa, “Ipora rei” he'i mo'd ymagware
rembiapokwe-rehe. Upéixa-gwi, ymagware
rembiapo vaikwe ojohu pora-gwi ombohasa asy-
ta ave dygwa kwéry-pe Nhandejary.

52 —_Apomboasy voi peé-my, pe€ Moisés remi-
mombe'ukwe mbo'eha kwéry. Pevy'are'y va'era.
Naiporai pende rekoha. Pemonhe'é rei rei meme
Nhandejary nhe'é. Ndaperoviaséi ixupe. Ha hese
ojeroviase va'e-pe ndapehejai ojerovia ave hese
peiko-vy. Upéa-rehe pehasa asy-ta voi, he'i Hesu
Moisés amyri remimombe'ukwe omombe'u va'e
kwéry-pe onhe'é-vy.

53 He'i rire, Hesu o0sé oho-vy upe fariseu réga-
gwi. Osé rire judeu rekombo'ehaty kwéry, fariseu
kwéry ave opyta ipoxy hese. Ombojevy jevy
inhe'é. Oporandu opaixagwa-rehe omonhe'é avy
ukase mo'd hagwa hikwai. Oheka heka rei ndo-
topai hembiapo vaikwe.

>4 Inhe'8-rehe, hembiapo-rehe hembiapo vai
ombojase mo'a hese. Ha ndikatui omboja rei hese.
Hembiapo pord meme mate Hesu.

12

“Pene mbotavyse fariseu kwéry” he't Hesu kente
kwéry-pe
(Mt 10.26-33)



LUCAS12:1 cvi LUCAS 12:6-7

1 Upe jave ojogweroaty aty heta kente. Heta
eterei-gwi onhomoanhamba, opyriimba 0joOehe.
Ha Hesu katu gwemimbo'e kwéry-pe ranhe he'i:

—Ani kena ererovia rei fariseu nhe'é. Pene mb-
otavyse. Mbojape mbovuha nhanhomiha-rami
opy'a ky'aha omo'd kwaa, he'i. —Ani katu upéixa
ereiko tel.

2 Omokanhy va'ekwe gwive ojehexa uka jevy
joty va'erd. Nhane reminhomigwe gwive ojek-
waapa joty va'era.

3 Opa ne remimombe'ukwe nhemi ha-py ere
va'ekwe, atyra-py ohendu endu va'erd. Ere
mbegwe mbegwe va'ekwe nde roga-py omombe'u
hatd hatd jevy va'erd. Enterove remiendura-
rupi omombe'u hatd hatd va'erd. Fariseu rekoha-
rami ani ereiko tei, he'i Hesu ohekombo'e-vy
gwemimbo'e kwéry-pe.

4He'i ave Hesu:

—Peé, xe rembiayhu va'e kwéry, ani erekyhyje
rei tei. Ol nhande rete jukahara. Nhane nhe'égwe-
rehe ae ndaipu'akairy voi. Ani erekyhyje rei tel
ixugwi.

5 Tupd Nhandejary tee-gwi ae erenhemokiriri
erenhemomiri va'erd. Ha'e oipe'a va'erd ndéhegwi
nde rekove. Ha upe rire oikwaa mamo pa
ogwahé-ta ne nhe'égwe. Ha'e ipu'aka tee va'e
voi. Oikwaa ne mondo hagwd anhay renda-py.
Upe nde rekove oipe'a kwaa va'e-gwi mate eren-
hemomiri va'era.

67 —Ani erekyhyje tel. = Nhandejary pene
nhangarekoha voi. Ne mandu'a katu manimbe-
rehe. MixI eterei-gwi yvypOry nopenairy hese.
Nhavende ramo, mokdi-rehe miximi nhagana

ard. Ndovaléi voi yvypOry-pe.  Nhandejary
ae onhangareko hese kwéry. Hymba tee voi
manimbe. Omano ramo petei, ha'e oikwaa
gwymba omano ramoha hese kwéry opena-
gwi. Ha nde-rehe openave gwembiayhu tee-gwi.
Oikwaa voinde rehegwa. Ne aka ragwe jepe petel
tel oipapapa-ma gwembiayhu tee-gwi. Upéixa-gwi
ani erekyhyje tel va'erd avave-gwi.

8 —Ha xe katu, he'i ave —xe Nhande Ryke'y tee
va'e. Ereramonde rapixa-pe: “Hesureroviaha voi
ko xe” xe ave ha'e ard Nhandejary rembigwai yvay
pygwa kwéry-pe: “Xe rembiayhu voiupe va'e” ha'e

ard nde-rehe. . _ _
9 Ha ere ramo “Xe ndajerovia mo'di Hesu-rehe.

Xe ndaiko mo'diry Hesu rembigwai ramo” ere
ramo, Xe ave ha'e ard Nhandejary rembigwai yvay
pygwa kwéry-pe: “Ndaha'éi voi xe re'yi upe va'e”
ha'e ard nde-rehe.

10 _Xe ko Nhande Ryke'y tee va'e. Ne rem-
biapo vai ramo, xe-rehe erenhe'é rei rei ramo
jepe, omboyke-ta joty ndéhegwi Nhandejary ne
rembiapo vaikwe. Nhandejary Nhe'@ Marangatu
tee va'e-rehe ae erenhe'€ vai vai ramo nomboyke
mo'dvei-ta ndéhegwi ne rembiapo vaikwe Nhan-
dejary. Nande py'a poti mo'avéi opa e'y reheve.

11 —Upéixa-gwi ou ramo ipoxy va'e nde pyhy
nde reraha-vy, ani erejapura nde py'apy-py. Nde
reraharamo ojeporahéi haty-py, ani erejapura tel.
Nde reraha ramo mburuvixa renonde-py, mburu-
vixagwasu renonde-py ave, ani erejapura tel ne
nhe'éra-rehe. “Mba'e tipo ha'e va'erd? Mba'éixa
tipo anhe'dé-ta?” aipo-rami ani ere rei tel nde
py'apy-py ereho-vy.



LUCAS 12:12 cviii LUCAS 12:17

12 Nhe'¢ Marangatu tee va'e ae ne monhe'é
uka va'erd. Ipoxy va'e nde reraha jave, Nhe'é
Marangatu tee va'e ome'é va'erd nde-vy ne
nhe'érd, he'i Hesu gwemimondo kwéry-pe pono
ikyhyje oho-vy.*

Hesu onhemonhe'é omba'e reta-rehe opena
etereiva'e-pe

13 Ha ojogweroaty va'e pa'li-gwi petel he'i Hesu-
pe:

—Mbo'ehary, emombe'u xe ryke'y-pe omboja'o
ja'o hagwa ore ru amyri mba'ekwe. Xe ave aipota
xe mba'erd, he'i Hesu-pe.

14 Aipo ramo Hesu he'i ixupe:

—Nahaniry. Ndajuiry mba'ekwe amboja'o
hagwad. Mba'eve namboja'o ukdiry. Ndaha'éi
upeara xe aju.

15Upéi he'i ave ixupe kwéry:

—Pejeapysaka katu ko xe nhe'é-rehe. Xake, ani
ereipota rei rei pende rapixa mba'e. Nhane

mba'e reta reta rei ndaha'¢i nhande rekovera
tee. Mba'eve ndererekoi ramo jepe, nde py'a

potiramo ereiko pordva'erd, he'i onhemonhe'é-vy
ixupe kweéry.

16 Upéi arandu nhe'd omombe'u ojogweroaty
va'e kwéry-pe. Imba'e reta va'e rehegwa-rami
omombe'u gwekora:

—Oime araka'e petel imba'e reta va'e, ijyvy
pord va'e. Ijyvy pord-gwi nipo opu'd pora ixupe
hemit{gwe ra'e. Heta eterei hemitjgwe.

17Upéixa-gwi he'i opy'apy-py: “Upe xe remit{gwe
ryrurd mixi eterei. Heta eterei Xe remitjgwe.

* 12:12 Mt 10.19-20; Mc 13.11; Lc 21.14-15

Ndaijai ard xe remitjgwe ryru-py. Mba'e tipo
ajapo-ta?” he'i opy'apy-py.

18 Upéi he'i ave, “Aikwaa-ma ajapo va'era.
Aitypa uka-ta upe xe remitjgwe ryru Kkwéry.
Ambotuvixave-ta xe remitjgwe ryrurd. Ipyahu
va'e-py amboyru-ta xe remitjigwe, Xe mba'e reta
ave” he'i opy'apy-py.

19 “Avy'a va'erd voi ko xe” he'i. “Xe mba'e reta
reta Xxe mbovy'a va'erd” he'l. “Namba'apovéi ara
aiko-vy, heta eterei-ma xe mba'e kwéry-gwi. Naxe
kane'ovéi-ma va'erd” he'i. “Apytu'u-ta. Akaru-
ta. Opaixagwa ajapo-ta anhembovy'a hagwa”
he'i upe imba'e reta va'e opy'apy-py, he'i Hesu
omombe'u-vy arandu rehegwa nhe'é.

20 _Ha upéixa oiko jave upe imba'e reta va'e,
Nhandejary he'i ixupe: “Nde, nane arandu porai
voi. Nerembiereko heta ndovalevéiva'era nde-vy.
Ko pyhare eremano ete-ma va'erd. Ne mba'ekwe
opyta rei-ta. Nde rekoviare mate oiporu-ta.
Ndovaléi voi ard nde-vy ne mba'e reta” he'i Nhan-
dejary upe omba'e reta-rehe opena eterei va'e-pe,
he'i Hesu omombe'u-vy arandu rehegwa nhe'é.

21Upéi he'i ave omombe'u-vy ixupe kwéry:

—Upéixa voi omba'e reta-rehe opena eterei va'e.
Omba'e reta reta ojéupe gward-rehe mate opena.
Ha Nhandejary remimbota-rehe nopendiry.
Ojéupe gward nonhongatu mo'ai yvay-py.

Nhandejary onhangareko kente kwéry-rehe

(Mt 6.25-34)

22 Upéi omombe'u gwemimbo'e kwéry-pe
imba'e-rehe:

—Ani erejepy'apy tel ne remikotevérd-rehe.
Anive ereporandu randu nde py'apy-py upéa-
rehe. “Ma'erd tipo ajapo-ta xXe remi'urd-rehe?
Mba'éixa tipo ajapo-ta xe aorad-rehe?” niporai aipo
ere erejepy'apy eterei ereiko-vy.

23 Ndaha'éi nhane rembi'u-rehe, nhande ao-
rehe jaiko pord Nhandejary ndive.

24 _Ne mandu'a pora katu xopigwasu-rehe. On-
hemit{ e'y va'e upéa, omono'd e'y va'e ave, ojapo
e'y va'e gwembi'u renagwa va'e ave, nomoingatui
gwemi'urd. Nhandejary ae omongaru ixupe kwéry.
Ha kente katu iporave gwyra kwéry-gwi. Iporave-
gwi onhangareko pordve-ta hese kwéry Nhan-
dejary.

2526 _FErejepy'apy eterei ne remikotevé-rehe.
Nde ae nande pu'akai ndéjehe. Nde ae ni peteil
ary nderehupity kwaairy nde tujave hagwa. Nde
ae nande pu'akdi ndéjehe. Upéixa ramo anive
erejepy'apy tel ne remikotevé-rehe, he'i Hesu
omombe'u-vy.

27Upéi he'i ave:

—Tapene mandu'a katu yvoty nhu mygwa-rehe,
okakwaa rei va'e-rehe. Nomba'apoi, noipogwairy.
Ipora rei oi-vy. Ha'e-ta katu xe, Mburuvixagwasu
Salomao amyri ao ipora ete voi va'ekwe. Ha ijjao-
gwi ipordve voi yvoty.

28 Ndahi'aréi va'e voi yvoty. Ay katu oi, ko'é
ramo ipirupa jevy-ma va'erd, ohapy jevy-ma
va'erd, ndaiporivéi jevy-ma va'era. Nhande]ary
mba'e voi yvoty. Onhangareko pord omba'e-
rehe. Ha nde katu, nde ave Nhandejary remi-
moingo va'e voi nde. Yvoty-gwi nde tuvixave

ixupe. Upéixa-gwi onhangareko pordve ave nde-
rehe Nhandejary. Ma'erd nderejeroviai hese?
Ejerovia ete katu hese nde py'agwapy hagwa.

29 —Ani erejapura tel ani erevy'are'y tel ne
remikotevé-rehe. Ere rei rei nde py'a-py, “Mba’e
tipo ajapo-ta ajohu hagwa xe remi'urd, xe ay'u
hagwa?” ere rei nde py'apy-py.

—Ani erejapura eterei tel ne remikoteveé-rehe.

30 Entéro kente, Nhandejary-rehe ojerovia e'y
va'e gwive upéa ojapo. Ha nde, ani erejapo
ha'eixagwa. Nhandejary, nde Ru yvay pygwa
oikwaa-ma ne remikoteveé.

31Nde katu epena meme hese. Ha'e ne ruvixara.

Hemimbota-rehe mate epena. Upéixa erejapo
meme ramo, ha'e nde rexakwaa pora-ta. Ome'é-ta
nde-vy ne remikotevé va'e.

32 _Upéixa-gwi peé, xe rembiayhu kwéry ani
pejapura rei tei. Napende retdi ramo jepe, ani
pekyhyje rei tel. Nhandejary Nhande Ru yvay
pygwa pende poravo-ma va'ekwe peiko hagwa
hendive. Pemoirii-ma va'erd ixupe pene ruvixara.

33-3¢ Upéixa-gwi anive ne rakate'y eterei ne
mba'e kwéry-rehe. Ipordve ne rakate'y Nhandejary
remimbota-rehe nde rekoha poradrad hagwa. Upéa-
rehe evendepa ne mba'e kwéry hepykwe ereme'é
hagwa iporiahu va'e kwéry-pe. Upéixa erejapo
nde rekoha pordve hagwa yvay-py. Hyru-py ere-
mono'd va'e, ne mba'e, ndohdi ard ne ndive yvay-
py. Ndaha'éi upe pygwara ne mba'e ko yvy pygwa
va'e. Nhandejary remimbota-rupi ereiko ramo ae,
nde rekoha porard erehupity ard yvay-py. Nde
rekoha porarad hemimonda e'y va'e, hembi'u e'y
va'e ave nde ao raso rembi'u e'y va'e ave nde

rekoha porérd. Ne rakate'Jha-rehe erepena pena
va'erd. Erepytase ard indive. Upéixa-gwi iporave
nde-vy ne rakate'y Nhandejary remimbota-rehe,
he'i Hesu gwemimbo'e kwéry-pe.”

Mburuvixa-pe oha'aré va'e rehegwa nhe'é
oiporu Hesu
(Mt 24.43-44; 25.1-13; Mc 13.35-37; Lc 21.34-35)
35-37Upéi he'i jevy Hesu:

—Xe ra'ard katu xe Nhande Ryke'y tee va'e ag-
wahéha 6ra. Amombe'u-ta peé-my mba'éixa pa
tekotevé xe ra'ard mburuvixa-pe oha'ard va'e re-
hegwa nhe'&-rami.

—O1 va'ekwe imba'e reta va'e. Oho omenda
va'e karugwasu ha-py. Ha hembigwai kwéry
oha'ard ard ixupe ou jevy hagwd. Oku'a jopyha
ndoipe'diry. Tataendy nombogwéiry. Oha'ard tee
oiko-vy. Omonhenduha oha'ard. Ogwahéhaty
oha'ard sapy'a ogwahé ramogwara oipe'a hagwa
oke.

—Ha'e-ta katu peé-my: Ovy'a voiva'erd upe ijary-
rehe oha'ard va'e kwéry. Ogwahé ramo ijary, ogw-
ereko pord va'era gwi gwembigwai ndokéiry va'e-
pe.

38-40 —Avave ndoikwadi igwahé hagwa ary. Py-
hare pyte-py para'e ogwahé-ta, haimete-ma ko'é
jave para'e ogwahé-ta. Oha'ar6 ard joty oiko-vy
hembigwai. Ogwahé ramo ijary ndokéi va'e ovy'a
va'erd. Ijary joty ohexakwaa va'erd upe gwem-
bigwai ha'ardha-pe.

—Upe hembigwai ha'ardhaixa peé katu tapeiko
xera'ard-vy, he'i Hesu. —Xe Nhande Ryke'y teeva'e

* 12:33-34 Mt 6.19-21

aju jevy-ta. Avave ndoikwadi agwahé hagwa ary.
Xe ra'ard ard-vy katu peiko kena.

—Amombe'u jevy-ta mba'éixa pa tekotevé xe
ra'ar0 Oga jary nhe'é-rami, he'i Hesu.

—Oga jary oikwaa ramo ra'e imonda va'e og-
wahé& ramoha ary ndokéi ara ra'e ha'aré oiko-vy
pono oike imondase va'e.

—Upéixa ave peé xe ra'ardo-vy peiko katu.
Ndereikwadi ard xe agwahé& hagwa ary. Tane
mandu'a meme katu xe-rehe. “Ogwahé-tama
para'e” ere xe-rehe. Upéixa Xe ra'ard, he'li Hesu

gwembiayhu kwéry-pe.*

Tembigwdi gwerekwa rekovia opyta va'e re-
hegwanhe'é

41 Upéi Pedro he'i Hesu-pe oporandu-vy:

—Kiva'e-pe eremombe'u kuri arandu rehegwa
nhe'é, ore Jary? Ore-vy gwara para'e, entéro
va'e pegward para'e? he'i oporandu-vy. —Ore,
ndoroikwaairy, he'l.

42 _Amombe'u-ta peé-my tembigwdi rekoha re-
hegwa nhe'é-rami peha'ard hagwa peiko-vy, he'i.
—Kiva'e po hekoha pora va'e, kiva'e po hekoha vai
ave amombe'u-ta peé-my, he'i.

—O01 va'ekwe kwimba'e heta hembigwai va'e.
Mombyry ohose-gwi he'i gwembigwai hi'arandu
va'e-pe: “Xe mba'e-rehe enhangareko katu. Xe
rembigwdi kwéry-rehe eremanda ave. Erem-
boja'oja'o hagwa ereme'é-vy hemi'urd kwéry ixupe
gward” he'i. Upéa he'i rire oho oheja gwekoviara
ijary.

* 12:38-40 Mt 24.42-44; Mc 13.32-37; Lc 21.34-36

43 —Ogwahé jevy-ma ramo otopa jevy
gwembigwai-pe. Ovy'a voi ard upe ijary nhe'é-
rupi omanda pord va'e ogwahé jevy-ma ramo
herekwa.

4 —Anhetegwa amombe'u-ta peé&-my: Upe
herekwa va'e ovy'a eterei va'erd gwembigwai
ndive. Ovy'a-gwi he'i va'erd ixupe: “Ipord voi ne
rembiapokwe. Avy'a voi ne rembiapokwe-rehe.
Upéixa-gwi Xe areko va'e-rehe erenhangareko
meme-ta.” Aipo he'l ard ijary gwembigwai pora
va'e-pe.

45 _Ha ndovy'a mo'di va'era upe ijary nhe'é-rupi
ndoikoéi va'e, omanda vai va'e. Upéa, ndoui jave
ijary, he'i rei ard nipo opy'apy-py “Hi'are-ta voi
xe rerekwa.” Ha upéa-rehe nahembiapo poravéi-
ma. Tembiapo vai vai ojapo. Onhembosarai hem-
bigwai ambue kwéry-rehe, kwimba'e-pe kunha-pe
ave oinupd nupd oiko-vy. Okaru karu oiko-vy.
Oka'u ka'u ave oiko-vy.

46 _Ha hembiapo vai jave, ojary-rehe
naimandu'avéi jave, ogwahé jevy va'erd ijary.
Ogwereko asy asy ete uka va'erd gwembigwai
hembiapo vaikwe-rehe. Omoi uka va'erd upe
gwembigwai hembiapo vai va'e kwéry ha-py.
Nhandejary-rehe ndojeroviai va'e ha-py omondo
ara ixupe.

47 _Ha'e-ta ave peé-my: Upe ijary remimbota
oikwaa-ma jave ojapo e'y va'e ohasa asy asy
va'erd. Gwembiapo pora e'§-rehe ohasa asy va'era.
Ndojaposéi-gwi ndojapoi.

48 Ha upe ijary remimbota ndoikwadi va'e hem-
biapo vai-rehe jepe ndohasa asy etéiry va'era joty.

—Heta ome'& me'é rire nhande-vy, hekovia heta
ojerure rure ave ara. Hetave tave ome'é rire,
hetave tave ave ojerure rure ard nhande-vy.

“Tata-rami aru xe pu'aka kente kwéry-rehe” he'i

Hesu
(Mt 10.34-36)

49 Upéi he'ijevy Hesu:

—Aju va'ekwe ko yvy-py. Tata-rami aru xe
pu'aka kente kwéry-rehe. Ambojepotase eterei
va'e vérami aiko-vy pya'e hendy pord hagwa.

50 Tekotevé ae ahasa asy xe aiko-vy ou e'y
mboyve. Ajepy'apy hese aha'aré-vy. Ahasa asy
ha'ard-vy.

51 —Pende py'a-py penhemongeta rei xe-rehe.
“Ou ombopy'agwapy enterove-pe peteixa oiko
hagwa hikwai. Ou ponove ndaija'éi 0joehe ou-vy”
peje rei xe-rehe peiko-vy. Ndaha'éiry upéa-rehe xe
aju. Aju kente kwéry amboja'o-vy. Ndaijojavéi voi
va'erd kente kwéry xe-rehe ha-py. Napeteixairy voi
va'era.

52 Ay gwive he'yi kwéry, petel 6ga gwigwa
napeteixavéi va'erd xe moirii va'e ipa'i-my oi-gwi.
Ndaijojavéiry ard gwe'yi kwéry ndive upéixa-gwi.

53 Tuvy ija'e'y va'era gwa'yry-rehe ha ta'yry gwu-
rehe. Kunha ija'e'y va'erd omemby kunha-rehe
ha imemby kunha osy-rehe. Kunha ija'e'y va'era
ome sy-rehe. Imena sy ija'e'y va'erd omemby
rembireko-rehe ave. Napeteixdi ojohayhu va'era
xe-rehe ha-py, he'i onhemombe'u-vy Hesu.

“Ary-rehe ne arandu voi” he'i Hesu
(Mt 16.2-3; 5.25-26)
>4He'i ave gwenonde-py ijaty okwa va'e-pe:

—Ygwasu-gwi ou ramo arai oky hagwa, “Oky-
tama nhande-vy” peje ramo, oky voi.

55 “Yvy aku-gwi ou yvytu haku vai hagwa
nhande-vy” peje ave. Haku vai voi ave.

56 Arai erehexa ramo ereikwaa-ma oky hagwa.
Yvytu aku nde pete ramo ereikwaa-ma haku vai-

ta ave. Ary-rehe ne arandu voi. Ma'erd-gwi
nane arandu pordi Nhandejary rehegwa nhe'é
erehendu hagwa. Nde, nde py'a ky'aha eremo'a
kwaa, ma'erd-gwi nane arandu pordi erehexa
kwaa hagwa xe-rehe. Mbava'e-rehe po he'ise xe
rembiapo pord ndapeikwadi voi.

57 Ma'erd-gwi po nderejehexa kwadiry nde
rekoha-rehe ne arandu pord hagwa? he'i
onhemonhe'g-vy.

58 —01 ramo nde-vy ipoxy va'e, he'i ramo nde-
vy: “Ne rembiapo vai va'ekwe xe-vy. Nerembo-
hekoviai xe-vy xe mba'e ne rembiporu va'ekwe.
Upéa-rehe aha-ta mburuvixa-pe oromombe'u-vy.”
Aipo he'i ramo nde-vy, ani nde poxy tei joty.
Enhe'd8 mbegwe mbegwe joty ixupe. Nde reraha
ramo mburuvixa renda-py, tape-rupi erenhe'é
pord pord joty ixupe ponove ipoxy ne ndive.
Ereiko pord jevy hagwda indive embopy'a pora
jevy ndejéupe. Ipoxy reheve ogwahé ramo mbu-
ruvixa renda-py, niporai ara voi nde-vy. Ne rem-
biapo vai-rehe mburuvixa ne moi uka ara preso.
Policia-pe nde pyhy uka va'erd, nde reraha uka
va'era.

59 Nde, neresévéi-ma va'era ne moi hagwe-gwi.
Erembohekoviapa ete-ma rire mate, ne mose jevy
va'erd, he'i Hesu.

13

Ndererovdi ramo nde rekoha, eremano va'erd
1Upe jave ogwahé Hesu ha-py omombe'u ixupe:
—Mburuvixa Pilatos ojuka uka araka'e gwi

galileu kwéry-pe. Oime jave Nhandejary-pe oje-
porahéi haty-py, ojuka ixupe kwéry. Nhandejary-
pe omboete jave gwymba ojuka uka-vy ixupe ave
ojuka, he'i omombe'u-vy.

2-3Upéa-rehe Hesu he'i ixupe kwéry:

—Ani ere tei nde py'apy-py: “Ojejavy etereiva'e-
pe mate Nhandejary ombohasa asy onhehundipa”
ani ere tel upéa-rehe, he'i. —Anhete ha'e-ta nde-
vy, ndererovai ramo nde rekoha, sapy'a ou va'era
Nhandejary ne mbohasa asyhard, ne rembiapo
vai-rehe eremano va'erd, he'i onhemonhe'g-vy
ixupe kweéry.

45 _Ho'a-ma ramo va'ekwe upe Oga yvate vate
va'e héry Siloé, dezoito omano va'ekwe. Hi'ari
ho'a-gwi omano joa-ma hikwai. Kdxa ani peje tei
hese kwéry: “Hembiapo vai eterei va'e voi nipo
ra'e. Jerusalém mygwa kwéry-gwi nipo ra'e hem-
biapo vaive ra'e. Upéa-gwi nipo ra'e ombohasa asy
ixupe Nhandejary onhehundipa hagwa.” Ani peje
tel aipo-rami hese kwéry. Anhete ha'e-ta nde-vy.
Ndererovai ramo nde rekoha, nderejeroviai ramo
Nhandejary-rehe, nde ave upeixa sapy'a eremano
ard, erenhehundi ard, he'i Hesu onhemonhe'é-vy
ixupe kwéry.

Figo matarehegwa nhe'é
6 Ha upéi katu Hesu omombe'u arandu nhe'é
figo mata rehegwa nhe'€-rami.

—Uvaty mbyte-py kwimba'e onhoty va'ekwe pe-
tel figo yvyrard. Upéi hi'are rire ou oheka mo'a
ijyva figo. Ha ndojohui.

7Upéixa-gwi he'i gwembigwdi-pe uvaty-rehe on-
hangareko va'e-pe: “Ohasa-ma mbohapy ro'y upe
figo mata anhoty hagwe. Hi'a-rehe aju meme
mo'd. Ndaipdri. Ndahi'airy joty. O1I rei-ma. Eity
ixupe” he'i gwembigwai-pe.

8 Ha hembigwai he'i ixupe: “Ipordve ereheja
petel ro'yve ixupe” he'i hembigwai gwerekwa-pe.
“Ajo'o pora-ta ijerekwe-rehe. Amohu'li-ta amo-
porave yvy ijerekwe-rehe.

9 Petel ro'y rire jevy hi'a ramo ipord ard. Ha
hi'a e'y vyteri ramo katu, aity ard ixupe” he'i
gwerekwa-pe.

Upe arandurehegwa nhe'g, figo yvyra rehegwa-
rami omombe'u Hesu.

Kunha ikarapd va'e-pe ombogwera Hesu

10 Petel pytuuha A&ry-py Hesu oho jevy
omombe'u ojeporahéi haty-py.

11 Ha ogwahé& kunha ikarapa va'e. Ojapo-ma
dezoito ro'y ikarapaha oiko-vy. Ndahi'yvi poravéi-
ma. Anhdy ojepota hese-gwi omokarapa ixupe.

12 Ha ohexa-ma ramo ixupe, Hesu ohenoi
gwenda-py. Upéi he'i ixupe:

—Kunha, orombogwera-ma nde rasy vaikwe-
gwi,

13he'i hese opo omoi-vy. Upe jave opu'd pora-ma
kunha.

—Nhandejary imarangatu tee va'e, he'i kunha
omboete-vy.  Nhandejary ombogwerahare-pe
omomba'egwasu.

14 Upéa-rehe ojeporahéi haty jary he'i ojog-
weroaty va'e kwéry-pe:

—Ani tel ereju pytu'uha ary-py ne mbogwera
uka hagwi, he'i. —Ary rei-py katu ereju va'erd,
he'i ixupe. —Seis &ry meme-py nhamba'apo meme.
Petel ary-py japytu'u. Anive ereju pytu'uha ary-py
ne mbhogwera hagwa, he'i ixupe ipoxy-vy.

15 Hesu katu he'i ixupe:

—Nde, nde py'a ky'aha eremo'd kwaa eterei.
Erenhemboete rei ereiko-vy. Ndereikwaa porai
Nhandejary nhe'€, he'i. —Pytu'uha ary-py meme
eremboy'u ne rymba kwéry. Erejora ne rymba
vaka, ne rymba mburika ave eremboy'u hagwa
ereraha-vy y rembe-py imboyu-vy, hei — —

“Ndaha'éi temblapo rei ajapo amboy'u-vy” ere
ereho-vy. “Ary meme hoy'u hagwd ndaha'éi
hembiaporei” ere. “Amboy'uhagwa ae xe rymba”
ere.

16 —Upéixa voi ave ambogwera ard pytu'uha ary-
py. Kente iporave voi mymba-gwi. Ha ko kunha
Abrado remiarirdre voi. Ojapo-ma dezoitoro'y an-
haygwasu Satanas ndopoiry ixugwi. Omokarapa-
ma Ixupe. Ipord voi pytu'uha ary-py imba'asy,
anhaygwasu remimoigwe ajorapa-ma kunha-gwi,
he'i oikwaa ukase-vy huvixa kwéry-pe gwembiapo
pora.

17Inhe'égwe ohendu-ma ramo, oti-ma heseija'e'y
va'e kwéry. Ha enterove ojogweroaty aty va'e
ogwerovy'a Hesu rembiapokwe.

Temity mostarda rehegwa nhe'é-rami arandu
nhe'é
(Mt 13.31-32; Mc 4.30-32)

18 He'i ixupe kwéry Hesu:

—Mba'éixa aikwaa uka-ta pe&-my Nhandejary
nhande ruvixaha? Mba'eixagwa nhe'é aiporu-ta
pene mo'arandu hagwa? he'i.

19 _Ne arandura amombe'u-ta temit§ mostarda
rehegwa nhe'é-rami aiporu-ta, he'i.

—Kwimba'e kokwe-py onhoty araka'e temity.
Héry va'e mostarda onhoty. Mixi ete va'e
mostarda ra'yi. Okakwaa-ma rire ae oiko-ma
tuvixa va'e yvyra. Hakdmby-py gwyra ojeaityvapo-
ma, he'i Hesu Nhandejary irti hetave tave oi va'era
rehegwa kwaa uka-vy.

Mbojape mbovuha rehegwa nhe'é-rami arandu
nhe'é
(Mt 13.33-35)
20Upéi he'ijevy:
—Mba'eixagwa nhe'é aiporu-ta aikwaa uka
hagwa pe€-my Nhandejary nhande ruvixaha?

21 —Mbojape mbovuha rehegwa nhe'g-rami
amombe'u-ta.

—Kunha oipyhy hu'i ojapo hagwad mbohapy
mbojaperd. Ha hu'i-py omoi moi imbovuha.
[javyte-rupi voi ojehe'apa hese. Indive ovu.
Ombovupa-ma ixupe, he'i Hesu, Nhandejary nhe'é
irli hetave tave oi va'erd rehegwa kwaa uka-vy.

Oké po'irehegwa nhe'é
(Mt7.13-14,21-23; J0 10.7)

22 Hesu ogwata gwata oho-vy Jerusalém-my.
Tetd-rupi, tetd'i-rupi ohasa oho-vy. Ohasa ramo
ombo'e mbo'e upe pygwa kwéry-pe.

23 Upe jave petel oporandu ixupe:

—Mbo'ehary, ndahetai tipo onheresende va'era?
he'i.

24 Hesu katu arandu nhe'é omombe'u ixupe, oké
rehegwa nhe'é-rami.

—O1 oké ereike hagwa yvay-py. Ipo'i va'e voi.
Hasy peve ohasava'erd. Hetava'e ohasase mo'd pe
oké-rupi. Anhetegwa ha'e-ta nde-vy. Ne kyre'yre'y
katu erehasa pord hagwa pe oké-rupi, he'i Hesu
ombojerovia ukase mo'a-vy ixupe.

25 Upéi omombe'u jevy Nhandejary rehegwa
nhe'é 0ga jary rehegwa-rami.

—Ogajéary opu'd omboty hagwa gwoké. Omboty-
ma ramo ndikatuvéi-ma ereike koty-py. Oké&-my
rei erenhe'é-ta. “Eipe'a ne roké& oroike hagwa”
ere rei ard Oga jary-pe. Ha upéixa ave ere rei
ard Nhandejary-pe. Ereipota mo'd oké oipe'a-gwi
nde-vy. “Ndoroikwaai voi nde” he'i ard nde-vy.
“Ndaikwadi xe” he'i ard nde-rehe.

26 Ha nde katu ere ard, “Nde karu rovai tee
va'ekwe xe. Ne ndive hay'u va'ety tee va'ekwe xe.
Xe retd-my Xxe mbo'e tee va'ekwe ave nde” ere ara
ixupe.

27Ha'e ae he'i ara nde-vy, “Xe katu, ndoroikwaai
voi” he'l ard nde-vy. “Tereho mombyry xéhegwi.
Nde ne rembiapo vai-gwi ndikatui ereike ko'a-
py. Nde-vy ndaipe'a mo'di ereike hagwa” he'i ara
Nhandejary nde-vy.

28 Upéa-rehe erejahe'o va'erd. Ndaikatui ereike-
gwi Nhandejary nhande ruvixa oiko haty-py, nde
vy'are'y va'erd. Ne ramoi amyri Abrado oiko-ta
Nhandejary ndive. Ne ramoi amyri Isaque ave
oiko-ta Nhandejary ndive ave. Ne ramoi amyri

Jaco ave oiko-ta Nhandejary ndive ave. Nhan-
dejary nhe'é-py omombe'u va'ety amyri kwéry ave
oiko-ta indive. Ha'e kwéry meme Nhandejary
ndive oikopa va'erd. Ha nde, mombyry-gwi rei
erehexa ard ixupe kwéry. “Ndikatui ereike ko'a-
py” he'i ard Nhandejary nde-vy, he'i arandu nhe'é
oiporu-vy ixupe kwéry.

29 _Ha'e-ta peé-my heta heta judeu e'y va'e
omoirli-ta Nhandejary gwuvixara-pe. Yvy apy
gwive opa yvy arigwa oho-ta ave oiko hagwa
Nhandejary nhande ruvixa oiko haty-py. Upe-py
ogwapy-ta indive yvay-py.

30 Ha heta oi &y onhemboete uka e'y va'e. Ha
yvay-py tuvixa mba'e va'erd Nhandejary-pe. Heta
ol ave ay onhemboete ukaseve va'e. Ha natu-
vixa mba'éiry voi va'erd Nhandejary-pe, he'i ixupe
kwéry Hesu omombe'u-vy.

Jerusalém tetd mygwa-pe ohayhu Hesu
(Mt 23.37-39)

31 Ha upe jave gwi fariseu kwéry ogwahé ijuka-
hard omombe'u ixupe.

—Nde jukahard ogwah&-tama, he'i ixupe. —Ekwa
katu. Ekanhy mani ixugwi. Herodes, nhande
ruvixagwasu nde juka ukase-ma, he'i ixupe.

32Hesu ae he'i:

—Xe areve-ta ko'a-py. Nakanhy mo'ai voi
ixugwi. Nhandejary oipota-ma ramo mate amano
va'erd. Ndaha'éi mburuvixa nhe'8-py amano
va'erd, he'li Hesu. —Mbarakajagwasu hembiapo
nhemi nhemi ombotavy gwemi'urd-pe. Upéixa ete
ne mbotavy meme Herodes, he'i Hesu Herodes-
rehe. —Tereho jevy emombe'u ixupe Xe nhe'égwe,

he'l. “Oive xXe rembiapord” ere ixupe. “Hetave
anhay amosé-ta, hetave tave ambogwera-ta vy-
teri” ere ixupe, he'i Hesu omombe'u uka-vy. —
“Ko'é mbue mbue ramo mate ambopa-ta xe rem-
biapora” ere ixupe kuri.

33 “Aikwaa-ma amanotaha Ora” ere ixupe, he'i.
—“Ay katu, ko' ramo ave ahase ha-py aha-ta”
ere ixupe. “Ndaha'éi ko tetd-my amano va'era.
Aha ranhe-ta Jerusalém tetd-my amano hagwa
upe-py” ere ixupe. “Jerusalém tetd mygwa meme
ojuka Nhandejary nhe'é-py omombe'u va'ety-
pe” ere ixupe, he'i Hesu omondo onhe'@gwe
mburuvixagwasu-pe.

34Upéi he'i Jerusalém tetd mygwa kwéry-rehe:

—Yma gware dy peve erejuka meme Nhandejary
nhe'é-py omombe'u va'ety-pe. Ombou ramo nde
ha-py, erejuka meme ixupe. Ita-py erejapi ixupe
ijuka-vy. Upeixa pejapo meme voi peé. Xe aipota
voi xXe-rehe erejerovia. Xe rembiayhurd am-
boatyse xe ndive xe renda pygwarad. Ha ndere-
jeroviaséi xe-rehe, he'l. —Yrygwasu ra'y kwery
ojerovia osy-rehe. Ojohu-tama ramo ivai va'e ou,
omboaty ipepogwy-py. Ha'e onhangareko pora
hese kwéry. Ohayhu pora gwa'y kwéry-pe. Xe ave,
yrygwasu-rami, anhangareko pordse mo'a pende-
rehe kwéry. Ha nderejeroviaséi xe-rehe.

5 —Pejeapysaka katu, anhete ha'e-ta nde-vy,
aha-tama ko xe, oroheja-tama. Ava o0sé va'e-rami
hoga-gwi, aha ave ne renda-gwi. Ha ndaxe rex-
avei-ma va'erd. Agwahé jevy-ma ramo, Xe rexa
jevy-ma ramo, ere ard xe-vy: “Tande rovasa ete
katu Nhandejary. Ha'e ne mbouha-rupi eregwahé

ore-vy” ere ard xe-vy, he'it Hesu onhemombe'u-vy
ixupe kwéry,™

14

Irurupava'e-pe ombogwera Hesu

1-3 Petel pytu'uha ary-py Hesu oho okaru fariseu
roga-py. Fariseu kwéry ruvixa upe va'e. Ha heta
heta kente oi hdga-py. Orepara para Hesu-rehe
ol-vy hikwai. Hi'ypa-ma kwimba'e irurupa va'e
ol ave upe-py. Hesu renonde-py oi. Ha fariseu
kwéry, Moisés remimombe'ukwe mbo'eha kwéry
ave oha'ard ohexa hagwa.

—Mbava'e nipo Hesu ojapo ard, he'i ojoupe
hikwai. —Oporombogwera-ta para'e pytu'uha ary-
py. Ndopytu'u tee mo'di para'e gwembiapo-gwi,
he'i 0joupe orepara para jave Hesu-rehe.

Upéi Hesu he'l ixupe kwéry:

—Mbava'e tipo ipord Nhandejary-pe jajapo
hagwa pytu'uha ary-py? Oipota tipo nhaporom-
bogwera?  Oipota tipo ndajaiporiahuverekoi
hasy va'e-pe? Peé nipo pejohu vai ra'e
nhaporombogwera ramo pytu'uha ary-py.

4 Ha okiririmba ixugwi.

Upe-ma ramo ombogwera hasy va'e-pe. Upéi
he'i ixupe:

—Tereho jevy nde roga-py, he'i ixupe Hesu.

5 Upéi omombe'u jevy ixupe kwéry pytu'uha ary
rehegwa nhe'é.

—Peé& kwéry, sapy'a pemba'apo ave pytu'uha ary-
py, he'l ixupe kwéry. —Nde ra'y ho'a ramo ygwa-
py, ne rymba ho'a ramo ave, sapy'a erenohé jevy

* 13:3551118.26

ara upe ygwa-gwi. Nderéi va'era “Nanohé mo'ai
pytu'uha ary-py” aipo ndere mo'di. Erenohé pya'e
va'era.

6 Ohendu-ma ramo upéa nhe'€, ndikatui ojohu
vai.

Mba'éixa pa oiporavo gwenagwa ogwapy hagwa
rehegwa nhe'é

7Ha gwi fariseu ohendi va'ekwe ou heta okaru
pord hagwa. Ha ogwahé ramo petei tei oipo-
ravo gwenagwa ogwapy hagwa. Iporave rave va'e-
py ogwapyse. Upéa-rehe Hesu omombe'u ixupe
kwéry arandu rehegwa nhe'é omenda va'e re-
hegwa nhe'&-rami. He'i:

8-9 _Ne rendi ramo erekaru hagwa omenda
va'e ha-py, ani erenhembotuvixa eterei eregwapy
hagwa. Ejehexa uka pord katu. Imbotuvixapyra
va'e renda-py ani eregwapy tei. Imbotuvixapyra
e'J-rupi eiko pono ne mbova 0ga jary nde gwapy
ha-gwi. “Niporai eregwapy ko'a-py. Ko va'e mbu-
ruvixave renda ae ko. Ha'e ae ogwapy-ta ko'a-
py. Nde, eregwapy mombyryve xéhegwi” pono he'i
nde-vy. Aipo-rami ne mbova ramo nane mbovy'ai
ard. Ne mopu'd pu'a ramo ne moti-ma ara.

10Tporave eregwapy imbotuvixapyra e'y hagwa-
rami. Upe-py eregwapy jave Oga jary ou ard
nde ha-py: “Ipordve xe ypy pyve eregwapy ko'a-
py erekaru pordve ard nde” he'i ard nde-vy ne
mbotuvixave-vy va'erd. Upéixa ramo ohendu va'e
ne mbotuvixave va'erd enterovéa-gwi.

11Ha'e-ta peé-my, onhembotuvixaseve va'e-rehe
avave nopendiry, ha upe onhemomirive va'e-pe

katu ombotuvixave va'erd. _
12Upéa omombe'u rire he'i gwenoihare-pe:

—Nde, ereporomongaru pordse ramo, ani ere-
henoi nde-vy jevy ne mongaru va'erd kweéry-pe.
Nde rapixa kwéry, nde ryvy kwéry, nde ryke'y
kwéry, nde re'yi kwéry, nde rapixa imba'e reta
va'e kwéry ave ani erehendi upe va'e kwéry mante
eremongaru pord hagwa. Ha'e kwéry ne renoi
jevy ard ne mohekoviard uka arad. Ha ko yvy-py
mate ipora va'erd nde-vy.

1314 _Ipordve ereporomongaru pordse ramo
jepe ne mohekoviard e'y va'era-pe joty erehendi.
Iporiahu va'e kwéry, ikarapa va'e kwéry, ogwata
e'y va'e kwéry, hesapyso e'j va'e kwéry ave ere-
henoiva'erd eremongaru pord hagwa ixupe kwéry.
Upe va'e kwéry ndogwerekoi mba'eve ne mongaru
jevy hagwa. Upéa erejapo ramo Nhandejary katu
nde rovasa pora ara yvay-py, he'i ixupe. —Upe ary-
py, entéro omano va'ekwe gwive omoingove jevy
va'erd ary-py, nde rereko pora va'erd Nhandejary
ne rembiapo pordkwe-rehe, he'i Hesu ombo'e-vy.

Kente kwéry omongaru uka va'e rehegwa nhe'é
~ 15 Petel indive okaru va'e ohendu-ma ramo he'i
Ixupe:

—Nhandejary nhande ruvixa oiko haty-py, ovy'a
ete va'erd indive okaru ramo.

16 _Néi, he'i Hesu. —Amombe'u-ta peé-my Nhan-
dejary ndive oiko va'erd rehegwa nhe'¢ kente
kwéry omongaru uka va'e rehegwa nhe'é-rami.

—Kwimba'e ojapo uka heta temi'urd omongaru
pord hagwa heta kente-pe. Ha omombe'u heta
va'e-pe ou hagwa okarugwasu ha-py.

17 Ojapopa-ma rire omondo gwembigwai
omombe'u hagwa okaru va'erd-pe. “Ejo katu,

jaha jakaru. Ojapopa-ma nhane remi'urg, ere xe
remihendi-pe” he'i omondo-vy ixupe kweéry.

18 _Ohenoi-ma ramo avave ndouséi indive. Pe-
teiva'e he'iukai Ixupe: “Yvy ajogwa va'ekwe ahexa
ranhe-ta” he'i uka. “Ahexa ranhe-ta ndaha mo'ai
ranhe. Ani erejohu vai tel aha e'y ramo” he'i uka
jevy ixupe.

19 —Upéi, hemiendi ambue va'e ave he'i uka
ixupe: “Heta xe rymba pyahu ajogwa va'ekwe.
Tekotevé aikwaa nomba'apo pordi para'e,
omba'apo pord para'e. Upéa-rehe ndaha mo'di
akaru hagwa ne ndive. Ani erejohu vai tei, ndahai
ramo” he'i uka jevy ixupe.

20 _Upéi, outro he'i uka ave ixupe: “Amenda-ma
kuri. Ndikatui aha” he'i uka ave.

21 —Ogwahé jevy-ma ramo hembigwai
omombe'upa gwerekwa-pe. Oikwaa-ma
ramo ndovy'di voi ijary. Ima'eandu-gwi he'i
gwembigwai-pe “Ekwa katu. Tereho hekoviara
embou iporiahu va'e kwéry okaru hagwa”
he'i.  “Tetdgwasu-py ekwa ehexa ixupe kwéry.
Tapegwasu rupigwa, tape po'i rupigwa embou.
Ikarapd va'e kwéry, hesapyso e'y va'e kwéry,
ogwata e'y va'e kwéry ave embou katu okaru
hagwa” he'i gwembigwai-pe.

22 _Upéi oho jevy hembigwdi. Ogwerupa
ete rire-ma, he'i gwerekwa-pe: “Aha ambovia
va'ekwe kuri ogwah&mba-ma” he'i. “Ajohu va'e
kwéry gwive ogwahémba-ma” he'l. “Nomboaty
hetdi joty. Hendard kwéry ne'ird vyteri omo-
hynyh&mba” he'i.

23 _“Aiporamo ekwa jevy tape tape-rupi tereho.
Erejohuva'e gwive erembou hagwa henagwa-rupi

ogwapy hagwa. Ofi rei tenda va'e nhamohynyhé
hagwa.

24 Anhete ha'e-ta katu nde-vy: Tenonde-rupi
ahendi uka va'ekwe ndo'u mo'dvéi-ma xe rembi'u”
he'i ndovy'di-gwi hese kwéry, he'i Hesu arandu
nhe'é omombe'u-vy.

Tekotevé omoirit hagwd Hesu-pe
(Mt 10.37-38; Mc 8.34; Lc 9.23)

25 Ogwata ramo Hesu heta eterei oho ave
hapykwéri. Upéi ojere he'i hagwa ixupe kwéry:

26 _Xe moirlise ramo ndikatii xéhegwi ere-
hayhuve avave-pe. Nde ru-pe, nde sy-pe, ne
rembireko-pe, nde ra'y kwéry-pe, nde rajy kwéry-
pe, nde ryke'y kwéry-pe, nde ryvy kwéry-pe, ne
reindy kwéry-pe, ne ména-pe, ne memby kweéry-pe,
nde ryke kwéry-pe, nde kypy'y kwéry-pe, nde kyvy
kwéry-pe ave erehayhuve ramo xéhegwi ndikatui

ard xe moirii. Xe moirQise ramo ndikatuvéi ne
rakate'y nde rekove-rehe.

27 Tekotevé ereiko okurusugwasu ogweraha va'e-
rami. Upéixa ijukapyrd-rami ndereikoséi ramo
ndikatui xe moirtl xe re'yi tee ramo.

28 _Amombe'u-ta peé-my xe moirilise va'e re-
hegwa nhe'€ gwogard omopu'dse va'e rehegwa
nhe'é-rami.

—Kwimba'e omopu'dse ramo gwogara ijyvate
vate va'e, opy'a ndive onhemongeta pord ara.
“O1 tipo heta xe plata ajapopa hagwa? O1 tipo
Xe pytygwohard jajapo pora hagwa? Arekopa
t1po ajapopa hagwa xe rogarda?” oporandu ara
Opy 'apy-py.

29Nonhemongeta pordi ramo omopu'd rei ramo
gwolgamo'ard, entéro ohexava'e opukava'erd hese
hdgard-rehe mo'a ohexa ramo.

30 “Omol mo'd gwodga renagwd. Omopu'a
ku'a ku'a rei henagwaragwe. Ndojapopai oheja
hagwd” he'i va'erd onhembohory va'erd hoga-
rehe. “Ojapo-ta mo'd Oga oheja jevy gwogardgwe”
he'i ard, he'i Hesu arandu nhe'é¢ omombe'u.

31Upéi he'ijevy:

—Amombe'u jevy-ta peé-my Xe moiriise va'e re-
hegwa nhe'@ mburuvixagwasu onhoraird va'e re-
hegwa nhe'&-rami.

—Mburuvixagwasu onhorair8-tama ramo mbu-
ruvixagwasu ambue ndive, onhemongeta pora
opy'apy ndive soldado kwéry-rehe. Dez mil mate
ogwereko ramo, ha hese ija'e'y va'e hetave ogw-
ereko ramo, vinte mil ogwereko ramo, oporandu
ard opy'apy-py: “Isoldado kwéry imbaraeteve tipo
xe soldado kwéry-gwi?” he'i ard. “Ome'é-ta tipo
aipe'a imburuvixave ramo oikoha ixugwi?” opo-
randu ara opy'apy-py.

32 _Ha nome'8i-tama ramo, nonhorairdsevéi-ma
va'erd. Gwenonde-rupi omondo ard onhomon-
geta va'e. Ojerure uka-ta upe ipu'akave va'e-pe
oiko porad jevy hagwa onhondive, he'i omombe'u
arandu nhe'é.

33 —Upéixa ave, Xe moirlise va'e tonhemongeta
pord opy'a ndive. Nome'& voi xe moirQ ku'a
ku'a. Gwekove-rehe hakate'y va'e, gwe'yi kwéry-
rehe hakate'y va'e, omba'e-rehe hakate'y va'e naxe
moiri etéi ard oiko-vy, he'i ixupe kwéry oiporavo
uka hagwa.

Juky rehegwa nhe'é
(Mt 5.13; Mc 9.50)

34Upéi he'ijevy:

—Amombe'u jevy-ta peé-my xe moiriise va'e re-
hegwa nhe'€ juky rehegwa nhe'é-rami.

—He pora juky. Ha ndahéi ramo katu, ndikatui
eremoatyro jevy.

35 Ndovalevéi-ma. Yvy pygwara ndovaléiry. Ha
ne remimomborad-ma voi va'erd upéa, he'i. —Ne
aranduse ramo, ejeapysaka pora ko xe nhe'é-rehe,
he'i Hesu omombe’u—vy Ixupe kwéry.

15

Hembiapo vai va'e ndive Hesu oiko

1 OnhembOJa Hesu renda-py plata py oporom-
bopaga va'ety kwery, gwl ojejavy va'e kwéry ave
inhe'é rendu-vy.

2 Ha wupéarehe fariseu kwéry, judeu
rekombo'ehaty kwéry ave onhe'é rei rei hese:

—Ko6a nahi'aranduiry voi, he'i rei hese. —Gwi
ojejavy va'e kwéry ndive oiko meme okaru ave
indive kwéry, he'i hese ojohu vai-vy hese.

Ovexa kanhygwe rehegwa nhe'é
(Mt 18.12-14)

3 Upéa-rehe Hesu omombe'u gwi Gjehe ojerovia
va'erd rehegwa nhe'é ovexa kanhygwe rehegwa
nhe'é-rami.

4_—Ne rymba ovexa heta ete erereko ramo, cem
ererekoramo, erenhangareko hese. Petei okanhy-
ma ramo, ereheja upe okanhy e'y va'e kwéry anho
nhu pord-my ereheka heka hagwa ixupe.

> Erejohu-ma ramo, “Ajohu-ma xe rymba” ere
va'erd. Erehupi va'era ixupe nde ati'y-rupi ereru
hagwd ne rymba kanhygwe. Erevy'a eterei ne
rymba erejohu jevy-ma ramo.

6 Eregwahé&-ma ramo rire nde rdga-py erehenoi
ard enterove-pe jevy ovy'a ave hagwa. Nde
re'yi kwéry, nde rapixa kwéry ave erehenoi ara
ovy'a ave hagwa. “Ajohu jevy xe rymba okanhy
va'ekwe” aipo ere ard eremombe'u-vy ixupe kwéry
erembovy'a-vy jevy, he'l.

7 —Upéixa ave yvdy pygwa ovy'a joa ard. Hem-
biapo vaikwe va'e ogwerova-ma oiko-vy ramo
gwekoha ovy'a joa-ma va'erd oiko-vy. Ojejavy va'e
ojerovia-ma ramo xe-rehe ovy'a joa-ma va'erd
yvay pygwa ave. Heta heko pora va'e ojerovia
oiko-vy ramo xe-rehe ombovy'a ard yvay pygwa
kwéry. Ha petel hekoha vai va'ekwe ogwerova
ramo gwekoha katu, ombovy'agwasuve ara ixupe
kwéry, he'i Hesu.

Omba’e oheka oiko-vy kunha

8 Upéi omombe'u jevy arandu rehegwa nhe'é
omba'e oheka va'e rehegwa nhe'é-rami.

—Kunha ogwereko araka'e dez plata, ovale voi
va'e. Ha okanhy petel ixugwi. Upéixa-gwi omo-
hendy tataendy, oitypei porad koty-py. “Tajohu
jevy xe mba'e kanhygwe” he'i. Ndohejai mba'eve
gwendagwe-py oitypei oheka-vy.

9 Ojohu-ma ramo ohendi kunha kwéry-pe
ogwerovy'a jevy va'erd. Hapixa kwéry, he'yi
kwéry hoga ypy rupigwa kwéry ogwahé-ma ramo,
omombe'u: “Ajohu-ma xe plata okanhy va'ekwe.

Pevy'a katu xe ndive ajohu jevy-ma xe plata” he'i
ixupe kwéry.

10 _Upéixa ave ogwerovy'a ard Nhandejary
hekoha vai va'ekwe-pe ogwerova-ma ramo
gwekoha. Ovy'a ard gwembigwai kwéry yvay
pygwa ndive.

Ta'ymiri okanhy va'ekwe rehegwa nhe'é

11 Hesu omombe'u jevy arandu rehegwa nhe'¢
ta'ymiri okanhy va'ekwe rehegwa nhe'é-rami.

—O0iko va'ekwe kwimba'e. Mok®di ta'yry va'e
upéa.

—Ha ta'ymiri he'i gwu-pe: “Eme'é mani xe-
vy xe mba'erd. Ay voi eme'd xe-vy. Naha'ardséi
eremano rire ae areko hagwa ne mba'ekwe” he'i
gwu-pe. “Ipordve ereme'é xe-vy ereikove reheve”
he'i gwu-pe ta'ymiri hereko asy-vy.

Upéixa-gwi tuvy omboja'o ja'o opa omba'e. Heta
voi omba'ekwe omboja'o ja'o gwa'y kwéry-pe
ome'&mba ixupe kwéry.

13 _Upéi, ndahi'aréi ta'ymiri oho-ma mombyry.
Omboatypa omba'e gwu mba'ekwe ome'é kuri
va'e ovendepa oho-vy. Hepykwe ae ogweraha.
Mombyry ete oho. Ogwahé ramo tetd ambue-
py ojapo opaixagwa. Omokanhy rei rei omba'e
repykwe.

14 Omokanhymba-gwi mba'eve ndogwerekai,
ndaiporivéi-ma imba'e, ndaiporivéi-ma ave imba'e
repyrardgwe. Iporiahu ete jevy opyta-vy.

—Ha upe rire, iporiahu ete jave tetd ambue
pygwa kwéry-pe nahenhoiry hemitjgwe. Upéixa-
gwi ohasa asy upe tetd mygwa. Ndogwerekoveéi
gwemi'urd-gwi ivare'apa upe pygwa. Ha ohasa

asyve ta'ymiri. Ndaipori tembi'u-gwi ohasa asy
oiko-vy.

15 _Ivare'apa eterei-gwi oho upe-py oiko va'e-pe
ojerure gwemi'urd-rehe. Ha upe va'e omomba'apo
ixupe. “Eremba’apose ramo, tereho xe yvy nhu-my
enhangareko xe rymba kure kwéry-rehe, xe rymba
kure mongaruha ramo ereiko hagwa” he'i upe
pygwa ta'ymiri-pe. “Ipord. Apyta-ta ne rembigwai
ramo” he'i.

—Ha hymba kwéry-rehe onhangareko jave,
ta'ymiri ivare'a vyteri oiko-vy. “Xe vare'a” he'l
“Akaruse eterei. Xe vare'a-gwi ha'use mo'a kente
rembi'u e'y va'e, ko kure rembi'u rei-ma ha'use.
Pono xe juka xe vare'a hause mo'd ko kure
rembi'u.” He'l-ma ramo ojéupe, avave ho'u va'erd
nome'éséi ta'ymiri-pe.

17 —Upe rire ae imandu'a jevy gwu-rehe: “O1
heta xe ru rembigwdai omba'apo va'e. Upe xe
ru roga pygwa kwéry okaru pord. Hembigwai
kwéry ave okaru poré ave. Ndaivare'ai voi xe ru
ndive omba'apo va'e kwéry. Ha xe, amano-tama
Xe vare'a eterei-gwi ko xe yvy e'y-py aiko-vy” he'i
ojéupe.

18 “Taha jevy xe ru roga-py. Ha'e-ta ixupe, Ajapo
vai va'ekwe nde-rehe, aipo ha'e-ta ixupe. Nhan-
dejary-rehe ave ajapo vai va'ekwe ave.

19 Ajapo vai eterei-gwi xe ati agwahé jevy
hagwa. Xerembiapo vai eterei nde-rehe, anive, Xe
ra'y, ere xe-rehe. At eterei, Xe ra'y, ere hagwa xe-
vy. Aikose eterei ne rembigwai ramo, aipo ha'e-ta
xe ru-pe” he'i opy'apy-py.

20 —He'i-ma ramo 0sé upe yvy-gwi ojevy hagwa
gwu renda-py. Mombyry-gwi ou jevy. Ogwahé



LUCAS 15:21 CXXXIV LUCAS 15:26

e'y jave gwu roga-py, mombyry vyteri gwu roga-
gwi ou-vy ohexa-ma ixupe tuvy. Ohexa-ma ramo,
oiporiahuvereko gwa'ymiri-pe. Oripara oho-vy
ohogwaitl hagwa gwa'yry-pe. Ohova pyte pyte
ixupe. Oiporiahuvereko voi gwa'yry-pe.

21 —Aipo ramo ta'ymiri he'i gwu-pe: “Xe rem-
biapo vai va'ekwe nde-rehe. Xe rembiapo vai
va'ekwe Nhandejary-rehe ave. Xe rembiapo vai-
gwixe ativoindéhegwi. Anive, Xera'y, ere tei xe-vy
xe rembiapo vai eterei va'ekwe-gwi” he'i gwu-pe.

22-23 _“Ani eretl tel xéhegwi. Nde xe ra'y tee”
he'i. “Orohayhu eterei. Avy'a orohexa-vy” he'i
tuvy Ixupe.

—Upéi he'i gwembigwai kwéry-pe omanda-vy:
“Pekwa pya'e peru xe ra'y aord. Eru ao pora ete
omonde hagwa. Ikwayrurd eru ikwd-rehe omoi
hagwa. Ipy ryrurd eru ave omonde hagwa. Ipora
pordve va'e eru Xe ra'y pegward” he'l.

—“Peru ave vakara'y ikyrave va'e pejuka hagwa
ixupe. Heta eta vaka ro'o ja'u-ta javy'a eterei-gwi.

24 Ko xe ra'y okanhy va'ekwe oiko-vy ha ko'dnga
ogwahé jevy ou-vy. Omano vérami va'ekwe ha
oikove jevy-ma nipo ra'e” he'i hese gwembigwai
kwéry-pe.

—Upéi onhepyri ogwahé ramo ovy'a joa.

25 Upe jave ta'y rypykwe oime kokwe-py.
Gwoga-py ogwahé-tama ramo ohendu ombopu
va'e, ohendu ave ogwahu va'e.

26 Ohendu-ma ramo ohendéi hembigwai oikwaa
hagwa: “Mbava'e tipo aipo va'e?” he'i.

27“Nde ryvy ogwahé kuri. Hesdi pord ogwahé
ou-vy. Ovy'a eterei nde ru. Upéixa-gwi ojuka uka
vaka ra'y ikyrave va'e hemi'ura.”

28 —Aipo ohendu-ma ramo ta'yrusu ipoxy
gwyvyry -rehe, ndoikeséi gWOga py. Upe-ma ramo
tuvy 0s€ oho-vy ohogwaiti-vy 1xupe Ojerure rure
gwa'y rypy-pe oike hagwa gwoga-py.

29 —Upe va'e ae he'i gwu-pe: “Xe katu, xe are-
ma amba'apo ne ndive. Are-ma aiko ne nhe'&-rupi.
Ne remimbota mate ajapo aiko-vy. Ne'ira vyteri
ereme'é xe-vy ne rymba mixi va'e ha'u va'erad xe
rapixa kwéry ndive.

30 Ha ko ne mba'e hundipahare katu ogwahé
ramo, ne rymba ikyrave va'e erejuka ixupe. Hem-
biapo vai va'ekwe nde-rehe. Opa mba'e ojapo
nipo oiko-vy ra'e kunha vai ndive nipo oiko ra'e
ave ha ogwahé ramo, ne rymba ikyrave va'e ere-
juka nipo ra'e ixupe.”

31 —_He'i-ma ramo, tuvy he'i ixupe: “Xe ra'y, nde
ko ereiko meme xe ndive. Entéro xe mba'e gwive

ne mba'e voi. ] _
32 Tekotevé javy'a ko'dnga onhondive. Ko nde

ryvy, Omano, ha'e mo'd va'ekwe hese, oikove tel
nipo ra'e. Okanhy va'ekwe ha ko'anga ogwahé
jevy ou-vy. Tekotevé nhanhombovy'a jevy katu”
he'i tuvy gwa'yrusu-pe, he'i Hesu, gwi ojejavy rire
ojehesa rerova uka va'e-rehe Nhandejary ovy'aha
kwaa uka-vy.

16

Tembigwai nonhangareko pordi gwerekwa
mba'e-rehe rehegwa nhe'é

1THesu omombe'ujevy doze gwemimbo'e kwéry-
pe. Arandu nhe'é¢ omombe'u tembigwai rehegwa
nhe'é-rami.

—Kwimba'e onhangareko uka omba'e reta reta
petei gwembigwai-pe. Upe imba'e reta va'e oiporu
uka meme omba'e kente kwéry-pe ombohekovia
hetave hagwda ixupe. Ha ohekoviard-vy hem-
bigwai-pe ogweru hikwai. Ijary ete nonhangarekoi
voi hese, hembigwai mate ojapo.

—Upe jave gwi oikwaa va'e he'i imomba'apoha-
pe: “Nonhangareko pordi voi ne rembigwai ne
mba'e-rehe. Ndohekoviard pordi nde-vy oiporu-
ruka hagwe” he'i omombe'u-vy.

2 —Ha upéi katu upe va'e ohendi uka gwem-
bigwai-pe: “Ne rembiapo vai rerakwd ahendu
kuri. Anhete pa erejapo. Nerembohekovia porai
nipo xe mba'e aheja nde-vy va'ekwe ereiporuruka
hagwa. Upéixa ramo noromomba'apo mo'avéi”
he'i gwembigwai-pe, hembiapo vai va'ekwe-rehe.

3 —Ha upéi katu hembigwai onhemongeta
opy'apy-py: “Mbava'e tipo ajapo-ta? Xe
momba'apoha xe mosé-ta. Namba'apo mo'avéi-
ma ixupe. Xe kangy eterei amba'apo hatd hagwa.
Ndikatuiry amba'apo mbaraete hagwa. Ndajo'o
kwadi yvy. Aftl eterei ajerure rure hagwa xe
remikotevé-rehe. Mbava'e tipo ajapo-ta aiko pora
hagwa namba'apovéi-ma ramo a-py?” he'l opy'a-
py onhemongeta-vy.

4 —Upéi he'i jevy opy'a-py: “Aikwaa-ma mba'e
ajapo-ta kente kwéry xe moirli pord hagwa, xe
mogwahé& hagwa gwoga-py” he'i opy'apy-py.

> —Upéi omomba'apoha mba'e oiporu va'ekwe
ohendi. Ogwahé ypy va'e-pe he'i: “Mbovy

tipo erereve vyteri xe momba'apoha-pe?” he'i
oporandu-vy ixupe.

6 “Heta nhandy aiporu va'ekwe. Cem
ryrugwasu-rehe areve voi ixupe”  “Ki, ehai
nde kwatia-py mixive ereve hagwd. Cinqlenta
ryrugwasu-rehe erehai” he'i oreve va'e-pe. Ome'é
ixupe ikwatia ohai mixive oreve hagwa.

7—Upéioporandu kwimba'e ambue-pe: “Hande
tipo, mbovy tipo erereve ave nde?” he'i. “Heta
trigo aiporu va'ekwe. Cem ryrugwasu-rehe areve
vyteri ne momba'apoha-pe” he'i. “Ehai mixive
nde kwatia-rehe. Oitenta ryrugwasu-rehe mate
erehai” he'i ome'&-vy ixupe ikwatia ohai hagwa.

8 —Ha upéa oikwaa-ma ramo imomba'apohare
he'i hese: “Hi'arandu nipo ra'e xe rembigwaikwe
xe mbotavy hagwa” he'i gwembigwaikwe-rehe,
he'i Hesu arandu nhe'é tembigwai rehegwa nhe'é-
rami omombe'u-vy.

Ha Hesu he'i ave:

—Ha'e-ta katu peé-my ko'dygwa pytl mygwa-
rami oiko va'e hi'arandu voi ombovia uka hagwa
gwapixa-pe. Ha ol arakatu pygwa-rami oiko va'e,
Nhandejary-rehe ojerovia va'e, nahi'arandu porai
gwapixa ndive oiko pora hagwa.

9 —_Ha'e-ta ave peé-my, ani ereiporu rei ne mba'e,
nde pirapire ave ndejéupe gward anho-rehe.
Iporave ereme'd hemikotevé iporiahu va'e kwéry-
pe. Upéixa nde py'a pord reheve ereiporu ramo
ne mba'e reta, gwi ereiporiahuvereko va'ekwe
ovy'ajevy va'erd ne ndive. Ha eregwahé-ma ramo
yvay-py ne mogwahé pora ara.

10 Tereiporu pord ne mba'e ereiko pord hagwa.
Ndahetai ramo ne mba'e, ereiporu kwaa ramo,

ipora ard nde-vy. Hetave tave erereko ramo
ereiporu kwaa ard upe ne mba'e reta voi ave.
Nde py'a pora-gwi ereiporu kwaa ne mba'e. Ha
ndahetai ramo ne mba'e, ndereiporu pordi ramo
upe ne mba'e mbovy, hetave tave erereko ramo,
ndereiporu kwaai ard upe hetave va'e ave. Nande
reko pordi-gwi ndereiporu kwadai ne mba'e.

11 —_Ha nane arandu porai-gwi ndereiporu porai
ne mba'e ko yvy pygwa. Mba'éixa po ereiporu
kwaa va'erd Nhandejary remime'erd? he'i Hesu
omombe'u-vy.

12 _Ha ndereiporu pordi ramo ko'a-py ereiporu
va'e, avave nome'éi ard ne mba'e teerd nde-vy.

13 —_Ndaikatui eremba'apo mokdive-pe. Petel
va'e-rehe nande a'e pordiry va'erd. Ambue katu
erehayhu tee va'erd. Petei va'e-rehe ne rakate'jve
ard. Ha outro-rehe katu nerependi ard. Petel
va'e nhe'é-rupi mate ereiko ard, he'i omombe'u-
vy. —Upéixa ave ereiko ramo Nhandejary nhe'é-
py, ndikatuvéi erepena eterei ko yvy-rehe oiko
va'e nde pirapire-rehe. Ne rakate'y eterei ramo
pirapire-rehe, ipu'aka va'erd nde-rehe. Nerepenai
va'erd Nhandejary-rehe. Nde kupe-py rei oi va'e-
rami erereko va'era ixupe.

Fariseu kwéry-pe onhemonhe'é Hesu

14 Ohendu-ma ramo upe nhe'é fariseu kwéry,
onhembohory hese. Plata rayhuha ha'e kwéry.
Omba'e reta rayhuha ave ha'e kwéry. Upéixa-gwi
Hesu remimombe'u-rehe ndovy'iry.

15 Upéa-gwi Hesu he'i ixupe kwéry:

—Peé penhemboheko marangatu rei yvypory
renonde-py. Peje rei pendejéupe “Aiko pora

Nhandejary nhe'é-py” peje mo'a, pende apu rei
pendéjehe, pende rerovia rei kente kwéry. Nhan-
dejary ae ohexa pord nde py'apy-py. Oikwaa-ma
katumbava'e-rehe erejerovia ete. Oikwaa-ma ave
mbava'e-rehe erenhemongeta nde py'apy-py, he'i
onhemonhe'é-vy ixupe kwéry, —O1 heta mba'e,
heta hembiapo ave ovale e'y va'e voi katu Nhan-
dejary-pe. Ha kente kwéry he'i rei upe mba'e-rehe,
“Ipord katu” he'i rei hembiapo-rehe. “Ovale voi”
he'i rei hese. Ndoikoi peteixa Nhandejary ndive-
gwi, aipo he'i rei hese, he'it Hesu onhemonhe'é-vy.

16 _Myamyri ojerovia araka'e Nhandejary-rehe.
Upéixa-gwi oiko pord araka'e inhe'€-py. Ohendu
meme katu araka'e Moisés amyri rembihaikwe.
Nhandejary nhe'é-py omombe'u va'ety amyri
kwéry rembihaikwe ave ohendu meme ave
araka'e. Upéa-rehe oikwaa-ma araka'e Nhandejary
remimbota ojapo hagwa, he'i.

—Upe rire ou-ma va'ekwe Jodo Batista. “Ou-
tama Nhandejary nhande ruvixard” omombe'u
meme. Upe rire ay peve onhemosarambi rambi
upe nhe'd. Ha heta kente ikyre'y voi omoirt
hagwa Nhandejary-pe. Oikese ha-py pya'e a'e oike
ha-rami ojapura-ma va'e-rami omoiriise eterei
Nhandejary-pe gwuvixarg, he'i.

17 _Ha'e-ta ave peé-my, dry opa va'erd. Yvy ave
opava'erd ave. Nhandejary nhe'é ae Moisés amyri
remimombe'ukwe ndopdai va'erd. He'l hagwe-
rami oikopa peve nonhehekoviaré mo'ai voi, he'i
Hesu.

Mendare rehegwa nhe'é
(Mt 19.1-12;5.31-32; Mc10.11-12)

18 He'i ave:

—Gwembireko-gwi opoi va'ekwe omenda jevy
ramo ambue kunha-rehe, ojapo vai voi Nhan-
dejary renonde-py. Ha kunha ome oheja va'ekwe-
rehe omenda va'e ojapo vai ave Nhandejary
renonde-py, he'i Hesu ombo'e-vy ixupe kwéry.

Mokéi kwimba'e rehegwa nhe'é

19 Upéi Hesu omombe'u jevy arandu nhe'€
mokdi kwimba'e rehegwa nhe'é-rami.

—Oiko va'ekwe petei kwimba'e imba'e reta va'e.
Hepyve pyve va'e ao meme voi katu ha'e omonde.
Ha okaru pora pord meme ave.

20 Ha hoké-my ogweru omoi-vy kwimba'e ipori-
ahu eteva'e. Héry va'e Lazaro. Hasy va'e voi Lazaro.
Ipire aipa va'e voi. Ikangy voi hasy ete-gwi.

21 Ha ivare'a eterei-gwi ogwapy oi-vy upe-py.
Oha'ard hou va'erd mo'a. Tembi'u sururukwe
ho'a va'ekwe ho'u hagwa ol upe-py. Onhemohyg-
wyatd-vy mo'a ou oha'ard ol-vy upe-py. Ha upéixa
ol jave gwijagwa ou ohere ixugwi ijai ai.

22 _Upe rire omano Lazaro. Omano ramo Nhan-
dejary rembigwai yvay pygwa ou ogweraha ixupe
oiko hagwa Abrado amyri ndive ogwenogwahé
ixupe heraha-vy Nhandejary renda-py.

—Upéi omano ave upe imba'e reta va'ekwe ave.
Ha omoi hetekwe hetekwe rendaty-py.

230manorire-ma oimejave nhane mbohasa asy
va'e renda-py, ohasa asy-ma voi oiko-vy.

—Upéi oma'é jave mombyry-kotypy ohexa
Lazaro amyri-pe oiko ramo Abrado amyri ndive.

24 Upéi osapukai Abrado amyri-pe. He'l “Xe
poriahuvereko katu, xe ramoigwasu Abrado” he'i

gwamoigwasu-pe. “Embou Lazaro xXe pytygwo
uka-vy. Omoakiymi hagwa jepe xe apekidl” he'i
“Okwa apy omoaky hagwa y-py omoro'ysd hagwa
xe apekid” he'i. “Aiko asy eterei ko tata rendy-py”
he'l.

25 —Upéa-rehe Abrado amyri he'i ixupe: “Na-
mondo mo'di nde ha-py Lazaro” he'i ixupe. “Nde,
tekotevé ne mandu'a nde rekohagwe-rehe. Ere-
mano e'y mboyve va'ekwe, ereiko ramo yvy ari
ne mba'e reta-rehe mate erepena va'ekwe ereiko-
vy. Ha upe-py nde rekoha pord va'ekwe. Ay
ae katu ereiko asy va'erd. Nde rekoha poragwe
ndovalevéi-ma va'erd nde-vy. Erehasa asy-ta voi
katu ereiko-vy” he'l ixupe. “Ha Lazaro amyri nde
ramigwa e'y va'ekwe. Ha'e oiko ramo va'ekwe yvy
ari ohasa asy voi va'ekwe. Ay katu ha'e oiko pora-
ma” he'l Abrado amyriimba'e reta va'ekwe-pe.

26 “O1 ave yvykwagwasu nhane mbyte-py. Ko'a
pygwa ohasase mo'a upe-py. Ndikatui ohasa
yvykwagwasu-gwi” he'i. “Ha ndikatui ave upe
pygwa ohasa ou hagwa ore ha-py ave” he'i Abrado
amyriupe imba'e reta va'ekwe-pe.

27 _“Aiporamo” he'i Abrado amyri-pe, “Emondo
emogwahé uka Lazaro amyri xe ru roga-py” he'i.

28 “Oiko cinco xe ryvy kwéry oikove va'e.
Emondo Ldazaro amyri omombe'u hagwa ixupe
kwéry Nhandejary nhe'¢ pono omano rire ha'e
kwéry ave ou ko'a-py, ko ohasa asy hagwa-py” he'i
ojerure-vy ixupe.

29 —Upéi Abrado amyri he'i ixupe: “Oi Nhan-
dejary nhe'€ ohai uka va'ekwe. Upéa ae mate
ha'e kwéry tohendu” he'i ixupe. “Nhandejary

nhe'é Moisés amyri rembihaikwe ogwereko nipo
ra'e. Nhandejary nhe'é-py omombe'u va'ety rem-
bihaikwe ogwereko ave nipo ra'e. Upéa nhe'€ ae
katu ha'e kwéry tohendu” he'i Abrado amyri ixupe.

30 —Ha'e he'i “Nahdniry” he'i jevy.  “Nde,
ereikwaa, upe hembihaikwe rehegwa nhe'é ha'e
kwéry nohenduséi voi. Ohexa ramo petel omano
va'ekwe oikove jevy-ma ramo ae ogwerovia ara
inhe'd. Ogwerova ard gwekoha ave” he'i ojerure
rure-vy.

31 —“Ndojeroviaséi voi nipo ra'e hikwai” he'i
Abrado amyri ixupe. “Nohenduséi nipo ra'e Moisés
amyrirembihaikwe. Nohenduséi nipo ra'e Nhan-
dejary nhe'8-py omombe'u va'ety amyri rembi-
haikwe ave. Omano va'ekwe oikove jevy-ma
ramo nohenduséi ave ara voi inhe'é. Nohenduséi
ete voi Nhandejary nhe'é” he'i ixupe Abrado amyri.
“Namondo mo'di Lazaro amyri upe-py” he'i ave
Abrado amyri, he'i Hesu omombe'u ramo arandu
rehegwa nhe'é ixupe kwéry.

17

Kente-pe ombotavyse va'erda rehegwa nhe'é
(Mt 18.6-7;, Mc 9.42)

1Upéi Hesu he'i gwemimbo'e kwéry-pe:

—O1 heta kente-pe ombotavy va'erd. Ohesa
rerova uka va'erd xéhegwi ombojejavy uka-vy.
Amboasy upe imbotavyhard-pe. Ohasa asy eterei
va'era.

2 Iporave ard ra'e jajuka ombo'e vai e'y ngatu.
Ipordve ard ra'e nhanhapyti nhamoi-vy ijaju'y-
rupi itagwasu-rehe ipohyive hagwa. Iporave ara
ra'e nhamombo ygwasu-py ombo'e vai e'§ ngatu

omano pono xe-rehe ojeroviase va'e-pe ombotavy
rei.

Nde-rehe hembiapo vai va'e ndive eiko pord

3 —Peé xe reroviaha va'e kwéry, penhangareko
pora katu petei tel pendéjehe. Ol ramo nde rapixa
xe reroviaha va'e jepe nde-rehe hembiapo vai
va'e, enhemonhe'd pord jevy katu ixupe. Ha
ohendu-maramo ne nhe'é, “Arova-ta Xxe rekoha xe
anhemboasy xe rembiapo vaikwe-rehe nde-vy”
he'i ramo eiporiahuvereko ixupe. Anive eremo-
mandu'a hembiapo vaikwe-rehe.

4 Nde-rehe hembiapo vai meme ramo, ha on-
hemboasy meme gwembiapo vaikwe-rehe ramo,
eiporiahuvereko meme katu ixupe. Eiko pora rei
indive, he'it Hesu omombe'u-vy hekoha kwéryra.

5 Upéa-rehe hemimbo'e kwéry he'i ixupe:

—Ore pytygwd katu orojerovia teeve hagwa
Nhandejary-rehe, he'i onhepytygwd ukaseve-vy
ojerovia ete hagwa.”

6 —Erejerovia miximi-ma ramo Nhandejary-
rehe, ome'é-ta nde-vy ne rembijerure, he'l. —
O1 temitygwe héry va'e mostarda. Mixi eterei
haimete nome'éi erehexa hagwa. Upe mixigwe
va'e-gwi 0sé tuvixa va'e. Yvyra-rami opyta.
Upéixa ave miximi jepe erejerovia tee ramo
Nhandejary-rehe, “Ehapo’o ehekyi ko yvyragwasu”
ere ramo, ohapo'o joty va'erd. “Erenhoty jevy ko
yvyragwasu ygwasu-py” ere ramo ixupe, onhoty
jevy va'erd y-py. Ne rembijerurekwe ojapo-ta
Nhandejary, he'i ixupe kwéry. —Nde-vy ikatu e'y

* 17:5 Mt 17.20; 21.21; Mc 11.23

va'e ojapo va'erd nde-vy ne rembijerurekwe, he'i
Hesu.

79 He'i ave ixupe kwéry:

—Eremomba'apo heta ne rembigwai kokwe-py
omba'apo va'e. Mymba-rehe onhangareko va'e
omba'apo heta. Omba'apo rire-ma ogwahé jevy
nde roga-py. Upéi ere ixupe: “Ekwa katu ejapo xe
remi'urd. Eru xe-vy ha'uva'erd, hay'u hagwa ave”.

Erekaru pora rire ae-ma ere ne rembigwai-pe,
“Ekaru katu”. Avave nde'iry omba'apo va'e-pe:
“Atima nde-vy ne rembiapo-rehe” nde'iry. Nde'iry
ave, “Atima nde-vy xe nhe'é-rupi eremba'apo-gwi”
nde'iry.

10 —Pe€ ave, peiko ramo Nhandejary nhe'€-py,
hemimbota meme petei tei pejapo ramo, ani peje
pendéjehe, “Xe rembiapo pord voi ko xe” ani
peje tel pendéjehe. Ipordve ere “Hembigwai pora
ete ndaikoi Nhandejary-pe. Hemimbotami mate
ajapo ixupe” peje ae katu pendéjehe, he'i hekohara
omombe'u gwemimbo'e kwéry-pe.

Dez mba'asy vai ogwereko va'e-pe ombogwera
Hesu

11 Hesu ogwata oho-vy Jerusalém tetd-my. Tape
puku-rehe oho. Samaria pygwa yvy-rupi oho,
Galiléia pygwa yvy-rupi ave oho.

12 Oike-tama petel tetd'i-my ou ohogwaiti mo'ad
ixupe dez aiai mba'asy vai ogwereko va'e. Ipire
omboai mba'asy ani eremoagwi tel mba'asy vai
ogwereko va'e-pe. Ogwahé mo'd Hesu renda-py.
Mombyry jave ixugwi opyta. Onhe'g€ hatd he'i-vy:

13 _Mbo'ehary Hesu, ore poriahuvereko katu
ore mbogwera katu, he'i onhe'€ hata-vy.

14 Hesu ohexa-ma ramo ixupe kwéry he'i:

—Tapeho pejehexa uka pa'i kwéry-pe judeu
kwéry rekoha-rupi, he'i ixupe kwéry.

Ha oho hikwai. Tape-rupi ogwata oho jave
okwerapa-ma hikwai. Hesu nhe'é-py okwerapa-

K

15 Oikwaa-ma ramo ikweraha petel ou jevy
ohogwaiti Hesu-pe:

—Xe  mbogwera-ma  hexapyrd-rupi  xe
mbogwera-ma, he'i. —Tonhemomarangatu katu
Nhandejary réry. Onhemomba'egwasu ete va'e
Nhandejary, he'i.

Omboete Nhandejary-pe osapukai-vy ou jave
tape-rupi ovy'a eterei-gwi.

16 Ogwahé&-ma ramo Hesu-pe onhesti henonde-
py omboete ixupe-vy:

—Xe Jary, ne rembiapo pora eterei. Nde ko
ne marangatu tee va'e. Atima voi nde-vy xe
mbogwera-gwi. he'i ixupe.

Ovy'a eterei okwera-ma ramo upe Samaria
pygwa va'e.

1718 Upéi Hesu he'i ixupe:

—Ndaha'éi ne anho orombogwera kuri, he'i. —
Enteroveéa-pe voi ambogwera kuri, he'i. —Ha ne
anho mate ereju xe mboete-vy, he'i okwera va'e-
pe.

Ha ojogweroaty va'e-pe omombe'u.

—Ko samaritano va'e mate ou jevy xe mboete-
vy. Nhande re'yi e'§ va'e mate ovy'a para'e
ambogwera-magwi ixupe, he'i. —Nove ndouiry
va'e kwéry-pe ambogwera ave kuri, he'l.

19Upéi he'i samaritano va'e-pe:

* 17:141Lv 14.1-32

—Epu'ad katu. Orombogwerapa-ma. Xe-rehe
erejerovia-gwi ororesende-ma, he'i ixupe Hesu.

Koixa Nhandejdry nhande ruvixa ramo
(Mt 24.23-28,37-41)

20 Gwi fariseu kwéry oporandu Hesu-pe:

—Araka'e tipo ojekwaa-ta Nhandejary nhande
ruvixard, he'i oporandu-vy.

—Ndaha'éinhande resa-rupijahexa Nhandejary
nhande ruvixa ramo, he'i omombe'u-vy ixupe
kwéry.

21 _Upéa-rehe ndikatui ere, “A-py ou-ma Nhan-
dejary. A-py ojekwaa-ma huvixard”. Nde'iry
ave “Upe-py ou-ma. Ojekwaa-ma huvixard upe-
py’ nde'iry ave, he'i Hesu omombe'u-vy. —
Avave ndohexai kipy po oiko. Nhande py'apy-py
oiko nhande ruvixard, he'i upe fariseu kwéry-pe
ombo'e-vy.

22Upéi he'i doze gwemimbo'e kwéry-pe:

—Ou va'era peé-my petel ary xe rexase eterei
va'erd. Ha xe Nhande Ryke'y tee va'e-rehe peje-
ta, “Ahexa nga'u ixupe. Petel ary-rupi ahexa ramo
ixupe avy'a va'erd” peje ard xe-rehe. Ha ndaxe
rexa mo'di-ta vyteri.

23 “Ogwahé-ma ko'a-py” he'i rei va'era xe-rehe.
[japu rei va'erd xe-rehe. “Ogwahé&-ma upe henda-
py” he'i rei va'erd xe-rehe ijapu va'e. Ani ere-
jerovia tel hese kwéry. Ani tel ereho xe reka-vy

ave.
24 Agwahé ramo xe, Nhande Ryke'y tee va'e, en-

terove oikwaa-ta, ohexa-ta xe gwahé ramo. Ha'e-
ta peé-my: Omohembipepa aragwaju-rami va'erd
peé-my agwahé-ma ramo. Xe rexapa va'era.

25 _Ahasa asy ranhe-ta. Aygwa xe joko-ta ija'e'y-
ta Xe-rehe.

26 Xe Nhande Ryke'y tee va'e agwah€ jevy ramo,
yma gware-pe ojehu hagwe-rami ave, ojehu jevy
va'erd. Oikove vyteri jave Noé amyri

27 gwi kente kwéry oiko rei araka'e. Okaru,
oy'u, omenda ave, ome'€ gwajyry omenda hagwa
ave. Upéixa rei okwa araka'e hikwai. Nhandejary-
rehe katu nopendiry araka'e hikwdi. Upéi Noé
oike okanoagwasu-py. Oike rire-ma, pya'e oky
araka'e. Tuvixa oky. Yvu mbovu-vy araka'e oky.
Ha onhehundipa oike e'{ va'ekwe gwive.

28 _Upéixa ave ojehu araka'e myamyri Sodoma
tetd mygwa kwéry-pe. Oiko-ma jave L0 amyri upe
pygwa kwéry oiko rei ave araka'e. Okaru, oy'u rei,
ojogwa omba'erd, ovende ave omba'ekwe, kokwe
ojaty, gwogard omopu'd ave. Upéixa rei okwa
araka'e.

29 Upéi L6 osé araka'e tetd-gwi oho-vy. Oséha
ary-py ho'a tata yvay-gwi ohapy hagwa araka'e
tetd mygwa. Iku'i sa'yju va'e ho'a-ma araka'e
ohapy hasyve hagwa tetd mygwa kwéry ohundipa
hagwa.

30 —Upéixa oiko-ta ave agwahé jevy ramo. Xe,
Nhande Ryke'y tee va'e agwahé jevy-ta.

31 Agwahéha dry ramo xe-rehe mate pepena
va'erd. Agwahé jave ereime ramo Oga ari, ani tel
ereike koty-py mba'eve ereraha hagwa. Ereime
ramo kokwe-py, ani erejevy nde roga-py.

32 Ne mandu'a jevy katu L6 amyri rembireko-
rehe. Ojevyse mo'd onhehundi-ma va'ekwe.

33 Gwekove-rehe hakate'y va'e katu,
onhehundipa ete va'era. Ndohoi va'erd

Nhandejary renda-py. Ha xXéhegwi gwekove-
rehe nopenai va'e, ohekoviard ard hekove ixupe.
Oresende-ta ixupe Nhandejary.

34 _Ha'e-ta ave peé-my: Pyhare-py agwahé jevy
ramo, mokdi va'e oke jave koty-py. Petel va'e-pe
Nhandejary ogweraha va'erd. Inhirtigwe-pe katu
oheja va'era.

35 Mokdi kunha hu'ird ojoso va'e oime jave ag-
wahé ramo, petei va'e-pe Nhandejary ogweraha
va'erd. Inhirtigwe-pe oheja va'era.

36 Mokoi oime jave kokwe-py agwahé ramo, pe-
tel va'e-pe ogweraha va'erd. Inhirtigwe-pe oheja
va'erd, he'iombo'e-vy doze gwemimbo'e kwéry-pe.

37Upéa-rehe oporandu ixupe:

—Mamo tipo oiko va'era upéa, ore Jary, he'i ixupe.

Upéi Hesu he'l ixupe kwéry:

—Anhete voi ol ramo hetekwe, yruvu kwéry
ogwejy katu ete ard ho'u hagwa. Anheteve ha'e-
ta nde-vy: Oikopa-ma ramo xXe remimombe'u,
aju jevy-ma va'erd, he'i Hesu omombe'u-vy
gwemimbo'e kwéry-pe.

18

Tembirekokwe ojerure rure va'e rehegwa nhe'é
1Upéi Hesu he'i gwemimbo'e kwéry-pe:
—Tapembojeupi meme katu pene nhe'é Nhan-
dejary-pe peiko-vy. Ani ne ate'y tel ne nhe'é
erembojeupi-vy, he'i.

Upéi arandu nhe'@ omombe'u ixupe kwéry. Tem-
birekokwe rehegwa nhe'é-rami omombe'u.

2 _Mburuvixa ipy'a vai va'e oi va'ekwe petei
tetd-my. Ndojeroviai Nhandejary-rehe nopenai

hese. Ojéupe gward mate ojapo. Ndojapoiry
mba'eve avave pegwara.

3 —Ha petel tembirekokwe upe pygwa va'e oho
meme mburuvixarenda-py. Ojerurerure reiixupe
ohepy hagwa imbohasa asyhare-pe. Ha ndojapoi
inhe's,

45 Jjerureha ndojapOiry ixupe. Are ohendu
hendu rei kunha nhe'é. Upéi he'i opy'apy-py: “Xe
mokane'o eterei ko tembirekokwe nhe'€. Upéa-
gwi ajapo-ta inhe'd. Ndaha'éi pono xe mbohasa
asy Nhandejary. Napendi hese. Ndaha'éi ave pono
onhe'é vai hagwa avave xe-rehe. Xe napenairy
avave-rehe aiko-vy. Pono xe toryvave ajapo-ta
ixupe inhe'€, aipytygwo-ta ixupe” he'i mburuvixa
kunha-rehe, he'i Hesu omombe'u ramo arandu
nhe'é.

6 Upéi he'ive ixupe kwéry:

—Ha'e-ta peé-my: Upe mburuvixa ipy'a vai jepe
hembiapo pora nainhate'yi va'e-pe. Hembijerure
0japo voi ixupe.

7 Ha Nhandejary katu ipy'a pord ete nhane
ndive. Gwembiporavo-pe oiporiahuvereko
meme. Oipytygw0-ta ixupe, omondo mondo
ixupe onhe'€ va'e-pe oipytygwd. Ohendu voi
inhe'd. Ani ere tel, “Hi'are eterei Nhandejary
xe rembijerure ojapo hagwd”. Omondo mondo
ixupe onhe'd va'e-pe oipytygwd. Ani ave ere
tel, “Xe nhe'é nohendui para'e ohendu para'e
Nhandejary” ani ere tei Nhandejary-rehe, he'i
Hesu omombe'u-vy. —Ereikokwe-vy joty ani ne
ate'y tel eremondo hagwa ne nhe'd ixupe. Ary-py,
pyhare-py ave eremondo mondo ne nhe'g ixupe.

Nde poriahuvereko-ta ne rembijerure ojapo-ta
nde-vy.

8 Ndahi'aréi ne pytygwd hagwa nde hese ere-
jerovia va'e, he'i. —Xe ko Nhande Ryke'y tee va'e.
Agwahé jevy ramo, ndahetdi ard voi nipo ra'e
upéixa ojerure rure va'e Xe ra'ard va'erd. Ani katu
ne ate'y eterei ereiko-vy. Emondo mondo katu ne
nhe'é Nhandejary-pe, he'i Hesu omombe'u-vy.

Mokoi kwimba'e ombojeupi onhe'é Nhandejdry-
perehegwa nhe'é

9 Upéi Hesu omombe'u jevy ojogweroaty va'e-
pe. Upe-py ol onhemboete rei va'e kwéry. 01
ave gwapixa-rehe onhe'é rei rei va'e kwéry. Upéa-
rehe Hesu onhemonhe'@ ixupe kwéry. Arandu
nhe'é oiporu omombe'u hagwa mba'eixagwa py'a
jareko nhambojeupi ramo nhane nhe'¢ Nhan-
dejary-pe. Mokdi kwimba'e rehegwa nhe'8-rami
omombe'u.

10 —_Moko6i kwimba'e oho ojeporahéi haty-py
ojapo hagwa oracgdo. Petel fariseu va'e, outro
plata-py nhane mbopaga va'ety.

11Ha omondo hagwa onhe'& Nhandejary-pe upe
fariseu va'e onhembo'y. Ipy'apy-py ae onhemon-
geta. Onhembotuvixa eterei-gwi onhenohé pora
mo'a Nhandejary-pe.

—“Tupd xe Jary” he'i onhemongeta-vy. “Avy'a
ete xe rekoha-rehe” he'i mo'a. “Ambue kwéry-
rami ndaikdi voi xe” he'i. “Imonda e'y va'e xe.
Hekoha vai e'y va'e ave xe. Namenda mendai
kunha ambue-rehe ave aiko-vy. Naxe rembiapo
vairy voi avave-rehe” he'i mo'd. “Avy'a eterei.
Xe ndaikoi voi ko plata-py oporombopaga va'ety

rekoha-rami” he'i onhembotuvixa-vy. “Xe rembi-
apo pora voi aiko-vy” he'i.

12 “Ha nde-rehe ajerovia-gwi petei tel semana
mokdi ary meme ahasa asy karu e'y reheve aiko-
vy” he'l. “Xe areko va'e aipapa meme dez-gwi
aipe'a petei ame'é€ nde-vy gward” he'i omondo-vy
onhe'é Nhandejary-pe onhenohé pord hagwa mo'a
ixupe, he'it Hesu omombe'u-vy.

13 —_Ha upe oporombopaga va'ety oti oike
hagwa ojeporahéi haty-py. Mombyry-rupi rei
oiko. Noma'é ma'éi voi oiko-vy otl eterei-gwi.
Ndojeesaupiry ojahe'o voi oil-vy onhemboasy-
vy “Xe ko xe py'a vai voi aiko-vy” ho'e-vy hasé.
“Tupd, xe Jary” he'i, “Xe poriahuvereko katu”
he'i onhemboasy-vy ixupe. “Xe rembiapo vai
eterei voi aiko-vy” he'i onhemboasy-vy, he'i Hesu
omombe'u-vy.

14Ha he'i ave Hesu:

—Ha'e-ta katu xe: Onhemboasy va'e-gwi
omboyke voi-ma hembiapo vaikwe Nhandejary.
Ohendu voi inhe'€. Ipy'a poti-vy oho jevy gwdga-
py. Ha upe fariseu va'e-gwi hembiapo vaikwe
nomboyke mo'adi voi onhenohé porase mo'a ixupe-
gwi, he'i Hesu arandu nhe'€ oiporu-vy.

Upéi he'ijevy.

—Anhete ha'e-ta peé-my: Onhemboeteseve va'e-
rehe avave nopenai ard, ha onhemomiri va'e-pe
ae katu omboete va'erd, he'i Hesu omombe'u-vy.

Mitdgwe-pe Hesu ohovasa
(Mt19.13-15; Mc 10.13-16)
15 0Ogweru ave okwa-vy Hesu renda-py mitagwe
Hesu omoi hagwa opo mitd kwéry-rehe ohovasa

hagwd. Ha hemimbo'e kwéry ohexa-ma ramo,
hakate'y Hesu-rehe.

—Ani ereru Hesu ha-py mitd mixi mixiva'e, he'l
ojoko-vy.

16 Ha Hesu katu he'i:

—Eheja katu tou mitd'i gwive xe renda-py.
Ani erejoko tel. Mitd'i reko mirl vérami va'e
meme omoirii-ta Nhandejary gwuvixara-pe, he'i
omombe'u-vy.

17 —Anhete ko ha'e-ta peé-my. Nhandejary oiko
ha-rupi huvixa ramo ndaipori-ta onhembotuvix-

ave va'e.. Onhemohekomirive va'e ae omoirii-ta
ixupe, he'it Hesu omombe'u-vy.

Imba’e reta va'e onhomongeta Hesu ndive
(Mt 19.16-22; Mc 10.17-22)

18 Pete mburuvixa oporandu Hesu-pe:

—Mbo'ehary, nde reko pord va'e. Mba'e tipo
ajapo-ta xe aikove hagwa Nhandejary ndive
apave'y reheve? he'i oporandu-vy Hesu-pe.

19 _Ne mandu'a pord katu ne nhe'égwe-rehe, he'i
ixupe Hesu. —“Nde reko pord va'e” ere kuri xe-
rehe. Nhandejary, ha'e anho mante heko pora tee
va'e, he'i Hesu ixupe.

20 _FEreikwaa-ma Nhandejary omombe'u
va'ekwe nhande rekord, he'i ave Hesu. —
Ani ereiko tei ambue mbue ndive, he'l. —Ani
ereporojuka tei. Ani eremonda tei. Ani nde apu
tel avave-rehe. Emboete katu nde ru, nde sy
ave. Upéixa omombe'u va'ekwe Nhandejary nde

rekord, he'i ixupe Hesu.*

* 18:20 £x 20.12-16

21 _Xe mitd ramogware dy peve upéa nhe'd
namokanhyi, he'i. —Ahendu vyteri aiko-vy xe, he'i
Hesu-pe.

22 Ohendu-ma ramo, Hesu he'i ixupe:

—Petel ol va'e nderejapdi vyteri, he'l ixupe. —
Erereko va'e gwive evendepa katu. Hepykwe ae
eru eme'émba iporiahu va'e kwéry-pe. Upéixa ere-
japoramo, nde rekoha porara erereko ara yvay-py.
Upe rire eju katu xe moird, he'i ixupe Hesu.

230hendu-ma ramo inhe'€ ndovy'avéi-ma. Ipy'a
reraha eterei omba'e reta reta-rehe.

Hasy eterei opamba'e ogwereko va'e oiko hagwa
Nhandejary mburuvixa ramo oiko ha-rupi
(Mt 19.23-30; Mc 10.23-31)

24 Ha Hesu oma'é hese. Oikwaa-ma ndovy'avéi-
ma upe va'e. Upéixa-gwi he'i onhondive ol va'e-pe:

—Hasy peve opamba'e ogwereko va'e omoirl
hagwa Nhandejary gwuvixara-pe, he'i.

25 —Hasy eterei nhambohasa ka'ijugwasu kwa-
rupi mymbagwasu camelo, ndaijaséiry. Ha hasyve
imba'e reta va'e omoirli hagwa Nhandejary gwu-
vixara-pe, he'i.

26 Ha ohendu va'e kwéry he'i:

—Kiva'e onheresende-ta, aipo ramo? Hasy
eterei nipo nhanheresende hagwa ra'e, he'l.

27Ha Hesu katu he'i:

—Peé&-my hasy eterei va'e ndahasy mo'ai Tupa
Nhandejary-pe. Ha'e anho mante ne resende
va'erd, he'l.

28 Ha upéi katu he'i ixupe Pedro:

—Ore niko orogwereko va'e gwive orohejapa
oroju-vy oromoirti hagwa, he'i Hesu-pe.

29 —Anhete ko xe ha'e-ta nde-vy, he'i ixupe
Hesu. —Xe moirli hagwa gwoga, gwoga pygwa
ave oheja va'e hetave ojohu va'erd gwembie-
jare rekoviard. Gwembireko, gwyke'yry, gwyvyry,
gweindyry, gwa'yry, gwajyry, oména, omembyry,
gwykéry, okypy'y kwéry, okyvyry, gwu, osy oheja
ramo omoirti hagwa Nhandejary gwuvixara-pe,

30 hetave tave ome'é va'era ixupe Nhandejary.
Ohexakwaa rei va'erd ixupe ko'dy, ha yvy opa-
ma rire oikove meme va'erd Nhandejary ndive
opave'y reheve, he'i Hesu.

Omanotaha omombe'u Hesu
(Mt20.17-19; Mc 10.32-34)

31Upéi ohenoi jevy gwi doze gwemimbo'e ixupe
kwéry anho omombe'u hagwa.

—Jahajaiko-vyJerusalém tetd-my. Ha xe Nhande
Ryke'y tee va'e ahasa asy-ta upe-py, he'i. —
Nhandejary nhe'é-py omombe'u va'ety kwéry
omohenonde va'ekwe ihai-vy mba'e pa ojehu-ta
xe-vy. Upe ohai va'ekwe xe rehegwa ay ojapopa-
ta, he'l.

32_Xepyhy-ta xererahajudeue'yva'e kwéry-pe.
Onhembohory-ta xe-rehe, xe rereko asy-ta ave,
onygwo-ta ave xe-rehe.

33 Xe mbopi rire xe juka-ta. Mbohapy ary-py
anhemoingove jevy-ma va'erd, he'i gwemimbo'e
kweéry anho-pe onhemombe'u-vy Hesu.

34 Ha hemimbo'e kwéry nohendu kwadi voi

Hesu nhe'é. Ojeapysaka rei hikwai. Onhenhomi
voi ixugwi kwéry pono oikwaa he'ise va'e.

Jerico teta mygwa hesapyso ey va'e-pe ombogw-
era Hesu
(Mt 20.29-34; Mc 10.46-52)

35 Ogwahé-tama Jericd tetd-my. Hi'agwi-ma oi
ramo tetd hesapyso e'y va'e ogwapy oi-vy tapeg-
wasu rembe'y-py. Omba'e repyra-rehe ojerure oi-
Vy.
36 Ha Hesu ndive ojogweroaty va'e ohasa oje'6i-
vy tape-rupi. Ohendu ramo ijayvu, oporandu
ohexa va'e-pe:

—Mbava'e tipo ojapo oje'di-vy? he'i hese.

37 —_Hesu Nazaré pygwa ohasa oje'di-vy, he'l
Ixupe.

38 Ohendu-ma ramo, onhe'é hata ohenoi-vy:

—Hesu, Davi remiarirdre, xe poriahuvereko
katu, he'i.

39 Henonde-rupi ohasa va'e inhe'é ojoko mo'ad
Ixugwi:

—EKkiriri katu, he'l ixupe omongiririse mo'a-vy
Ixupe.

Ha'e katu hatave tave joty osapukai oi-vy:

—Xe poriahuvereko katu, Davi remiarirdkwe,
he'ijoty.

40 Upéi opyta-ma Hesu.

—Eru ixupe, he'l.

Ou-ma ramo oporandu ixupe Hesu:

41 _Mbava'e tipo ereipota xe ajapo hagwa nde-
rehe? he'ihesapyso e'yva'e-peijeroviaha ojekwaa
uka hagwa.

—Eme'é xe resard xe-vy, mbo'ehary, he'i.

42 _Ema'é. Nde resapyso-ma ngatu, he'i. —Xe-
rehe erejerovia-gwi erekwera-ma, he'i.

43 Onhe'é jave okwera-ma. Okwera-ma ramo,
omoirli-ma ixupe oho-vy. Omboete ete Nhan-
dejary-pe oho-vy Hesu rapykweéri.

Ha upe pygwa oi va'e gwive, upéa ohexa va'e
gwive, Nhandejary-pe omomba'egwasu ete voi.

19

Zaqueurehegwanhe'é

10gwahé-ma Hesu Jerico tetd-my. Ohasa oho-vy
teta-rupi.

23 Ha petel mburuvixa ohexase eterei Hesu-
pe. Pirapire-py nhane mbopaga va'ety kwéry-pe
mburuvixa upéa. Imba'e reta va'e. Ikarape va'e.
Héry va'e Zaqueu. Ikarape-gwi ndikatui ohexa
kente ari-rupi Hesu-pe. Heta eterei ojogweroaty
va'e ogweroajere Hesu-pe omanha manha hese-

4Upéi Hesu oho hagwa-rupi oho yvyra-rehe oje-
upi Zaqueu. Oripara oho-vy yvate ojeupi oi-vy
ohexa hagwa Hesu-pe.

> Ogwahé-ma ramo Hesu upe yvyra gwy-py,
opyta. Orepara yvate-koty oma'é Zaqueu-rehe.

—Zaqueu, egwejy. Pya'e egwejy. Aha-ta nde
roga-py, he'i ixupe.

6 Pya'e ogwejy oho ohogwaiti Hesu-pe. Ovy'a
eterei Zaqueu. He'i Hesu-pe:

—Jaha katu, he'i.

Pya'e oho indive.

7 Hexahdry ndojohu pordi. Ojohu vaipa voi.
Onhe'é vai vai Hesu-rehe, .

—Hesu omoiri rei opaixagwa va'e-pe. Ojejavy
va'ety jepe, Hesu katu omoirt joty ixupe, he'i hese
ojohu vai-vy.

8Ha uperire, ogwahé-marire, hdga-py oi-marire,
Zaqueu he'i:

—Xe Jary, arova katu xe rekoha, he'l ixupe.
—Iporiahu va'e kweéry-pe ame'dé-ta heta xe
mba'ekwe. Amboja'o ja'o-ta xe rembierekokwe.
Ame'é-ta iporiahu va'e kwéry-pe. Ha xe rembiapo
vaikwe-gwi heta voi xe pirapire, he'i. —Petel
va'e-rehe areko ramo xe rembiapo vai-rupi
ahekoviard-ta ame'éve-ta voi. Ijarykwe-pe irundy
voi ame'é-ta hekovia. Arova-ta ave xXe rekoha, he'i
Hesu-pe.

9Upe-ma ramo Hesu he'i:

—Ay eremoirii-ma Nhandejary nde ruvixa-pe.
Omboyke-ma ndéhegwi ne rembiapo vaikwe. Ne
resende-ma. AArado remiarirdre voi ko nde.

10 Xe, Nhande Ryke'y tee va'e agwahé-ma aju-
vy aheka Nhandejary-gwi mombyry oiko va'e-pe
aresende hagwa.

Mburuvixagwasu oplata oiporu uka va'e re-
hegwanhe'é
(Mt 25.14-30)

11 Upe nhe'€ ohendu hikwdai. Ha namombyry
etéiry Jerusalém tetd-gwi. Upéixa-gwi ohendu-
ma ramo upe nhe'é ojogweroaty va'e he'i opy'a-
py. “Ojekwaa-tama para'e Nhandejary nhande
ruvixard. Ogwahé-tama Hesu Jerusalém-my” he'i.
“Ojekwaa-tama para'e nhande ruvixara.”

Upéa-rehe Hesu omombe'u jevy ixupe kweéry
arandu nhe'd mburuvixagwasu oplata oiporu-
ruka va'e rehegwa nhe'é-rami. He'i:

12 _Petel mburuvixa oho mombyry. Yvy
ambue-py oho onhemomburuvixagwasu hagwa.

Oiko-ma ramo mburuvixagwasu, ou jevy va'erd
oiko hagwe-py.

13 Oho €'y ngatu ohendi gwi dez va'e gwem-
bigwai. Petei tei-pe ome'é plata. Petel meme
ome'8 ixupe kwéry. Ome'€ jave he'i gwembigwai-
pe. “Ko xe plata eiporu pord erembohe'yi hagwa
xe rapykwe-py. Agwahé jevy-ma aju-vy ramo,
aporandu jevy ard nde-vy he'yiverd-rehe” he'l
omanda-vy gwembigwai-pe.

14 _Ha heta he'yi kwéry ndija'éi rei mburuvixa-
rehe. Upéixa-gwi nhe'é rei omondo hapykweéri
mburuvixave va'e-pe: “Upe va'e ore ndoroipotai
ore ruvixard. Ipogwy-py ndoroikoséiry. Hekoha
vai eterei” he'i rei hese.

15 —QOiko-ma ramo mburuvixagwasu ramo, og-
wahé jevy oyvy-py. Upéi ohendi gwembigwai
kWéry oplata rehegwa oikwaa hagwa.

—Ogwahé ypy va'e omombe'u ixupe: “Xe ru-
vixa, aiporu va'ekwe nde plata” he'i omombe'u-
vy. “Ereme'g petel xe-vy va'ekwe amoive nde-vy.
Ambohekovia nde-vy dez jevy” he'i omombe'u-vy.

7 —Ovy'a hemimbohekoviakwe-rehe mburu-
vixa. “Ipord voi” he'l. “Xe rembigwai pora voi,
nde. Ndahetdi mba'e jepe erenhangareko kwaa
pora hese. Upéixa-gwi dez tetd mygwa-pe ereiko-
ta mburuvixa ramo” he'i ixupe.

18 _Upéa ogwahé rire, petel jevy ogwahé: “Petel
nde plata aiporu-gwi amoive nde-vy cinco jevy
ave” he'l ixupe.

19 —“Aipo ramo erenhangareko kwaa ave nde.
Upéixa-gwi ereiko-ta mburuvixa ramo. Cinco teta
va'e-rehe erenhangareko-ta” he'i gwembigwai-pe.

20 —Upe rire ou petei jevy hembigwai ave he'i
gwerekwa-pe: “Ame'é jevy-ta nde-vy nde plata”
he'i ixupe. “Upe petei ereme'é va'ekwe xe-vy an-
hangareko pord hagwa anhugwa imoi-vy ao-py.

21Xe ko, ati voi ndéhegwi” he'i ixupe. “Aikwaa voi
ne rakate'yha. Ereme'é e'y va'ekwe jepe, ereipe'a
joty ijary-gwi. Erenhemity e'y reheve, eremono'd
uka vai joty ne mba'era ijjarykwe-gwi. Upéixa-gwi
ati ndéhegwi” he'i.

2 _“Ne rembiapo vai voi ko nde xe-rehe” he'i
herekwa ixupe. “Nderevaléi voi” he'i ave. “Ma'era-
gwi ndereiporu pordi xe plata?” he'l ixupe. “Ere
kuri xe-vy: Ne rakate'Vha aikwaa voi, ere” he'i
ixupe. “Ereme'g e'y va'ekwe ereipe'a ijary-gwi, ere
xe-vy, Eremono'd uka vai ne mba'erd ijarykwe-
gwi, ere ave kuri xe-vy.

23 Aipo ramo ma'erd-gwi nereme'éi va'ekwe xe
plata pirapire oiporuruka va'e-pe? Oiporuruka
va'ekwe repy ohekoviard jevy hagwa xe-vy. Ne
remblapo vai vol xe-rehe” he'i ovy'are'y-vy in-
hate'y va'e-pe.

24 _Upéi he'i gwembigwai ambue-pe: “Eipe'a
jevy xe plata ixugwi. Upéa ave ereme'é jevy hagwa
upe dez plata omono'd va'e-pe” he'i.

25 —Upéa-rehe he'i gwerekwa-pe: “Ogwereko-
ma dez. Naiporai ereme'éve ixupe” he'i jevy.

26 —“Ipord ereme'dve Ixupe” he'i herekwa.
“Nhande re'yi he'i meme: Heta ogwereko va'e-
pe hetave ome'é jevy va'erd. Ha inhate'y va'e,
naimba'e rexakwadi va'e-gwi oipe'apa va'erd
Ixugwi. MIXI ogwereko ramo jepe, ogwereko va'e
gwive oipe'apa jevy-ta ixugwi” he'l

27“Ha'e-ta ave peé-my: Peru katu xe-rehe ija'e'y
va'ekwe. Ndaxe potairy va'ekwe gwuvixard. Xe
renonde-py jevy pejuka ixupe kwéry” he'i omanda-
vy ijukahard-pe, he'i Hesu nhande ruvixa ramo
ndojehexa uka pya'eséi-vy.

Jerusalém tetd-my ogwahé Hesu
(Mt21.1-11; Mc 11.1-11; Jo 12.12-19)

28 Upe rire, upéa omombe'u rire, Hesu oho
Jerusalém tetd-my. Gwemimbo'e kwéry renonde-
rupi oho tape-rupi oje'oi-vy.

29 Ha nogwahéi vyteri, onhemoagwi ranhe
Betfagé tetd miri-gwi. Betnia tetd-gwi ave. Yvy-
atyrusu Oliveiras ypy-py ogwahé gwahé ranhe
oho-vy. Upe-gwi omondo gwenonde-rupi mokdi
gwemimbo'e:

30 —Tereho tetd miri-my ore renondera-rupi, he'i
ixupe. —Ereike-ma ramo eretopa-ta mburika'i on-
henhapyti ha-py. Hi'ari ojejeupi e'y va'e. Ejora
heru-vy, he'i.

31 _Erejora ramo mburika, “Ma'erd tipo erejora
mburika?” he'iva'erd nde-vy. Aiporamo ere ixupe,
“Araha-ta. Oikotevé hese nhande ruvixa” ere kuri
ixupe, he'i imondo-vy.

32 Ha upéi katu oho upe mokoi va'e ha otopa
omombe'u hagwéixa.

33 Ojora jave mburika'i ijary oporandu mokdi
hemimbo'e-pe:

—Ma'erd tipo erejora xe rymba mburika'i? he'i.

34 _Nhande ruvixa oiporu-ta ixupe. Oiporu
hagwa araha-ta, he'i.

—Aipo ramo eraha, he'i.

35 Ha upéi katu ogweru Hesu-pe. Omoi hi'ari
oao. Ha Hesu-pe ohupi omoi mburika ari oho
mombyryve hagwa.

36Ha ohojave heta va'e omboioao oipyso hagwa
Hesu ogwata hagwa hi'dri. Haperd-rupi omoi
omboete-vy. Hesu mboete-vy ha'e oipyso oao.
Ogwejy oje'di-vy hikwai.

37 Upéi ogwahé-tama ramo ogwe]y tape-rupi
yvyaty Oliveiras ari-gwi. Ogwejy oje'di-vy jave, og-
wahé-tama ramo Jerusalém tetd-my, hese ojerovia
va'e kwéry ogwerohory Hesu-pe. Osapukai joa
oporahéi ave omboete Nhandejary-pe. Heta hem-
biapo pora hexapyra-rupi ohexa va'ekwe-rehe om-
boete ixupe:

38 _Ereju-ma, he'i. —Ipord katu, he'i osapukai-vy
ixupe. —Nhandejary ombou-ma nhande-vy mbu-
ruvixagwasu. Tohovasa vasa katu Nhandejary,
he'i hese. —Toiko yvay-py py'agwapy pord. Nhan-
dejary yvay-py ol va'e-pe jaha nhamboete, he'l
oporahéi-vy.*

39Upéa-rehe gwi fariseu va'e oi jave ojogweroaty
va'e pa'li-my he'i Hesu-pe:

—Mbo'ehary, ejoko katu ixupe kwéry pono aipo-
rami he'i nde-rehe, he'i Hesu-pe.

40 _Tekotevé oiko xe mboete va'erd. Kente
kwéry naxe mboetéi ramo ra'e Nhandejary
omonhe'€ uka va'era ra'e ita kwéry-pe xe mboete
hagwa. Kente rekoviard xe mboete hagwai, he'i
Hesu fariseu kwéry-pe.

Hesu ojahe’o Jerusalém tetd mygwa kwéry-rehe

* 19:3851118.26

41 Qgwahé-tama ramo, ohexa-ma ramo
Jerusalém tetd Hesu ojahe'o upe pygwa kwéry-
rehe.

42 _Apomboasy voi peé-my. Ndapeikwadi
vyteri mba'eixagwa pa pene mbopy'agwapy,
he'i. = —Nhandejary xe mbou va'ekwe pene
mo'arandu hagwd mo'd ha napehenduséi xe
nhe'd.  Napehenduséi-gwi pene aranduragwe
okanhy-ma pendéhegwi.

43 Ogwaheé-tama peé-my pehasa asy hagwa.
Pende-rehe ija'e'y va'e kwéry ou va'erd. Pene retd
jerekwe-rehe ojo'o-ta yvykwa. Omopu'a-ta ave
ne mbotyhaty ponove avave 0sé pene retd-gwi,
pende jopy-ta.

44 Pene hundipa-ta. Oity-ta pene retd. Ha
peé kwéry upe-py oi va'e onhehundipa-ta. Ita-
gwi pejapo va'ekwe pende roga kwéry. Ha upe
ita kwéry oity-ta. Ndohejai ard ni petel ita
hendagwe-py. Oitypa ete ard. Upéixa pene
mbohasa asy-ta. Nhandejary xe mbou-ma ha
“Nhane remiha'ard ogwahé-ma ra'e” nderéiry xe-
rehe. Ndapejerovidiry joty xe-rehe. he'l. —
Upéa-rehe pene hundipa-ta Nhandejary, he'i Hesu
Jerusalém mygwa kwéry-rehe.

Omba'evende va'e kwéry-pe omosémba Nhan-
dejdry roga kakwaa-gwi Hesu
(Mt21.12-17; Mc 11.15-18; Jo 2.13-22)
45 Upe rire oike Hesu Nhandejary rdéga kakwaa-
py. Omba'evende va'e-pe omosémba.
46 He'i ixupe kwéry onhemonhe'é-vy:
—O1 kwatia-rehe Nhandejary nhe'é he'i: “Héry-
ta Xe roga xe mboete haty inhe'd mondo haty

Nhandejary-pe”. Ha peé katu peiporu Nhandejary
roga oporosakea nhemi va'e roga-rami, he'i ixupe
kwéry Hesu omosé-ma ramo imondo-vy.*

47Ha Hesu oho meme Nhandejary roga kakwaa-
py ombo'e mbo'e oiko-vy. Iko'€mba mba ombo'e
meme-vy upe-py.

Ha pa'i ruvixa kwéry, judeu rekombo'ehaty
kwéry, judeu ruvixa kwéry ave oheka heka ojuka
hagwa Hesu-pe.

48 Ha ndotopai mba'e-rehe ojuka ixupe. En-
terovéa kente kwéry ojeapysaka katu katu eterei
ohendu hagw3 inhe'é.

20

“Kiva'e nhe'é-rupi ko'd va'e erejapo?” oporandu
Hesu-pe
(Mt21.23-27; Mc 11.27-33)

1 Ha petel ary Hesu oime jevy Nhandejary roga
kakwaa-py omombe'u mbe'u hagwa Nhandejary
nhe'é pord. Ha omombe'u jave ou henda-py pa'i
ruvixa kwéry, judeu rekombo'ehaty kwéry, judeu
ruvixa kwéry ave:

2 —Kiva'e nhe'é-py ko'd va'e erejapo? he'i. —
Kiva'e tipo nde-vy a-rami oporombo'e uka ave
nde-vy? he'i ave. Oporandu Hesu-pe hikwai.

3 —Xe ave aporandu-ta peé-my petei mba'e, he'i.
—Pemombe'uranhe ramo xe-vy aporandu-ta va'e-
rehe, amombe'u-ta ave nde-vy kiva'e nhe'é-py xe
rembiapo, he'l.

Upéi oporandu omoKkiriri hagwa ixupe kwéry:

* 19:461556.7;Jr 7.11

4 —Kiva'e nhe'é-py va'ekwe Jodo Batista amyri
oporomongarai oiko-vy va'ekwe? Nhandejary
nhe'é-py para'e, teko rei nhe'@-py para'e
oporomongarai oiko-vy ha'e ae ho'arandu-rupi
rei para'e ojapo? he'i. —.Emombe'u ranhe katu xe-
vy, he'l ixupe kwéry Hesu. Ha'e katu oikwaa-ma.

5 Upéa-rehe oporandu randu ojO6upe:

—“Nhandejary nhe'é-py katu oporomongarai
va'ekwe” ja'e ramo “Ma'era nderejerovidi va'ekwe
hese?” he'i ard nhande-vy, he'i 0joupe hikwai.

6 —Ha, “Teko rei nhe'é-py oporomongarai
va'ekwe” ja'e ramo, nhande api va'era ita-py kente
kwéry nhande juka hagwa, he'i 0joupe. “Jodo niko
Nhandejary nhe'&-py omombe'u va'ety voi” he'i
kente kwéry hese, he'i 0joupe hikwai. —Iporave
nhakiririrei hese jaiko-vy, he'i ojoupe.

7Upéa-rehe he'i Hesu-pe:

—Ndoroikwadiry, he'i mo'a.

8 —Aipo ramo, xe ave namombe'u mo'di peé-my
kiva'e pa ojapo uka xe-vy ko'd va'e, he'i ixupe kwéry
Hesu.

Arandu rehegwa nhe'é uvaty-py omba'apo va'e
rehegwa nhe'é-rami
(Mt21.33-46; Mc 12.1-12)

9Ha upéi katu omombe'u upe pygwa-pe arandu
rehegwa nhe'é uvaty-py omba'apo va'e rehegwa-
rami:

—O01i va'ekwe uva onhoty va'ekwe. Oho onhoty
uvaty omoi hagwa. Ha omoi rire oheja omba'apo
va'erd-pe yva aju omboja'o ja'o ard ime'é-vy va'e-
pe. Upéi oho mombyry. Tetd ambue-py hi'are voi
oiko-vy.

10 Hi'aju ramo omondo va'erd ivia ramo gwem-
bigwai omboja'o hagwa yva mbyte-rupi ogweru-
ruka hagwa ojéupe. Ha uvaty-py omba'apo
va'e katu hembigwdi-pe oinupd jevy imbou-vy.
Nome'&i ixupe ogweraha va'erd. Ombojevy oin-
upa-vy.

11 Ambue jevy omondo ivia ramo. Ha'e kwéry
oinupd onhembosarai hese, ombojevy rei ave
mba'eve e'y ogweru hagwa ixupe nomboetéi-gwi.

12 Ambueve omondo jevy ombohugwypa,
omonha imbojevy imbou-vy.

13 Upe rire uvaty jary he'i opy'a-py: “Mbava'e
tipo ajapo-ta” he'i opy'a-py. “Amondo jevy-ta xe
rembiayhu tee. Amondo-ta xe ra'y. Omboete-
ta para'e xe ra'y ogwahé oho-vy ramo” he'i mo'a.
Upéa-rehe gwa'yry omondo.

14 Ohexa-ma ramo ta'yry omba'apo va'e he'i
0jOupe:

—Upéa uvaty jaryrd. Jaha jajuka ixupe, he'l
jevy hese. —Upéixa ramo opyta ard nhande-vy
imba'erdgwe, he'i ojoupe.

15 Upéixa-gwi uvaty-gwi ogwenohé ojuka ixupe.
Oikwaa-ma ramo uvaty jary, mba'e tipo ojapo-ta
ixupe kwéry?

16 Ohepy joty va'era ixupe kwéry. Ogwahé-ta voi
ojuka uka upe hembiapo vai va'e-pe. Ohekoviard-
ta omba'apo va'erd, he'i Hesu judeu ruvixa kwéry
rekokwe oikwaa uka-vy.

Ohendu-ma ramo Hesu nhe'd, upe uvaty
rehegwa-rami hesegwa omombe'u va'e nhe'g,
he'i:

—Niporai voi oiko ramo upéixa, he'i.

17Upéi Hesu oma'é hese kwéry ha he'i jevy:

—Pene mandu'a kena Nhandejary nhe'é ohai
uka va'ekwe-rehe.

“Ndovaléi upe ita, he'i 6ga omopu'd va'e imboyke-
vy. Ha ojohu vai jepe, upe ita 6ga pytahoha
ramo oiporu. Oga pytahoha voi ita.”*

he'i Nhandejary kwatia nhe'é.

18 Ho'a-ma ramo upe ita-rehe opémba va'erd

ho'a va'e. Ha ho'a-ma ramo upe ita kente ari

omongu'ipa-ma va'era ixupe, he'i jevy ita rehegwa
nhe'é-rami ojéhegwa nhe'd@ henduhary rehegwa
nhe'é ave omombe'u-vy.

Ipora tipo japaga nhame'é-vy mburuvixagwasu
César-pe hemimbopaga uka?
(Mt22.15-22; Mc 12.13-17)

19 Ohendu ramo inhe'dé oikwaa pya'e ojéhegwa
hikwai.

—Nhande rehegwa nhe'®@ omombe'u Hesu
arandu nhe'é oiporu ramo, he'i ojoupe judeu
rekombo'ehaty kwéry, pa'i ruvixa kwéry ave.

Upéa-gwi oipyhyse mo'a ixupe. Ha ikyhyje-gwi
ndoipyhyiry. Hesu reroviaha heta ol indive-gwi
ikyhyje. Nombopoxyséiry ixupe kwéry.

20 Upéixa-gwi ome'é plata gwembigwaira-pe:

—Peho meme Hesu ndive pemonhe'é avy hagwa
ixupe, he'i ome'é-vy inhe'e¢ mbojejavy uka va'era-pe
mo'ad hepyra. —Pejeapysaka pord katu inhe'é-rehe.
Pende rekoha pord va'e-rami peiko-vy pehendu
hendu ra'anga inhe'é. Petel nhe'é va'e ojavy ramo
nhamombe'u-ta mburuvixa-pe oipyhy uka va'era
ojuka uka hagwa, he'i omonhe'é avyse mo'a-vy
Hesu-pe.

* 20:1751118.22

Inhe'd avy ramo ohendu hagwa mo'a oiko in-
dive.

21 Aipo ramo imonhe'é avyhard mo'd oho in-
dive. Oporandu ixupe:

—Mbo'ehary, jaikwaa anhei-rupi erenhe'd.
Anhei-rupi ne remimombe'u mbe'u, he'i
omonhe'd avyse-vy. = —Nerependi avave-rehe
neremo'di avave-pe. Nde-vy enterovéa peteixante.
Anheigwa eremombe'u Nhandejary rape pora-
rehe ereporombo’e ramo, he'i.

22 _Iporatipo nhande judeu reko-rupijaikova'e
japaga nhame'é-vy hemimbopaga uka mburuvix-
agwasu César-pe? Ipora tipo japaga e'y ixupe? he'l
oporandu-vy hikwai Hesu-pe.

23 Ha Hesu katu oikwaa voi hese. Ndogwerekoi
ramo gwova-py mba'eve, oikwaa joty ipy'a ky'aha.

24 _Eme'¢ xe-vy plata atd mburuvixagwasu
remimbopaga uka xe ahexa hagwa, he'i.

Ome'é rire oporandu rei ixupe kwéry:

—Kiva'e ra'anga oi ko'a-py? Kiva'e ohai uka
va'ekwe? oporandu rei ixupe kwéry.

—César ra'anga, he'i. —Hembihai uka ave, he'l
ixupe.

25 —Aipo ramo, eme'é César-pe imba'e. Ha Nhan-
dejary-pe katu eme'd hemimbota ave, he'l ixupe
kwéry Hesu.

26 Ndikatai omonhe'é avy ixupe ojogweroaty
pa't-rupi. “Hasy va'e-rehe jepe nhaporandu ramo
ixupe, omombe'u pord joty” he'i hese opondera-vy.
Ha mba'eve noporanduvéi ixupe.

Jaikove jevy va'e rehegwa nhe'é
(Mt22.23-33; Mc 12.18-27)

27 Ha upéi ou henda-py gwi saduceu kwéry.

“Ndoikoveéi-ma va'erd omano va'ekwe” he'ireiva'e
saduceu kweéry.

28 Ou oporandu Hesu-pe:

—Mbo'ehary, he'i ixupe hikwai, —Moisés amyri
omoi va'ekwe kwatia-rehe Nhandejary remimb-
ota ohai nhande-vy:

“Tyke'yry omano ramo, oheja ramo gwem-
birekokwe naimemby jepéi ramo, tomenda
katu tyvyry gwovajare-rehe. Upéixa ramo,
Ke'y ra'y, he'i mo'a va'erd imemby ypy-
rehe.”*

Upéixa voi Moisés amyri omoi va'ekwe nhande-vy

kwatia-rehe, he'i.

29 —01 va'ekwe petel tyke'yry seis tyvyry.
Tyke'yry omenda kunha-rehe. Upéi omano ramo,
ndata'yry jepéiry.

30 Tyvyry omenda gwovajare-rehe. Ndata'yry
jepéi ramo omano ave tyvyry. Upéi tyvyry ambue
jevy omenda hese.

31 Petei tel omenda hese, gwovajare-rehe. Petei
tel omano ramo ndaita'yry jepéi hikwai.

32Upe rire upe kunha ave omano-ma ave.

33 Oikove jevy ramo, kiva'e rembirekora upe
kunha? Gwi sete tyvyry kwéry omenda va'ekwe
hese, he'i oporandu-vy Hesu-pe upe “Omano
va'ekwe ndoikove jevyi” he'i va'e kwéry.

34-35Ha upéa-rehe Hesu omombe'u ixupe kwéry:

—Amombe'u-ta peé-my omano va'ekwe oikove
jevymaha. Tekoha-rupi pora oiko va'ekwe gwive
onhemoingove jevy rire katu nomendavéi-
ma va'erd dygwa omendaha-rami, he'l ixupe.

* 20:28 Dt 25.5

—Kwimba'e kwéry nomendavéi-ma va'era.

Kunhagwe ave nomendavéi-ma va'era.

36 Oiko va'erda Nhandejary rembigwai yvay
pygwa reko-rami. Upéixa-gwi nomendavéi-ma
va'erd. Nomanoveéi-ma va'era ave, he'i. —Ha'e
kwéry Nhandejary ra'y voi, Nhandejary rajy ave.
Oikove jevy-ma va'era.
37Upéixa ave Moisés amyri omombe'u ave omano
va'ekwe oikove jevy va'erd. Yvyra ra'y okai va'e
rehegwa nhe'€¢ omombe'u ramo, omombe'u ave
Nhandejary nhe'é. He'i Moisés:

“Nhandejary a-rami he'i: Xe-ma Abrado Jary va'e
xe. IsaqueJaryva'e ave xe. Jaco Jaryva'e ave
xe”

he'i Nhandejary Moisés amyri kwatia-rehe. Ha

omanomba rire ae upe myamyri, he'i va'ekwe

upéixa, he'i Hesu.

Upéi he'i:

38 _Ha'e-ta katuxe: Nhandejary ndaha'éi omano
va'ekwe Jary. Oikove va'e Jary voi Nhandejary.
fxupe oikovepa joty, he'i Hesu nhane moingove
jevyha-rehe omombe'u-vy.

39Upéa-rehe gwijudeu rekombo'ehaty he'i ixupe:

—Ipord voi ne nhe'é. Hasy va'e-rehe jepe oro-
porandu ramo nde-vy, eremombe'u porad joty, he'i
ixupe.

40 Ha upe rire ave ndaipy'agwasuvéi oporandu
mba'eve-rehe Hesu-pe. Ndikatui omonhe'é avy
ixupe.

Nhane remiha'aré va'e Davi remiarirore
(Mt 22.41-46; Mc 12.35-37)

* 20:37Ex3.6

41 Ha upéi katu Hesu oporandu imonhe'é avyse
mo'a va'e kwéry-pe.

—Mba'éixa tipo Cristo ymagware Davi remi-
arirdre?

42 Tporahéi kwéry-py kwatia-rehe omoi-vy
omombe'u va'ekwe Davi Cristo rehegwa nhe'é:
“Nhandejary he'i xe Jary-pe: Egwapy katu xe yke-

rehe, he'i.
43Xe orombopu'aka-ta ne a'e'Vha-rehe, he'i. Xe yke-
rehe eregwapy ereha'ard-vy nde pogwy-py
amoingo hagwa ne a'e'{ha kwéry, he'i Nhan-
dejary xe Jary-pe”™
Upéixa ohai va'ekwe Davi amyri Nhandejary kwa-
tia nhe'é héry va'e Salmo-py.
44 Ha Davi amyri katu “Xe Jary” he'i Cristo-rehe.
Nhane remiarird-rehe “Xe Jary” ndaja'éiry. Aipo
ramo hemiarird pa? he'i Hesu omokiriri-vy ixupe
kwéry.

Judeu rekombo'ehaty kwéry reko-rehe Hesu on-

hemonhe'é
(Mt 23.1-37; Mc 12.38-40)

45 Enterovete va'e ohendu jave Hesu he'i gwi
doze gwemimbo'e kwéry-pe:

46 _Xdke, onhemboetese rei  judeu
rekombo'ehaty kwéry. Oao puku reheve
ogwatase voi. Kente kweéry-pe omboete uka
onhembotuvixa vixa oho-vy mba'e jogwa haty-
py. Ojeporahéi haty-py ogwapyse mburuvixa
pa'i-my. Mburuvixa gwapy haty-rupi ogwapyse
onhembovia ramo jekarugwasu haty-py.

* 20:4351110.1

47 Ha tembirekokwe rembiporu omonda
heraha-vy. Upe rire temiexagwd rei omondo
mondo ra'anga rei Nhandejary-pe heta
onhe'é enterove ohendu hagwa. Ombohasa
asyve-ta ixupe kwéry Nhandejary, he'i judeu
rekombo’ehaty-rehe omombe'u-vy.

21

Tembirekokwe iporiahu va'e rehegwa nhe'é
(Mc 12.41-44)

1 Ohexa Hesu kente kwéry Nhandejary roga
kakwaa-py. Oma'é oi-vy plata mboyru haty-rehe
Hesu. Ogwahé imba'e heta va'e kwéry omoi heta
jepe hetave tave omombyta joty ojéupe gwara.

20hexa ave kunha tembirekokwe okweri ome'é
va'e mokoi plata atd, omoi hyru-py.

3Upe-ma ramo Hesu he'i:

—Anhete ha'e-ta peé-my, he'i. —Ko kunha tem-
birekokwe iporiahu va'e ome'é hetave enterove-
gWI.

4 Ha'e kwéry katu ome'é heta jepe hetave tave
omohemby ojéupe gward kwéry. Ko kunha
katu imboriahu-gwi ome'€mba-ma gwembi'u
repyragwe, he'i Hesu.

Hesu he'i Nhandejdry roga kakwaa opa va'erd
(Mt 24.1-2; Mc 13.1-2)

5 01 Nhandejary roga kakwaa-rehe omombe'u
mbe'u 0joupe. Ipora eterei omoi hese ombojegwa-
vy. Hemime'8gwe Egwe-rehe ita pord pord va'e-rehe
onhomongeta hikwai.

6Ha Hesu he'i:

—Ogwahé va'erd ary gwi pehexa va'e gwive
ho'apa va'erd. Ndopytdi va'era petel ita 0jo'ari,
he'i.

Nhandejary rogagwasu opa va'erd rexa ukaha
(Mt 24.3-14; Mc 13.3-13)

7Ha oporandu hikwdai Hesu-pe:

—Mbo'ehary, araka'e tipo oiko va'erd upéa?
Mbava'e tipo oiko-ta oroikwaa hagwa ojehu-
ta ramo ne remimombe'ukwe gwive?  he'i
oporandu-vy hikwai.

8 Ha Hesu he'i:

—Anike penhembotavy tei. Heta he'i rei va'er,
“Xe ko Cristo, pene remiha'ard va'e” he'i ard ijapu-
vy. Ani ererovia tel ixupe. He'i rei ard ave, “Og-
wahé-ma hi'éra oiko hagwa Nhandejary nhande
ruvixara” he'i ard oapu rei-vy. Ani ererovia tel
ixupe.

910 Nhorair6 rerakwd erehendu ramo ani
erekyhyje tel. Nhoraird-py ohekoviard ara
mburuvixa. Upéa oiko va'erd voi. Upe jave jepe
ne'ird vyteri ogwahé inhe'é ijjapy-py, he'i.

Upéi he'i jevy Ixupe kwéry:

—O0jehu va'erd pene mongyhyje va'erd. Yvypory
onhorairdbmba va'erd onhondive. Tetd mygwa
kwéry onhoraird va'erd tetd ambue mygwa kwéry
ndive. Mburuvixagwasu gwembigwai soldado
kwéry-pe omonhoraird uka ave ard ambue mbu-
ruvixagwasu rembigwai soldado kwéry ndive.

11 Heta tetd-rupi oiko va'erd yvyryryi hata,
nhembyahyi ave, ha mba'asy ave oiko va'erd. O1i
va'erd heta pene mongyhyjehard. Yvay-rehe ave
ojehexa va'erd hexapyra.

12 _Ojehu e'y mboyve upéixa pehasa asy ete
va'erd. Nde pyhy ard nde reraha ne mbohasa
asy-vy, ojeporahéi haty-py ne monhe'é uka hagwa.
“Erenhemonhandejary rei Hesu-rehe” he'i ara
nde-vy. Upéi katu ne mombo va'era preso ojepyta
haty-py. Xe-rehe ha-py nde reraha va'erd mburu-
vixa renda-py, mburuvixagwasu renda-py ave.

13 Upéixa nde rereko asy va'erd xe rehegwa
nhe'é eremombe'u hagwa ixupe kwéry. Emombe'u
pora katu xe rehegwa nhe'é.

14 Aninde py'anhemondyitelere va'erd-rehe. Xe

oromoarandu va'era.

15 Ne nhe'érd ame'é va'erd nde-vy, ne arandurd
ave ame'é va'era nde-vy ndikatui hagwa gwi nde-
rehe ijja'e'y va'e ne mboapu. Onhe'€ poxy rei rei
va'e nane nhe'® mbojevy kwadi va'erd.”

16 Nde re'yi ete va'e kwéry ave pende rereko asy
va'erd. Nde ru, nde sy, nde ryke'y, nde ryvy, ne
reindy, nde kyvy, nde kypy'y, nde ryke enterovete
nde reraha uka va'erd nde rereko asy-vy, ne irt
kwéry ave xe-rehe ha-py pende rereko asy asy
va'erd. I[ja'e'y va'erd pende-rehe. O1 gwi pene pa'i
mygwa-pe ojuka va'erd ave.

17 Xe-rehe ha-py enterove ija'e'y va'era pende-
rehe.

18 Upéixaramo jepe ne mbaraete katu. Xe orore-
sende jevy va'erd. Petei jepe nde avy nokanhyi
va'era.

19 Xe nhe'é-py meme katu eiko erenheresende
hagwad, he'i Hesu omotenonde-vy ixupe kweéry
hekora.

* 21:15 Mt 10.18-19; Lc 12.11-12; Jo 16.2-3

Onhehundi-ta Jerusalém tetd
(Mt 24.15-21; Mc 13.14-19)

20 Hesu he'i jevy:

—Pehexa ramo Jerusalém tetd-my ogweroajere
ramo soldado kwéry mburuvixa ndive peikwaa-
ma va'erd onhehunditamaha.

21 Upe-ma ramo Judéia-py oi va'e tokanhymba
katu yvyatyrusu-rupi tokanhymba oje'6i-vy. Teta-
my 01 va'e tosé katu pya'e okanhy-vy. Nhu-my oi
va'e ani oike tei tetd-my. Tokanhymba katu.

22 Upe ary-py Nhandejary nhe'e he'i va'ekwe
gwive oiko va'erd. Judeu kwéry ohasa asy asy
va'erd hembiapo apokwe-rehe.

23 Ombovy'are'y va'erd ixupe kwéry. Ivy'are've
va'erd gwi kunha imemby va'erd, gwi imemby
mixi va'e ave. Ohasa asy eterei va'erd hikwai.
Judeu kwéry-pe ijyvy reheve Nhandejary ombo-
hasa asy-ta voi.

24 01 va'e kysepuku-py omano va'erd. Oi va'e
omboja'o heraha-vy tetd ambue-py oiko hagwa
tembigwairamo. Of ave opyta va'e Jerusalém teta-
my judeu e'y va'e pogwy-py. Hi'are va'era upéixa.
Judeu e'y va'e kwéry ojapopa upe Nhandejary
omotenonde hesegwa peve, opyta va'erd ipogwy-
py Jerusalém tetd upe-py oi va'e gwive.

Nhande Ryke'y tee va'e ou jevymaha rehegwa
nhe'é
(Mt 24.29-31; Mc 13.24-27)
25Hesu he'i jevy:
—Gwi yvay rehegwa ojei va'erd gwape-gwi.
Yvay-gwi kwarahy oje'o va'erd. Jasy ave hendy'a
va'erd, jasytata ave ojei va'erd gwape-gwi. Kente

kwéry tetd tetd mygwa katu onhemondyi va'erd
ygwasu ryapu rendu ramo.

26 Kwimba'e kwéry katu ikyhyje ete-gwi omano
va'e-rami oiko va'erd. Ova ova va'era gwendagwe-
gwientéroyvay rehegwa imbaraete va'e. Upéa-gwi
onhepy'a mondyi va'erd oha'ard-vy ou va'era-rehe.

27 Upéi katu xe Nhande Ryke'y tee va'e ajehexa
uka va'erd agwejy ramo arai-rehe. Xe pu'aka
reheve, xe rendy marangatu pende resa mbojevy
va'e reheve xe rexa va'erd aju-vy.”

28 Upe va'e ojehu-ma ramo, tane mbaraete katu.
Ani katu ne kyre'y e'y tel, hi'agwi ne resende
va'era.

“Aju jevymaha ora eha'aro eiko-vy” he't Hesu
(Mt 24.32-35; Mc 13.28-31)

29 Upéi omombe'u jevy Hesu arandu rehegwa
nhe'é figo mata rehegwa-rami:

—Pema'é katu figo mata-rehe, opa yvyra raka-

rehe.
30 Henhd6i-ma ramo hogwe pyahu-ma ramo

peikwaa-ma voi ogwahé-tama ary hakuha. Pehexa
ramo peikwaa.

31 Upéixa ave xe remimombe'ukwe. Pehexa
ramo oikomaha xe remimombe'ukwe, peikwaa
va'erd Nhandejary oiko-tama entéro va'e ruvixara.

32 Anhete ko ha'e-ta pe&-my: Aygwa omano e'y
mboyve ojehu va'era ko va'e.

33 Ary opa va'erd, ko yvy gwive opa va'erd.
Xe nhe'€, xe remimombe'ukwe ae ndopai va'era.
Opyta va'erd opa e'y reheve.

* 21:27Dn7.13

34-35 _Xake! Perepara pora katu pende rekoha-
rehe. Peiko pord katu xe ra'ard-vy. Ani pene
mandu'a eterei tel pene monga'uhard-rehe. Ani
pene mandu'a eterei tel ave pene mbohory-
hard-rehe. Ani ave pejepy'apy eterei tei pene
remikotevé ko'a pygwa-rehe. Xe aju jevy hagwa-
rehe ae tapene mandu'a ndu'a katu peiko-vy.
Sapy'a, ndorepara pordiha 6ra-py ombo'a nhuha
mymba. Upéixa ave sapy'a naxera'ard pordiha Ora-
py ojekwaa va'erd entéro ko yvy rupigwa kwéry-pe
Xe aju jevyha ary.

36 Upéa-rehe perepara katu ha'ar6-vy xe agwahé
hagwa-rehe. Pejerure rure katu Nhandejary-pe
mba'eve rei ndoikoi hagwa peé-my. Xe Nhande
Ryke'y tee va'e aju jevy va'era. Pejerure ixupe pene
mbopy'a pord hagwa pono penoti pende rekoha
xe renonde-py.*

Enterove ohenduse Hesu oiko-vy
37  Nhandejary rdéga kakwaa-py Hesu
oporombo'e ary jave. Pyhare ramo 0sé oho-vy
yvyatyrusu Oliveiraty-py.
38Hapyharevete meme oujevy Nhandejary roga
kakwaa-py. Entéro tetd mygwa oho-ma ohendu
hagwa Hesu remimombe'u.

22

“Mba'éixa pa jajuka-ta Hesu-pe?” oporandu
0jOupe
(Mt 26.1-5; Mc 14.1-2; Jo 11.45-53)

* 21:36 Mt 24.42-44; Mc 13.35-37; Lc 12.35-40; Rm 13.12-13

1 Ogwahé-tama aretegwasu. Upe-ma ramo gwi
ija'e'Vha ojukase eterei Hesu-pe. Judeu kwéry-pe
mate upe aretegwasu. Héry va'e pascoa. Oime
jave pascoa mbojape imbovuha e'j va'e ho'u judeu
kwéry.

2Ha ogwah@é-tama ramo aretegwasu, gwi judeu
va'e ojukase voi Hesu-pe. Pa'i ruvixa kwéry,
hekombo'ehaty kwéry ndive ija'e'fha kweéry
ojukase ixupe.

—Mba'éixa pa jajuka-ta upe va'e, he'i meme
0joupe hikwai. —Iporave jajuka uka nhemi ixupe
ani hagwa nhambopoxy ija'’eha kwéry-pe.

Upéixa he'l meme o0joupe ojukase eterei-gwi
Hesu-pe. Ijaty jaty va'e-gwi ikyhyje eterei-gwi
hikwai.

Judas onhomongeta pa't ruvixa kwéry ndive
Hesu oipyhy uka hagwa

(Mt26.14-16; Mc 14.10-11; Jo 13.2,27)

3Upe jave anhaygwasu Satanas oike-ma gwem-
bigwaira py'a-py. Judas Iscariotes héry ete. Petel
doze Hesu remimbo'e kwéry va'e Judas. Ha an-
haygwasu ogwapy ijyke-rehe ojokwai hagwa.

4 Upéi Judas oho onhomongeta pa'i ruvixa
kwéry ndive. Anhaygwasu nhe'&-rupi oho. Oho
otopa hagwa Hesu-rehe ija'e'Jha kwéry. Pa'i ru-
vixa kwéry ndive Nhandejary roga kakwaa-rehe
onhangareko va'e kwéry ndive ave ojotopa he'l
hagwa mba'e-rami po oipyhy arad Hesu-pe.

5 Upéa-rehe ovy'a eterei okwa-vy.

—Nde, ereme'd ramo Hesu ore-vy, orome'é-ta
nde-vy nde platard. Hesu-rehe orome'é-ta nde
platard, he'i Judas-pe ovy'a-vy hikwai.

6 —Ipora ereme'd kuri xe-vy xe platard, he'i ixupe
kweéry.

Upéixa-ma ramo, Judas orepara oiko-vy Hesu-
rehe ipyhyhard-pe omombe'uha Ora ra'ard-vy.
[jaty aty e'Vha Ora-rehe oha'aro ard oiko-vy.

Aretegwasu remi'urd ojapo Hesu remimondo
va'e
(Mt26.17-19; Mc 14.12-16)

78 Ogwahé-ma ramo aretegwasu, Hesu
omondo Pedro, Jodo ndive ojapo hagwa tembi'u
aretegwasu-py ho'u va'erd. Pdascoa ary-gwi judeu
kwéry ojuka ovexa ho'u va'erd Nhandejary-pe
omboete-vy. Ojapo ave mbojape ombovu e'y va'e
ho'u va'era. Upéixa ojapo hagwa Hesu omondo
Pedro-pe, Jodo-pe ave gwenonde.

—Tapeho tetd-my, he'i. —Pejuka petel mymba
ovexa ja'u va'erd nhande ave aretegwasu-py so'o
mbixy, he'i imondo-vy.

9 —Kipy tipo orojapo-ta? he'i oporandu-vy
hikwai ixupe.

10 —Peike jave ramo upe tetd-my, pehexa-ta petei
y ogweraha va'e. Kwimba'e y ryru ogweraha va'e
pehexa-ta. Tapeho hapykweéri. Oike-ma ramo 0Oga-
py, pegwahé penhomongeta 6ga jary ndive.

11 A-rami penhe'é kuri ixupe, he'i. —“Mbo'ehdry
ore mbou oroporandu hagwa nde-vy: Kiva'e koty-
py ha'u-ta pascoa remi'ura xe remimbo'e kwéry
ndive? Aiporuse nde koty ore mandu'a hagwa
pdascoa-rehe” ere ixupe.

12 Ohexa uka-ta peé-my petei koty jaiporu-ta
va'e. Kotygwasu, ijyvate va'e oimba-ma va'e ohexa
uka-ta peé-my. Upe koty-py ja'u-ta nhane remi'ura,

pascoa-rehe imandu'a va'e pegward. Ore mo-
henonde pejuka mymba vexa nhande-vy gwar3,
he'it Hesu omondo-vy gwenonde.

13 Upéi oho-ma okwa-vy. Mokdive oho teta-
my. Ha Hesu he'i hagwe-rami ojohu. Upéi ojapo
tembi'u aretegwasu pascoa-rehe imandu'a-vy ho'u
va'era.

Aretegwasu dary ramo okaru paha-ma Hesu
14 Upéi okaru hagwa o6ra-py Hesu ogwapy doze
gwemimondo kwéry ndive.
15 Okaru-tama ramo he'i ixupe kwéry:

—Ha'use eterei pene ndive ko aretegwasu-py
tembi'u. Xe rereko asy amano hagwa e'y mboyve
akaruse pene ndive, he'i.

16 _Ha'e-ta katu peé-my: Ko'a-py nda'uvéi-ma ay-
rami aretegwasu-py tembi'u. Xe are-ta ha'u jevy
hagwa. Oikopa-marire, ha'u jevy va'erd, he'i ixupe
kwéry. —Nhandejary nhande ruvixa oiko haty-py
mate ha'ujevyva'erd, he'i gwemimondo kwéry-pe.

17Upe-ma ramo Hesu oipyhy uva rykwere ryru.
Omboete Tupd@ Nhandejary-pe. Upéi ho'u uka
gwemimondo kweéry-pe:

—Pe'upa katu, he'i.

18 —Anhete ha'e-ta peé-my. Nda'uvéi-ma voi uva
rykwere. Nhandejary nhande ruvixard ojekwaa
rire ae ha'ujevyva'er, he'i onhemohekotenonde-

Hesu-rehe nhane mandu'a va'erd
(Mt 26.20-30; Mc 14.17-26; Jo 13.21-30; 1 Co
11.23-25)

19 Oipyhy ave mbojape pdscoa ary pegwa. Upéi
otima rire Nhandejary-pe ombopo mbopdy ome'é-
vy gwemimbo'e kwéry-pe ho'u hagwa. Ha he'i:

—Ko mbojape-rehe ha'e “Xe rete” he'i. —Pende-
rehe ha-py anheme'é va'erd peé-my amano hagwa,
ﬁe'i. —Koba ere'u ramo ne mandu'a kena xe-rehe,

e'l.

20 Upéixa ojapo ave okarupa-ma rire. Ome'dé
ixupe kwéry ho'u uka-vy uva rykwere:

—Ko va'e pe'u katu, he'i. —Ko va'e-rehe ha'e
“Xe rugwy” voi, he'i. —Osyry va'erd xe rugwy
kente kwéry rekove-rehe. Tupd Nhandejary he'i
hagwa kente kwéry-rehe, “Ipy'a poti-ma. Hesu-
rehe ojerovia-gwi omopoti-ma ipy'a” he'i hagwa
Tupa Nhandejary osyry va'erd xe rugwy, he'i ixupe
kwéry.

21-22 _Xe Nhande Ryke'y tee va'e amano-ta. Xe
ndive ogwapy oi-vy xe juka uka nhemi va'erd, he'i
Hesu. —Tekotevé amano kente kwéry aresende
hagwa. Amboasy upe xe juka ukahara. Ohasa asy
etereiva'erd, he'i Hesu.

23Upe-ma ramo oporandu randu ojoupe hikwai:

—Kiva'e pa ojuka uka nhemi-ta Hesu-pe, he'l
0jOupe.

Tuvixaseve va'e tekotevé onhemomixive
(Mt 20.25-27; Mc 10.42-45)

24 Ha hemimbo'e kwéry katu onhomongeta
ngeta onhondive:

—Kiva'e pa tuvixave nhane pa'Qi-my, he'i ojoupe.

25Upe-ma ramo Hesu he'i:

—Mburuvixa kwéry, ko yvy pygwa ogwereko
pu'aka yvypory kwéry-rehe. Onhe'é-py omanda

manda ixupe kwéry. Ha oi gwi mburuvixa katu
onhembotuvixave kente kwéry renonde-py.

26 Pe€ onhopa'ti-my ndaikatui upéixa peiko. Peé
onhopa'l-my pende tuvixave ramo jepe penhemo-
hekomirive katu peiko-vy onhopa'ti-my. Mburu-
vixa katu toiko tembigwai-ramo.

27 Ha'e-ta ave peé-my: Tuvixave va'e-pe hem-
bigwai ogweru hemi'urd. Ha xe katu tembigwai-
rami voi aiko pene pa'ti-my, he'i.

28 _Peé katu xe moirli meme peiko-vy. Ambue
kwéry xe mbojejavyse mo'd meme jave xe moirt-
ma peé.

29Yma va'ekwe Nhandejary he'i xe-vy: “Xe ra'y,
nde ereiko-ta mburuvixa ramo xe moirt va'era-
pe”. Upe va'e-rehe, pe Xxe Ru ome'é hagwéixa xe-vy,
Xe ame'é va'erd peé-my ave. Peiko-ta ave mburu-

vixaramo. _
30 Nhandejary ha-py xe aiko-ma ramo nhande

ruvixard, peiko-ta xe ndive. Pekaru ha pey'u-ta
xe ndive. Pegwapy-ta ave mburuvixa gwapy haty-
rupi pejohu hagwa Israel re'yi kwéry-rehe hembi-
apokwe.

Ndojerovia teéiva'erd

Hesu-rehe Pedro
(Mt 26.31-35; Mc 14.27-31)

31He'i ave Hesu:

—Ejeapysaka pord kena xe nhe'&-rehe, Simo.
Anhaygwasu ojerure-ma kuri pende-rehe. Oik-
waase kiva'e-rehe pa pejerovia ete. Ipirekwe
0sésé hagwa ovale va'e-gwi nhambovava trigo-pe.
Upéixa ave anhay ruvixa Satands pende rerekose.
Pene mbotavyse ponove peiko xe nhe'é-rupi.

32Xe katu ambojeupi kuri xe nhe'€ Nhandejary-
pe nde-rehe, Siméo, erejerovia tee hagwa xe-rehe
pono inhe'é-rupi ereiko. Erejerovia ete jevy ramo
xe-rehe, emokyre'y katu nde rapixa kwéry-pe oiko
porave hagwa xe nhe'é-rupi.

33Upe-ma ramo Pedro he'i:

—Ahaéni, oromoirli-ta xe. Nde erepyta ramo
preso, Xe apyta ave ard ne ndive preso, he'i ixupe.
—Eremano ramo amano ave va'era ne ndive, he'i.

34Hesu katu he'i ixupe:

—Anhetegwa ha'e-ta nde-vy, he'l ixupe: —Eteria
gaju ndosapukai vyteri ramo jepe, mbohapy-ma
ere-ta xe-rehe, “Upéa Hesu xe ndaikwaai” ere-ta
xe-rehe, he'i ixupe.

“Nde kysepuku reheve ereho eremombe'u
hagwda xe nhe'é” he'i Hesu

35Upéi he'i ixupe kwéry:

—Apomondo mondo ramogware, peho nandi
voi. Ndaperahdiry voi va'ekwe mba'eve. Pene
mba'e ryru ndaperahdi va'ekwe. Pende pirapire
ryru ndaperahdi ave va'ekwe. Upéixa nandi peho
va'ekwe ramo mba'e tipo pene remikotevé? he'i
joty Hesu oporandu-vy.

—Mba'eve-rehe noroikotevéi upe jave, he'i ixupe
hikwai.

36 —Ay katu ha'e-ta pe&-my: Ogwereko va'e opi-
rapire ryru omba'e ryru ave, oipyhy-ta. Kysepuku
ogwereko e'y va'e kyse repyra-rehe ome'é-ta oao
jo'a.

37 _Nhandejary nhe'é¢ kwatia-rehe ohai va'ekwe
xe-rehe he'i: “Hembiapo vai va'e-rami ojerereko



LUCAS 22:38 clxxxiii LUCAS 22:45

SN

va'erd”. Anhete ha'e-ta: Ojehu-tama xe-rehe oje-

hai va'ekwe, he'i ixupe gwekohard omotenonde-
*
vy.
38 Upe-ma ramo hemimbo'e kwéry he'i:
—Ko'a-py niko o1 mokdi kysepuku, ore Jary.
Haha'e he'i:,
—Ipord, he'i joty.

Yvyaty-gwi Hesu ombojeupi onhe'é Nhandejdry-

(Mt 26.36-46; Mc 14.32-42)

39 Oho meme ha-py oho jevy Hesu. Yvyatyrusu
héry va'e Oliveiras ha-py oho. Gwemimbo'e kwéry
ndive oho.

40 Ogwahé-ma jave oho-ta ha-py oiporavo
hagwe-py, ha'e he'i:

—Pejerure Nhandejary-pe pono eremondo nde
resa ne mbojejavy uka va'e-rehe, he'i.

41 Upe rire ojei ixugwi kwéry mombyrymive
ojei. Gwetymy'd-rehe onhesi ha onhepyri
onhomongeta-vy Nhandejary ndive:

42 _FEreipotaramo, xe Ru, eipe'a xéhegwi xe reko
asyha. Ani oiko tei xe remimbota, ne remimbota
ae toiko, he'l.

43 Upe jave Nhandejary rembigwai yvay pygwa
ojehexa uka omombaraeteve hagwa ixupe.

44 Ojepy'ajopy jave Hesu imbaraete pyve on-
homongetave Nhandejary ndive. Ombojeupi jave
onhe'¢ Nhandejary- -pe mba'e rugwy-rami otyky
yvy-py hy'aikwe ojepy'ajopy-vy.

45 Upéi opa-ma ramo hi'oragdo opu'ad jevy ou-
vy gwemimbo'e kwéry renda-py, oke okwa-vy va'e
ojohu. Tuvixa ima'emboasy omonge ixupe kwéry.

pe

* 22:371553.12

46 Ha Hesu he'i:

—Ma'erd tipo peke? Pepu'a katu pejerure Nhan-
dejary-pe pene mombaraete hagwa, pono ne mbo-
jehesa rerova uka ixugwi mba'eve nembojejavy
uka-vy, he'l onhemonhe'é-vy.

Preso ogweraha Hesu-pe
(Mt 26.47-56; Mc 14.43-50; Jo 18.3-11)

47 Hesu onhe'é vyteri oi-vy, ogwahé heta kente
kwéry. Petel doze hemimbo'e kwéry va'e, héry va'e
Judas ogweru ixupe kwéry. Judas katu ogwahé
Hesu ypy-py ohovapyte hagwa ixupe.

48 Upe-ma ramo Hesu he'i:

—Judas, peteigwe Xe rovapyte mo'a xe pyhy uka
hagwa, xe Nhande Ryke'y tee va'e xe pyhy uka-ma,
he'i.

49Upejave hemimbo'e kwéry oiva'e Hesu ndive,
ohexa-ma ramo ojehu va'erd he'i hikwai:

—Mba'e tipo jajapo-ta, ore Jary? Oroipyhy-ta
para'e ore kysepuku, orojoko hagwa ixupe kwéry?
he'i.

50 Petei hemimbo'e katu oinambi'o-ma pa'i ru-
vixa rembigwai. Ijakatua-koty ol va'e inambikwe
oipe'a-ma.

51Ha Hesu katu:

—Iporavete peheja, he'i-vy opoko inambikwe-
rehe imbogwera-vy.

52Upe-marire he'i pa'i ruvixa kwéry-pe, porahéi
haty pygwa ruvixa kwéry-pe ave, judeu ruvixa
kwéry-pe ave gwi ou oipyhy hagwa Hesu va'e
gwive-pe, he'i Hesu:

—Niporai katu peju pende kysepuku reheve, ha
pende yvyra reheve, xe pyhy hagwa. Xe ndaikoi

oporosake'a va'e-rami kysepuku reheve xe reraha
hagwa.

53 Heta ary-ma aiko pene ndive. Nhandejary
roga kakwaa-py aime meme ramo napemopu'diry
pende po xe pyhy hagwa. Ay mate xe pyhy-ta. Kéa
pende Ora pene remimbota pejapo hagwa xe-rehe.
Gw1 pytligwy-rupi ipu'aka va'e nhe'é-rupi peiko-ma
pene rembiapord pejapo hagwa.

“Upéa ndaikwadi xe” he'i Pedro Hesu-rehe
(Mt26.57-58,69-75; Mc 14.53-54,66-72; Jo 18.12-
18,25-27)

>4Qipyhy-ma ramo Hesu-pe ogweraha ixupe pa'i
ruvixagwasu roga kakwaa-py. Ha Pedro katu oho
Hesu rapykweéri puku.

55 Omoendy-ma ramo tata, upe-py Pedro oho
ave ojepe'e hagwa. Tata ypy-py ogwapy oi-vy va'e
ndive ogwapy ave Pedro.

56 Ohexa-ma ramo ixupe tata rendy-py Pedro-pe
tembigwai kunha va'e, ohexa katu pora pora ixupe
ha he'i:

—Ko kwimba'e Hesundivegwava'e avera'e, he'i.

57Upe-ma ramo Pedro he'i:

—Upéa ndaikwaai voi xe, kunha, he'i ixupe Pe-
dro.

58 Upe riremi ohexa jevy ixupe petel kwimba'e.

—Nde ave ra'e ha'e kwéry va'e, he'i.

Pedro he'ijevy:

—Upéa xe ndaikwadi. Ndaha'éi hesegwa kwéry
xXe, he'i rei.

59 Upe rire petei Ora-rupi, he'i jevy Pedro-pe am-
bue va'e:

—Anhete voira'e nde ave ereiko va'e indive. Nde
ave ha'e Galiléia yvy pygwa ra'e, he'i ixupe.

60 He'i jevy Pedro:

—Upéa xe ndaikwaai, mba'e-rehe tipo aipo-rami
ere xe-vy? he'i rei.

Upéixa onhe'é ol-vy ]ave ete, gaju osapuka1

61 Upe-ma ramo ojere Hesu oma'é pord pord
Pedro-rehe. Ha Pedro katu imandu'a Hesu he'i
va'ekwe-rehe ixupe, “Ko'adnga gaju ndosapukai vy-
teri jepe, mbohapy-ma nde ere-ta xe-rehe: Upéa
xe ndaikwadi, ere-ta”.

62 Upéa-gwi hasé-ma Pedro. Onhemboasy eterei-
gwi ojahe'o oho-vy.

Onhenupd ramogware Hesu
(Mt 26.67-68; Mc 14.65)

63 Gwi kwimba'e Hesu-rehe onhangareko va'e
onhembohory hese. Ogwerohasa asy eterei Hesu-
pe. Oinupa eterei ixupe.

64 Ohesamboty ixupe ha he'i:

—Kiva'e pa ne nupa? Emombe'u katu, he'i ixupe.

65Heta mba'e he'i rei rei ixupe onhembohory-vy
hese.

Hesu pa'i ruvixa renonde-py
(Mt 26.59-66; Mc 14.55-64; Jo 18.19-24)

66 Ko'€ jave ramo ojogweroaty jevy judeu ruvixa
kwéry, pa'i ruvixa kwéry, judeu rekombo'ehaty
kwéry ndive ave, onhomongeta geta okwa-vy.
Upéi katu oipyhy heru-vy Hesu-pe mburuvixa
kwéry renonde-py. Ogwahé&-ma ramo oporandu
ixupe:

67 _Nde tipo Cristo judeu kwéry remiha'ard
va'e? Emombe'u katu ore-vy, he'i ixupe.

Upe ramo Hesu he'i:

—“Xe Cristo judeu kwéry remiha'aré va'e voi”
ha'e ramo, ndaperovidi joty ara.

68 Anhetegwa ha'e-ta peé-my: Aporandu ramo
peé-my, napemombe'u mo'di xe-vy.

69 Xe Nhande Ryke'y tee va'e dy gwive agwapy-
tayvay-py Tupd Nhandejary yke-rehe. Upe ipu'aka
ete va'e ndive xe agwapy-ta, he'i ixupe kwéry Hesu.

70 Upe-ma ramo enterove oi va'e oporandu
ixupe:

—Aipo ramo Nhandejary ra'y tee voi va'e tipo
nde? he'i ixupe.

—“Nde ha'e voi” peje kuri xe-vy, he'l ixupe kwéry
Hesu.

71 Upe-ma ramo he'i oj6upe:

—Nanhaikotevéveéi-ma imombe'uhara-rehe.

Nhande katu nhahendu-ma voi ha'e inhe'€ tee
voi. Onhemonhandejary rei Hesu, he'i ojohu

vai-vy Hesu nhe'é.

23

Hesu ojereraha mburuvixa héry va'e Pilatos

renonde-py
(Mt27.1-2,11-14; Mc 15.1-5; Jo 18.28-38)

1Upe jave kente kwéry ijaty va'e opu'dmba ojer-
eraha hagwd Hesu ndive mburuvixagwasu Pi-
latos renda-py.

2 —Oroipyhy-ma katu ko kwimba'e.
Ohekombo'e va'ekwe-gwi ore re'yi Kkwéry
ndoikosevéi-ma mburuvixagwasu César nhe'é-
rupi, he'i hese. —Ha'e katu omombe'u kente
kwéry-pe pono ome'é mburuvixagwasu César-pe
mba'eve, he'ireiave hese. —“Xe Cristo Nhandejary

remimbou va'e pene ruvixard” he'l Ojehe, he'i
omoi vai-vy Hesu-pe.

3 Upe-ma ramo Pilatos oporandu Hesu-pe:

—Nde tipo judeu kwéry ruvixagwasu? he'i ixupe.

—Nde voikatu aipo ere kuri, he'i joty ixupe Hesu.

4 Upéi Pilatos he'i pa'i ruvixa kwéry-pe, ojog-
weroaty va'e kente kwéry-pe ave:

—Ko kwimba'e katu nahembiapo vairy va'e voi.
Aipo ramo niporai ajuka uka ixupe, he'l.

5Kente kwéry katu he'i jevy jevy:

—Hese ha-py hemimombe'u-gwi voi Judéia yvy
pygwa kwéry ndogwerojojdi onhonhe'é onhom-
boja'o ja'o upéixa-gwi.  Galiléia-gwi ko'a peve
ndaija'evéi ojéehe ixugwi. Ay katu ogwah&-ma ko'a-
py.

6 Aipo va'e rendu-vy Pilatos oporandu:

—Ko kwimba'e tipo Galiléia yvy pygwa? he'l
oporandu-vy.

7 Oikwaa-ma ramo Pilatos Hesu upe pygwaha,
omondo Hesu-pe upe pygwa ruvixa héry va'e
Herodes-pe. Upe va'e oiko ave Jerusalém tetd-my
ombohupa-vy. Upéixa-gwi omondo Hesu Herodes
renda-py oporandu hagwd hembiapokwe-rehe.
Ojohuse mo'ad Hesu-rehe hembiapo vaikwe.

Hesu ojereraha mburuvixa héry va'e Herodes
renonde-py

8 Ovy'a mburuvixa Herodes ohexa-ma ramo
Hesu-pe. Ohendu va'e voi ave Hesu rerakwa pora.
Yma-ma upeéa-gwi ohexase eterei ixupe. Ohex-
ase ave Hesu ojapo ramo hembiapo pora va'e
hexapyra-rupi jahexa e'y vyteri va'e.

9 Oporandu heta Hesu-pe. Ha Hesu katu
nonhe'éiry ixupe.

10 Upe-ma ramo pai ruvixa, judeu
rekombo'ehaty kwéry ndive ijapu hese
hembiapokwe-rehe = omboja hagwad mo'a
hembiapo vai Hesu-rehe.

11 Soldado kwéry, huvixa ndive, omoingo asy-
ma Hesu-pe. Omoingo vai-ma voi ixupe. Omoi
hese ijahoja pora va'e omomburuvixa a'd hagwa
ixupe, onhembohory hory hese, ha upe rire
omondo jevy Pilatos oi ha-py.

12 Upe mboyve Herodes, Pilatos ndive
ndaija'éiry ojoehe. Upe ary gwive oiko porad
onhondive.

“Tojuka kena ixupe” osapukdi Hesu-rehe
(Mt 27.15-26; Mc 15.6-15; Jo 18.39-19.16; At
3.13-14)

13 Omboaty uka Pilatos pa'i ruvixa kwéry, judeu
ruvixa kwéry, judeu kwéry ave.

14Upéi he'i:

—Ma'erd tipo peru <xe-vy ko kwimba'e
pemombe'u hagwd@ hese hembiapo vaiha.
“Ohekombo'e va'ekwe-gwi ore re'yi kweéry
ndoikosevéi-ma mburuvixagwasu nhe'&-rupi”
peje rei kuri hese. Upéa-rehe xe ajohu-ma kuri
hese pene renonde-py. Ndoikdi ra'e hese ivai va'e
penhe'é vai hagwa hese.

15Herodes ave ndotopdi hese mba'eve. Upéa-gwi
ombou jevy nhande-vy. Upéixa ramo ko kwimba'e
ndojapoi ko ra'e mba'eve pejuka uka hagwa.

16 Ambopi uka-ta mante ixupe upéi apoi-ta ixugwi
oho jevy hagwa, he'i ixupe kwéry.

17 Aretegwasu ramo mburuvixagwasu rekoha-
rupiopoipeteionhemoipreso va'ekwe. Upéa-rehe,
“Apoi-ta ixugwi” he'l.

18 Upéa ohendu-ma ramo entéro kente kwéry
osapukai:

—Tojuka kena ko kwimba'e, he'i osapukai-vy. —
Epoi Barrabds-gwi ore-vy gward, he'i osapukai-vy.

19 Barrabas katu onhemoi araka'e preso. Upe
tetd-my onhoraird araka'e ohekoviard hagwa
mo'a mburuvixagwasu. Oporojuka ave. Upéa-gwi
onhemoi preso araka'e. Ha “Epoi Barrabas-gwi”
he'iri iri hikwai.

20 Mburuvixa ae katu opoise mo'a Hesu-gwi.
Upéa-rehe onhe'€ jevy kente kwéry ndive.

21Ha'e kwéry ae katu osapukai hatave tave.

—Ejuka uka katu ixupe ehupi uka kurusugwasu-
rehe jjuka-vy, he'i hese.

22 Mbohapyha-ma Pilatos he'i hese:

—Mba'eixagwa ivai va'e tipo ojapo? Ndahexai
mba'eve ivai va'e hembiapokwe ajuka uka rei
hagwa ixupe, he'i. —Ambopi uka rei-ta ixupe oho
jevy hagwa, he'i.

23 Aipo ramo ha'e kwéry osapukadi joty:

—Tojuka katu, he'l osapuka pukai okwa-vy
hese. —Kurusugwasu-rehe tojuka kena. he'i hese
hikwai

Isapukdi katu imbaraeteve ojapo uka hagwa
gwemimbota. Upéa-rupi isapukai-rupi ipoxyha-
rupi ojapo joty ixupe kwéry.

24 Jjaty va'e nhe'€ rendu-vy, mburuvixa Pilatos
ojapo uka hemimbota.

25 Upe kwimba'e onhoraird va'ekwe, oporojuka
va'ekwe ave, kente kwéry oipota va'ekwe 0sé

preso onhemoi ha-gwi, upe kwimba'e-gwi opoi
uka. Hesu rekovia opoi hembiapo vai va'e-gwi.
Ha ome'é Hesu ijukahard-pe onhemboaty va'e
remimbota rei-rupi ogwereko hagwa ixupe.

Hesu onhemoiramogware kurusugwasu-rehe
(Mt27.32-44; Mc 15.21-32; J0 19.17-27)

26 Ha upéi katu soldado kwéry ogweraha Hesu-
pe ojuka hagwa. Ogweraha jave ohogwaiti Cirene
pygwa, héry va'e Simdo. Ou oiko-vy tetd jerekwe-
gwi. Oipyhy ave Siméo:

—Nde, eraha ko kurusugwasu Hesu rapykweéri,
he'i-vy omoi kurusugwasu Siméo ape-rehe ogwer-
aha hagwa Hesu rapykweéri.

27Heta oho va'e hapykwerigwa. Ipa'ti-my kwéry
oi ave kunha ojahe'o Hesu-pe ombyasy va'e.

28Upe-maramo Hesu ojere ha oma'é hese kwéry.
He'i:

—Ani xe mboasy, peé kunha. Peé& ha pene
memby ae kuri pemboasy, he'i Jerusalém mygwa-
pe.

29 —Ogwahé va'erd ary oporombohasa asy

va'erd, entéro he'i va'erd: “Ovy'a ete gwi kunha
imemby e'y va'e. Ikatu e'y imemby va'e ave.
Oporomokambu e'§ va'ekwe ave. Naimembyi-gwi
ovy'a” he'i va'erd oporombohasa asy-gwi.
30 Upe ramo he'i ard ave: “To'a yvyatyrusu
nhande ari. Tanhande jatypa yvyatyrusu oitypa-
vy. Nhande rekove reheve tanhande aty” he'i ara
ohasa asy eterei-gwi.*

31 —Ha ko'dnga koixagwa ojapo xe-rehe. Vaive
ojapo ard pende-rehe. Xe, yvyra aky-rami

* 23:300510.8

heko pord va'e ko xe, ha xe-rehe hembiapo vai
joty. Hembiapo vaive ive ard pende-rehe. Peé
yvyra pirukwe-rami pende reko pord e'y va'e.
Hembiapo vaive ive ard pende-rehe, he'i Hesu
kunhagwe-pe omboasy-vy.

32 Ha soldado kwéry ogweraha ave mokdi hem-
biapo vai va'e-pe Hesu ndive ojuka va'erd ogwer-
aha.

33 Akdgwe renda héry va'e-py ogweraha. Og-
wahé-ma ramo upe-py omoi ixupe kurusugwasu-
rehe ohupi-vy. Upe mokdi hembiapo vai va'e
ohupi ave hendive. Hesu kurusugwasu yke-rehe
omoi kurusugwasu mokdi. Hesu oi hembiapo vai
va'e mbyte-py. Ijakatua-koty oI petei, ijasu-koty o1
ave petei. Kurusugwasu-rehe meme ohupi ojuka-
vy.

34 Oime jave kurusugwasu-rehe Hesu omboje-
upi onhe'€ Nhandejary-pe:

—Eiporiahuvereko ixupe kwéry, xe Ru. Ndoik-
waadi-gwi kdixa ojapo hikwai, he'i.

Upéionhomboja'o ja'o Hesu aokwe-rehe hikwai.
Onhomboja'o hagwa ohuga soldado kwéry.

35 Ha entéro ojogweroaty va'e oma'é ma'é oiko-
vy. Ohexapa hikwai.

Ha huvixa kwéry ave onhembohory ave Hesu-
rehe. He'i rei rei-vy:

—Kéa opororesende araka'e, he'i onhembohory
hese. —Ay katu tonheresende kena. Heta he'i

hese araka'e: “Hesu ko Cristo nhane remiha'aro
va'e. Nhandejary rembiporavo va'e voi Hesu” heta

va'e he'i va'ekwe Hesu-rehe. Ha dy tipo ndoikwaai
para'e onheresende hagwa. Tonheresende kena,

he'i huvixa kwéry onhe'é rei rei onhembohory
hese.

36 Ha soldado kwéry ave onhembohory hese.
Onhemoagwi ixugwi ome'é ixupe uva rykwere nda-
hepyiva'e ho'u hagwa mo'a. Onhe'é rei rei ixupe:

37 —Nde para'e judeu kwéry ruvixagwasu va'e.
Aiporamo enheresende kena, he'i onhembohory-
vy hese.

38 Ha ohai omoi hagwa Hesu aka 4ri. “Kda judeu
kwéry ruvixagwasu” he'i ohai omoi-vy. Mbohapy
nhe'é-py ohai. Grécia pygwa nhe'é-py ohai. Roma
pygwa nhe'é-py ohai. Hebreu kwéry nhe'é-py ohai
ave. “Koa judeu kwéry ruvixagwasu” he'i. Mbo-
hapy nhe'8-py ohai rire omoi inhaka ari.

39 Ha petel hembiapo vai va'e ave onhe'é rei rei
ixupe. Oime jave okurusugwasu-rehe, onhe'é rei
rei Hesu-pe he'i-vy:

—“Xe Cristo, Nhandejary rembiporavo va'e” ere
kuri ndéjehe. Aipo ramo enheresende katu. Ore
ave ore resende katu.

40 He'i-ma ramo, upe outro kurusugwasu-rehe
oiva'e onhemonhe'é oirti-me:

—Nde tipo, ma'erd-gwi nderekyhyjéi Tupa Nhan-
dejary-gwi? he'i. —Nhande ave nhamano-tama
nhande kurusugwasu-rehe.

41 Nhane rembiapo vaikwe-rehe jahasa asy
jaiko-vy. Ha'e ae rei ohasa asy. Mba'eve ndojapoi,
he'i gwembiapo vaikwe-gwi okurusugwasu-rehe
oi va'e-pe.”

42Upéi he'i ave:

* 23:418131.5

—Nde, Hesu, xe poriahuvereko erejehexa uka
ramo nde ore ruvixa ramo, xe poriahuvereko
katu.

43 Aipo ramo Hesu he'i ixupe:

—Anhete ko'anga ereiko-ta xe ndive yvay-py, he'l
Hesu upe 0jehe ojerovia va'e-pe.

Hesu omano ramogware
(Mt 27.45-56; Mc 15.33-41; Jo 19.28-30)

44-46 Kwarahy mbyte-py pytlimba-ma upe yvy dri.
Upe tetd pytiimba ete-ma. Opyta pytd mbohapy
Ora-rupi. Ka'arugwasu peve opyta. Kwarahy ndo-
hesapevéi-ma. Ka'arugwasu ramo onhe'é hata
Hesu. Upéi he'i Nhandejary-pe:

—Xe Ru, xe mogwahé katu nde ha-py.

He'i-ma ramo omano ete-ma Hesu.

Ha upéi ol Nhandejary roga kakwaa pygwa
ok&gwasu nhugwdha tuvixa ete va'e. Omano-ma
ramo Hesu, pya'e osoropa.

47 Ha omano ramo soldado ruvixa ohexapa.
Upéixa-gwi omboete Nhandejary-pe:

—Péaha'e vointe hembiapo vaie'jva'e, he'i hese.

48 Ha heta heta ojogweroaty aty va'e ou va'ekwe
oma'é hagwa ikurusu-rehe ojejuka va'e kwéry-
rehe. Ha entéro ojehu va'ekwe gwive ohexa-ma
ramo, onhemboasy oiko-vy. “Xe ko, Xe py'a vai voi
aiko-vy” he'i. “Upe kwimba'e-rami ndaikai voi-ma
xe” he'i onhemboasy-vy.

49 Ha heta hese ojerovia va'e oi ave upe-py. Gwi
kunhagwe Hesu rapykwéri ou va'ekwe Galiléia-
gwi of ave ijaty va'e pa'ii-my. Mombyry-gwi oma'é
Hesu-rehe hikwai.

Itakwa-py omoi ramogware Hesu retekwe
(Mt27.57-61; Mc 15.42-47; Jo 19.38-42)

50-51 Ha upéi katu José oho Pilatos renda-py. Ari-
matéia pygwa Jose. Judeu kweéry retd Arimatéia.
Ha José judeu ruvixa va'e, hembiapo pora va'e.
Onhemboete va'e voi. Judeu ruvixa ambue kwéry
ojukase ramo Hesu-pe, José ndojohu porai hembi-
apord. Ha'e oha'ard ar6 voi Nhandejary nhande
ruvixa-pe omoirt hagwa.

52 Ha José oho Pilatos renda-py ojerure Hesu
retekwe-rehe.

53 Upéi ombogwejy kurusugwasu-gwi hetekwe.
Onhugwd ao moroti ipord va'e-py. Upéi omoi
itakwa-py hetekwe. Ita-gwi 0jo'o va'ekwe-py
omol. I[pyahuitakwa. Ne'ird onhemoitetekwe upe
itakwa-py. Hesu retekwe omoi upe-py.

>4 Ka'aru-tama, haimete-ma pytu'uha ary. Ha
upe ary-py judeu kwéry omoimba-ma nga'u pono
omba'apo pytu'uha ary-py.

55 Ha kunha kwéry Hesu ndive ou va'ekwe
Galiléia-gwi va'e oho José rapykwéri. Ohexa
itakwa. Ohexa ave omoiramo hetekwe hyepy-py.

56 Upe rire oho jevy gwdga-py omongu'i ngu'i
hyakwa pord va'e hykwere omona hagwa Hesu
retekwe-rehe omohyakwa hagwa hetekwe.

Ha pytu'uha ary-py Nhandejary
remimombe'ukwe-py opytu'u oiko-vy.

24

Oikove jevy-ma Hesu
(Mt 28.1-10; Mc 16.1-8; Jo 20.1-16)

1Domingo kwarahy osé-maramo, voi oho kunha
kwéry ogwata. Hyakwa pord va'e omongu'i ngu'i
va'ekwe ogweraha omona hagwd Hesu retekwe-
rehe. Itakwa-py oho.

2 Ogwahé&-ma ramo ohexa-ma itagwasu ojepe'a
va'ekwe.

3 Oike voi itakwa rye py-py. Oike-ma ramo
ndotopavéi-ma hetekwe.

4Ha upéa-rehe mba'eve ndoikwaai.

—Mbava'e tipo jajapo-ta, he'i.

Opondera-vy oiko jave mok6i karia'y ohexa,
yvay pygwa rembihexa uka ra'e. Ao hesaka ete
hemimonde ohexa.

5 Ohexa jave onhemondyi-ma, ojeayvy oma'é
yvy-rehe.

Upéi karia'y he'i:

—Ma'erd-gwi ereheka oikove va'e omano va'e
renda-py? he'i.

6 —Hesu ndaip6ri a-py. Opu'ad jevy-ma kuri
oho-vy, he'l Hesu-rehe. —Nane mandu'avéi
tipo inhe'&gwe-rehe? Oime-ma ramo pene ndive
Galiléia-py omombe'u-ma voi va'ekwe oikove
jevymaha hagwa-rehe.

7 He'i va'ekwe nde-vy: “Xe Nhande Ryke'y tee
va'e. Tekotevé xe pyhy xe reraha-vy hembi-
apo vai va'e kwéry-pe. Xe juka-ta kurusugwasu-
rehe. Mbohapy ary-py katu aikove jevy-ta” he'i
voi va'ekwe. Upe va'e he'i va'ekwe-rehe napene
mandu'diry nipo ra'e, he'i.

8 0Ohendu-majaveimandu'a jevy inhe'égwe-rehe.

9 Upéi oho jevy itakwa-gwi kunha kwéry. Oho
ohexa Hesu remimbo'e kwéry-pe. Gwi onze



LUCAS 24:10 cxXCvii LUCAS 24:17

hemimbo'ekwe-pe omombe'u. Hendive oi va'e-pe
omombe'u ave.

—Hesu oikove jevy-ma katu, he'i.

10 Heta kunha ohexa kuri omombe'u hagwa
ixupe kwéry. Maria Madalena ohexa kuri. Joana
ave ohexa kuri. Tiago sy héry Maria ave ohexa
kuri ave. Hapixa kwéry, indive oiko-ma ave
itakwa-py ohexa kuriave. Ha enterove omombe'u
peteixa nhe'€ Hesu remimondo kwéry-pe.

11 Ohendu-ma ramo,

—Itavy kunha kwéry, he'i mo'a.

Ndogweroviai Hesu oikove jevymaha.

12 Pedro ae opu'd oripara oho-vy itakwa-py.
Ojeayvy ohovapyexa hagwd. Inhugwd hagwe
mate ohexa. Ijaokwe moroti va'e anho oime.
Ohexa rire oho jevy gwdga-py. Opondera eterei-
ma oiko-vy.

Ematis tetd rape-rupi Hesu onhomongeta mokoi
gwemimondo ndive
(Mc16.12-13)

13 Upe 4ry-py mokdi inhirligwe ogwata oho-vy
Emaus tetd'i-my. Namombyryi Jerusalém-gwi upe
tetd'i. Dez quildometro mate o1.

14 Tape-rupi ogwata jave onhomongeta Hesu
rehegwa nhe'é-rehe. Hetekwe okanhy hagwe re-
hegwa nhe'é-rehe onhomongeta hese oje'6i-vy.

15 Onhomongeta jave ogwahé-ma Hesu omoirii
ixupe kwéry ogwata-vy.

16 Ha'e katu ohexa tel Hesu-pe. “Ndoikovéi” he'i
mo'a hese-gwi ndoikwadi ixupe.

17 —_Mbava'e-rehe penhomongeta peho-vy?
Penhemboasyha-rehe para'e penhomongeta

peho-vy, he'i Hesu ixupe kwéry, ogwahé-ma jepe
Ixupe.

Upéi opyta rei onhemboasy-vy hikwai.

18 Ha petel, héry va'e Cléopas he'i ixupe:

—Nde tipo, ne anho nipo ndereikwadira'e mba'e
pa oiko kuri Jerusalém-my? Enterove upe pygwa
kwéry oikwaa-ma. Nde tipo upe-py ereiko rei nipo
herakwa erehendu e'y reheve ra'e? he'i oporandu
Hesu-pe jevy.

Ndohexa kwadiry Hesu-pe Hesu voiha.

19 _Mba'e tipo oiko upe-py? he'i oporandu rei-
vy Hesu.

Upéi omombe'u hikwai:

—Hesu rehegwa nhe'® ndereikwadi nipo
ra'e. Ha'e Nazaré pygwa. Nhandejary nhe'é-

py omombe'u va'etykwe. Ipu'aka va'ekwe.
Hexapyra-rupi hembiapokwe. Nhandejary nhe'é-
py oiko pord va'ekwe. Hemimombe'ukwe,

hembiapokwe kente kwéry ojohu pord voi
va'ekwe, he'i omombe'u-vy.

20 —Upéi mburuvixa kwéry ojuka uka va'ekwe
ixupe. Pa'li ruvixa kwéry, nhande ruvixa kwéry
ave ixupe ogweraha uka-ma judeu e'y va'e-pe
ojuka uka hagwa Hesu-pe. Ha ojuka-ma ixupe.
Kurusugwasu-rehe ojejuka-ma va'ekwe, he'i
Hesu-pe jevy omombe'u-vy hesegwa.

He'i ave:

21_Ha ore katu, oro'e mo'a va'ekwe hese, “Israel
remiarirdre judeu kwéry resendehard” oro'e mo'a
hese. Ohasa-ma mbohapy ary omano hagwe rire,
he'i omombe'u-vy.

22 _Gwiore ndive oiko meme va'e, kunha kwéry,
ore mondyi kuri hesegwa nhe'€ omombe'u-vy.

Kwarahy o0sé-ma ramo oho ra'e itakwa-py. Het-
ekwe rexa-vy mo'a oho kuri.

23 Ndaiporivéi itakwa-py. Ogwahé jevy ore
ha-py omombe'u kuri: “Nhandejary rembigwai
yvay pygwa ojehexa uka-ma kuri ore-vy” he'i
omombe'u-vy ore-vy. “Oikove jevy-ma, he'l
ojehexa uka va'e” kunha kwéry he'i ore-vy
omombe'u-vy, he'i Hesu-pe inhirtigwe.

24 _Ha gwi ore irli oho ohexa, he'i. —Kwimba'e
oho itakwa-py kunha rapykwéri oho. Kunha
omombe'u ha-rami voi omombe'u. Ndohexairy ae
Hesu-pe, he'i omombe'u-vy Hesu-pe jevy.

25Upe-ma ramo Hesu he'i ixupe kwéry:

—Peé napene arandui voi ra'e. Ndapeikwaai
voi Nhandejary nhe'é, he'i ixupe kwéry. —Nde are
eterel erejerovia tee hagwa inhe'é-py omombe'u
va'ety remimombe'ukwe-rehe, he'i.

26 _Nhandejary nhe'é-rupi tekoteveé oiko upéixa.
Tekotevé hembiporavo va'e ohasa asy, omano ave
kente kwéry oresende hagwa. Tekotevé oho yvay-
py onhemomba'egwasu hagwa. Nhandejary remi-
mombe'ukwe ojehu-ma ixupe, he'i omombe'u-vy.

27 Upéixa ojéhegwa nhe'€ omombe'u Hesu ixupe
kwéry. Nhandejary nhe'é ohai uka va'ekwe Moisés
amyri-pe, onhe'8-py omombeu va'ety amyri
kwéry-pe ave. Upéa omombe'u jevy Hesu ixupe
kwéry. Nhandejary remimombe'ukwe ojéhegwa
nhe'é omombe'u mbe'u ogwata-vy.

28 Upéi ogwahé oho ha-py, tetd'i Emaus-py og-
wahé. Ha Hesu mombyryve oho-ta mo'a.

29 —_Epyta ore ndive. Ka'aru ete-ma. Oike-tama
kwarahy, he'i Hesu-pe hikwai.

Aipo ramo oho omoiri ixupe kwéry. Oike hoga-
py.

30 Ho'u-tama ramo Hesu oipyhy mbojape. Ha
gwemi'urd-rehe omboete Nhandejary-pe. Ixupe
omondo onhe'g rire omboja'o ja'o mbojape ome'é
ixupe kwéry ho'u hagwa.

31 Upe jave ae oikwaa-ma hikwdi Hesu-pe Hes-
uha. Oikwaa-ma jave ndohexavéi jevy-ma Ixupe.
Okanhy-ma Hesu hesa kwéry-gwi.

32 _Nhane mbovy'agwasu kuri nhanhomon-
geta ramo tape-rehe. Nhandejary nhe'é, kwatia-
rehe oi va'e omombe'u kuri tape-rehe. Oik-
waa uka-ma kuri nhande-vy nhane mo'aranduve
hagwd, nhane mbopy'agwapy voi kuri, he'i Hesu-
rehe ojoupe.

33 Pya'e opu'd jevy oho jevy Jerusalém-my. Og-
wahé-ma ramo ojohu gwi onze Hesu remimon-
dokwe. Indive hetave oiko ojogweroaty-vy.

34 _QOikove jevy-ma Nhandejary Hesu, he'i
omombe'u-vy. —Simdo ohexa-ma ixupe, he'l
hikwai upe mokdi ogwahé va'e-pe.

35 Ha upéi katu ou va'e omombe'u ave Hesu
rexahare.

—Ore ave orohexa ixupe kuri, he'i omombe'u-
ma. —Ore moirQt kuri tape-rehe Hesu, he'i
omombe'u-ma. —Ore mbo'e jevy kuri tape-rehe.
Orokaru-tamaramo ae orohexa kwaahese, he'i. —
Hembiapo-vy voi ojapo-ma Hesu. Omondo onhe'é
Nhandejary-pe omboete-vy. Ha upe rire omboja'o
ja'o mbojape. Upe ojapo jave oroikwaa-ma hese,
he'iomombe'u-vy Hesu irtigwe-pe. —Oroikwaa-ma
Hesuvoira'e, he'l.

Gwemimbo'e kwéry-pe ojehexa uka jevy Hesu
(Mt 28.16-20; Mc 16.14-18; Jo 20.19-23; At 1.6-8)

36 Upéa omombeu jave Hesu ogwahé ixupe
kwéry. Ipa'i-my ojekwaa-ma:

—Pende py'agwapy tapeiko-vy, he'i ixupe kwéry.

37 Onhemondyi voi  Ixugwi  hikwadi.
Ndaipy'agwapyvéi-ma hikwai. Ikyhyje hexa-vy.

—AragwypOory, he'i mo'a hese ikyhyje va'e on-
hemondyi ixugwi.

38 —Ani penhemondyi rei tel xéhegwi, he'i. —
Ma'erd-gwi nde py'a-py ereporandu randu Xxe-
rehe, “Oikove para'e Hesu, ndoikovéi para'e”
anive upéixa peje tei xe-rehe. Ejerovia katu, he'l
ixupe kwéry Hesu.

39 —Pema'é katu xe-rehe, he'i. —Xe po-rehe
pema'é, xe py-rehe ave pema'é, he'i. —Epoko katu
xe rete-rehe ereikwaa pord hagwa. “Aragwypory
rei-ma oiko” peje mo'a xe-rehe kuri. Ha'e-ta peé-
my: AragwypOry ndaipiréi naikdgwéi ave. Ha xe
ndaha'éiry. Xe rete renogwahé jevy peé-my, he'i.

40 Ho'e-vy ohexa uka ixupe kwéry opo, opy ave:

—Pehexa katu xe kutu hagwe ave, he'l.

41 Ha ohexa jepe ndogwerovidi joty ixupe. Ovy'a
eterei-gwi opondera ndera eterei-gwi mba'eve-
rehe ndojeroviai hikwai.

Aipo ramo Hesu oporandu:

—Oime tipo temi'urd, he'i ohexa ukave hagwa
gwekoha.

42 Upéi ome'é ixupe hemi'urd, piky mbixypyre
eira ave ome'e ixupe.

43 Ha ha'e kwéry hesa-py ho'u.

44Ho'u-ma rire he'ijevy:

—Oiko-ma xe remimombe'ukwe xe rehegwa
amombe'u mbe'u va'ekwe peé-my. Aiko ramo
va'ekwe pene pa'li-my amombe'u mbe'u va'ekwe
upe nhe'é peé-my. Xe rehegwa nhe'é¢ Nhandejary
ohai uka va'ekwe kwatia-rehe. Ymagware-pe
Moisés amyri-pe ohai uka va'ekwe, onhe'é-py
omombe'u va'ety amyri kwéry-pe ave ohai uka
va'ekwe. Davi amyri-pe ave ohai uka va'ekwe
porahéi kwéry héry va'e Salmo. Xe rehegwa nhe'é
meme ohai uka va'ekwe ixupe kwéry. Omotenonde
xe rehegwa nhe'® gwemimombe'ukwe ohai
hagwa. Ha tekotevé oikopa Nhandejary
remimombe'ukwe, he'i.

45 Upe-ma ramo oikwaa uka ixupe kwéry Nhan-
dejary nhe'é kwatia-rehe omoi uka va'ekwe.

46 He'i ixupe kwéry:

—Yma va'ekwe Cristo rekord omoi va'ekwe
kwatia-rehe Nhandejary nhe'e. “Xe rembipo-
ravo va'e pene remiha'ard ojerereko asy va'era.
Omano tee rire oikove jevy-ta. Mbohapy ary-py
oikove jevy-ta.

47 Héry-py omombe'u mbe'u va'erd: Perova
katu pende rekoha Nhandejary omboyke
hagwa pendéhegwi pene rembiapo vaikwe.
Gwembiporavo rery py omopotiva'erd pende py'a
ky'akwe, he'l va'erd omombe'u-vy opa rupigwa
ohendu hagwa Cristo rehegwa nhe'é. Jerusalém
mygwa-pe omombe'u ranhe-ta. Upe rire oho
omombe'u entéro tetd tetd mygwa kwéry-pe”
Upéixa omombe'u Nhandejary kwatia nhe'€, he'i
Hesu onhemombe'u-vy.

48 _Upéa pehendu va'ekwe, pemoherakwa pe-
mombe'u mbe'u opa-rupi xe aikove jevymaha,

he'i.

49 —Xe Ru nhe'd amombe'u va'ekwe peé-my.
“Ambou-ta Nhe'é Marangatu tee va'e” he'i xe-vy
va'ekwe xe Ru. Upe xe Ru remimbou ambogwejy-
ta. Upéa-rehe peha'ard Jerusalém tetd-my. Pene
mbopu'aka teerire-ma ae eresé upe-gwi, he'i ixupe
kwéry Hesu.

Hesu ojereraha yvdy-py ramogware
(Mc16.19-20; At1.9-11)
50Uperire ogweraha ixupe kwéry Betania ypy-py.
Ohupi opo omondo onhe'é Nhandejary-pe.
—Enhangareko pord xe irtigwe-rehe, he'i oho-
vasa hagwa ixupe kwéry.
>1 Omondo jave onhe'd® Nhandejary-pe ojei
oirligwe-gwi ojereraha yvay-py.
52 Aipo ramo inhirligwe omondo ave onhe'd
Nhandejary-pe omboete-vy.
—Ore Ry, nde tuvixa voi. Nde pu'aka tee va'e voi
katu, he'i omboete-vy.
Uperire ohojevyJerusalémtetd-my. Ovy'a eterei
hikwai oje'6i-vy.
53 Ha opyta meme Nhandejary roga kakwaa-py.
Omboete ete Nhandejary-pe oiko-vy hikwai upe-
py.

